
ነፃነት
አራተኛ ዓመት ቁ.88ቅዳሜ  ታህሳስ 4 /2007 ዓ.ም የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! ዋጋው 8 ብር

“የልማቱ” ተጠቃሚዎች ለኢትዮጵያ የሚያስፈልጋት 
ሊበራሊዝም ምን ዓይነት ነው?

"አንድ የፖለቲካ ፓርቲ አብዮት 
እንዲጠራ አልጠብቅም"

የኢትዮጵያ መንግሥት ገመና

7 5 14
መስከረም አበራ አስራት አብርሃ ተመስገን ደሳለኝ

ጋዜጠኛ ኃ/መስቀል በሸዋምየለህ 

አንድነት ፓርቲ በ10 ቀን 
ውስጥ በጠራው አስቸኳይ ጠቅላላ 
ጉባኤ 250 ድምፅ የሚሰጡ እና 250 
ለስልጠና የመጡ በድምሩ 500 ሰዎችን 
በትናንትናው እለት መሰብሰብ ችሏል፡፡ 
ያለድምፅ የተጠሩ አባላትን በተመለከተ 
የፓርቲው የድርጅት ጉዳይ ኃላፊ አቶ 
ዘካሪያስ የማነ ብርሀን እንደገለፁት ለሶስት 
ቀን የአሰልጠኞች ስልጠና ታስቦ እንደሆነ 
ነግረውናል፡፡ጉባኤው የምርጫ ቦርድ 
ተወካይ በተገኙበት የኢንጅነር ግዛቸውን 
መልቀቅ ተከትሎ ሊከሰት ይችል 
የነበረውን ክፍተት በመሙላት አዲስ 
ፕሬዚዴንት መምረጡ ህጋዊና ትከክለኛ 
ከመሆኑም በላይ የሚደነፍ ተግባር ነው 
ሲል ጉባኤው አፅድቋል፡፡ ጥቂት ግለሰቦት 

የተፈጠረውን ክፍተት ተጠቅመው አንድነትን 
የመሰለ ዴሞክራሲያዊ ድርጅት ውስጥ 
የፈለጉትን ሀሳብ በማቅረብ መወያየት ሲችሉ 
ከፍተኛ ውዥንብር መፍጠራቸው ተቀባይነት 
የሌለው መሆኑን ጉባኤው አስምሮበታል፡
፡በከሰዓት ውሎው ጉባኤው የተጠራበትን 
የፓርቲውን ኮረም ማፅደቅ ስራ ተከናውኗል፡
፡በዚህም መሰረት ኮረሙ 161 ሆኖ የጠቅላላ 
ጉባኤው ቁጥር 320 ሆኖ ፀድቋል፡፡ አብዛኛው 
የጉባኤው ተሳታፊም ፓርቲው በመላ ሀገሪቱ 
እያደረገ ያለው እንቅስቃሴ በገዥው ቡድን 
እና በተለጣፊ ተቃዋሚዎች እጅጉን እተፈራ 
መሆኑን ገልፀዋል፡፡ በሌላ በኩል ሀሙስ 

አንድነት አስቸኳይ ጠቅላላ 
ጉባኤውን አደረገ

ወደ ገፅ13 

ሕዝባዊ ዕንቢተኝነት 

ለኢትዮጵያ ትንሳኤ!

ከሶቨሪን ቦንድ ሽያጭ 
ጀርባ

የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል!

ፍኖተ ነፃነት

አራተኛ ዓመት ቅፅ 4 ቁ 882 ቅዳሜ ታህሳስ 4/ 2007 ዓ.ም

ስልጣን እስከጨበጠበት 
1983 ዓ.ም ድረስ የእርስ 
በርስ ጦርነት (ትጥቅ ትግል) 
አካሂዶ ስልጣን መያዝ ጀግና 
የሚያሰኝ ባህል ነበር/ነው፡፡ 
ነፍጥንና ጉልበትን መሰረት 
ያደረገው የመንግስት ሽግግር 
ባህሏ ኢትዮጵያን እጅ እና 
እግሯን ተብትቦ ስለስልጣኔ 
የምታስብበት መተንፈሻ 
ጊዜ እንኳን እንዳይኖራት 
አድርጓት ነበር። 

                         ግርማ 
ሞገስ፡ “ሰላማዊ 
ትግል101” 2006፡33-34

ሌላው የትጥቅ ትግል ደካማ ጐን፣ 
ትግሉ በሶስተኛ ወገን ጣልቃ-ገብነት 
ጭምር የሚወሰን መሆኑ ነው፡
፡ በዘመናዊው የኢትዮጵያ ታሪክ 
እንደተመለከትነው ከሀገራችን ጋር 
መሠረታዊ የጥቅም ባላንጣነት ያላቸው 
ጐረቤት ሀገራት ለደፈጣ ተዋጊዎች 
ድጋፍ እንደሚሰጡ ተመልክተናል፡፡ 
አገራቱ የደፈጣ ተዋጊዎቹን የሚረዱት 
ኢትዮጵያን ከአገዛዝ ስርዓት ለማላቀቅ 
ሳይሆን፣ አማፅያኑ የመንግስትነት 
መንበር ሲይዙ የመንግስታቸውን 
ጥቅም ማስከበር ነው፡፡ 

ሌላው የአገዛዝ ስርዓቶች የሚወገዱበት 
መንገድ መፈንቅለ-መንግስት ነው፡
፡ መፈንቅለ መንግስት፣ የጥቂት 
ባለስልጣናትና የጦር መሪዎችን 
ለስልጣን ከማብቃት ባለፈ ህዝብን 
የስልጣን ባለቤት በማድረግ አገዛዝን 
ሲያስወግድ አይታይም፡፡ በብዙ የአፍሪካ 
ሀገራት ሲተገበር እንዳስተዋልነውም፤ 
መፈንቅለ መንግስት የእርስ በርስ 
ጦርነት ምክንያት ነው፡፡ በቅርቡ 
ነፃነቷን ያገኘችው ደቡብ ሱዳን 
አሁን ያለችበትን ምስቅልቅል 
መመልከቱ የመፈንቅ ለመንግስትን 
አደገኝነት የሚያመላክት ነው፡፡ 
በውጤቱም ሆነ በሂደቱ አምባገነንን 
በሌላ አምባገነን ከመተካት አንፃርም 
ከትጥቅ ትግል የተለየ አይደለም፡፡ 
የበርካታ ሀገራት ዜጐች የስልጣናቸው 
ባለቤት የሆኑት ከላይ በተጠቀሱት 
ሁለት መንገዶች ሳይሆን በሀይል 
አልባ ህዝባዊ እንቢተኝነት ነው፡፡ 

የህዝባዊ እንቢተኝነት 
የትግል ስልት፣ ከክርስቶስ ልደት 
በፊት በጥንታዊያኑ ግሪክና ቻይና 

እንደተተገበረ የዘገቡ የታሪክ ድርሳናት 
ቢኖሩም፣ በይበልጥ ያስተዋወቀው ግን 
ህንዳዊው የነፃነት ታጋይ ማህተማ ጋንዲ ነው፡
፡ የጋንዲ የህዝባዊ እንቢተኝነት አስተምህሮ፣ 
በሂንዱ ቋንቋ Sanskrit ahimṣṣ በመባል 
ይታወቃል፤ አስተምህሮው በትግል ሂደት 
ውስጥ በራስም ሆነ በሌሎች ላይ በየትኛውም 
ሁኔታ ጉዳት እንዳይደርስ የሚያስችል ነው፡፡
የትግል ስልቱ ሰላማዊነት የሚንፀባረቀው 
ሞራላዊ፣ ሀይማኖታዊና መንፈሳዊ ዕሴቶችን 
የያዘና አንድን ውጤት ለማምጣት በሰው፣ 
በእንስሳትም ሆነ በተፈጥሮ አካባቢ ላይ 
የሚያደርስ መሆን እንደሌለበት ያስተምራል፡፡
ህዝባዊ እንቢተኝነት ሀይል አልባ መሆኑም 
የአገዛዝ ስርአትን ለማስወገድ የሚከፈለውን 
መስዋዕትነት ውሱን ያደርገዋል፡፡ ህዝባዊ 
እንቢተኝነት በጥናትና በዕቅድ የሚከወን 
ነው፡፡ ባልተቀናጀና ግብታዊ በሆነ መንገድ 
የሚደረግ የተቃውሞ እንቅስቃሴ ግን 
ህዝብን ሽንፈት ከማለማመድ ባለፈ ህዝባዊ 
እንቢተኝነትን ይወልዳል ብሎ መጠበቅ 
አላዋቂት ነው፡፡  

ያልተጠኑ፣ በግብታዊነትና በተናጥል 

ባሳለፍነው ሳምንት ቅዳሜ ህዳር 27 
ቀን 2007 ዓ.ም ዘጠኝ ፓርቲዎች ያቋቋሙት 
ትብብር የጠራው የአዳር የተቃውሞ ሰልፍ፣ 
በገዢው ቡድን ውንብድና ከተስተጓጎለ 
በኋላ ስለሰላማዊ ትግል አይረቤነት የተለያዩ 
አስተያየቶች በመሰጠት ላይ ናቸው፡፡ 
የተወኑት አስተያየቶች “ትግሉ አልጋ በአልጋ 
መሆን አለበት” ከሚል የዋህ ልቡና የመነጩ 
የተስፋ መቁረጥ ስሜቶች ቢሆኑም፤ ጥቂት 
የማይባሉት ግን የህብረተሰቡን ቀልብ 
ከሰላማዊ ትግል አውድ ለማፋለስ ታቅደው 
የሚሰነዘሩ ይመስላሉ፡፡ 

በመሰረተ-ሀሳብ ደረጃ የትኛውንም 
የአገዛዝ ስርዓት ለመጣል የሚደረግ ትግል 
በአንድ ወጥ ቀኖናዊ የትግል ስልት ላይ 
ብቻ መመስረት ይገባዋል የሚል ድምዳሜ 
መስጠት አይቻልም፡፡ ሆኖም ከኢትዮጵያ 
ነባራዊ ሁኔታ አንፃር የትኛው የትግል 
ስልት ያዋጣል የሚለውን በኃላፊነት ስሜት 
የመምረጡ ተግባር ለታጋዩ የሚሰጥ ነው፡፡ 
በየትኛውም መለኪያ በትግል ላይ የሚፈጠር 
እንቅፋት ሁሉ ስልቱን ጥያቄ ምልክት 

የኢሕአዴግ ባህሪይ እና የመሬት ይዞታ

 ለውጥ አስቸጋሪነት
“… በመቃብሬ ላይ”

ሕዝባዊ ዕንቢተኝነት 

ለኢትዮጵያ ትንሳኤ!
ውስጥ ሊከት ግን አይችልም፡፡

ዓለም-አቀፍ ተሞክሮዎች 
እንደሚያሳዩት የአገዛዝ ስርዓት የሚወገድባቸው 
በርካታ መንገዶች አሉ፡፡ከሚያስከፍሉት 
መስዋዕትነት አንፃርም በደረጃ ማስቀመጥ 
ይቻላል፡፡ የመጀመሪያው የትጥቅ ትግል 
ነው፡፡ የትጥቅ ትግል መጠነ-ሰፊ ሰብአዊና 
ቁሳዊ ውድመት የሚያስከትል ከመሆኑም 
በላይ ዴሞክራሲያዊ ስርዓት ለማንበር እጅግ 
ፈታኝ ነው፡፡ በሰላማዊ ትግል ላይ የረጅም 
አመታት ጥናት ያደረጉትና በቅርቡ “ሰላማዊ 

ትግል 101” በሚል ርዕስ መጽሀፋቸውን 
ያሳተሙት አቶ ግርማ ሞገስ፣ የኢትዮጵያ 
ታሪክ ከጦርነት ጋር የተጋመደ መሆኑን 
ያስረዳሉ፡፡ “ሀገራችን በስልጣኔ እንዳትገሰግስ 
ደንቃራ የሆነባት አገዛዞችን በጦር ሀይል 
ለማስወገድ የሚደረጉ የእርስ በርስ 
ጦርነቶች ናቸው” ሲሉም ይሞግታሉ፡፡ 

“ለዘጠኝ መቶ አመታት 
ላላነሰ ጊዜ ኢትዮጵያ 
በዘመናዊ (Secular) 
ትምህርት፤ ትምህርቱን 
ተከትሎ ለሚመጣ 
ዘመናዊነት እና ስልጣኔ 
ጀርባዋን መስጠቷ ለኋላ 
መቅረቷ አንዱ አውራ 
ምክንያት እንደነበር ከላይ 
ለመግለፅ ተሞክሯል፡
፡በእንቅርት ላይ ጆሮ 
ደግፍ እንዲሉ ደግሞ 
ቢያንስ ቢያንስ ከአክሱም 
ስልጣኔ መውደቅ በኋላ 
አምባገነኑ ህወሓት/
ኢህአዴግ በ1983 ዓ.ም 

የሚደረጉ ያልተሳኩ የተቃውሞ ትዕይንቶች 
በህዝቡ ውስጥ ሽንፈትን የሚጠሩ ናቸው፡፡ 
ህዝባዊ እንቢተኝነት፣ ከአነስተኛ የተቃውሞ 
ትዕይንት ወደ “ምድር አንቀጥቅጥ” 
የተቃውሞ ትዕይንትነት የሚያድግ 
እንደመሆኑ መጠን ከጅምሩ የሚደረጉ 
ተቃውሞዎች የተጠኑና ታቅደው የሚደረጉ 
መሆን ይገባቸዋል፡፡ ለራስ የሚሰጡ የተጋነኑ 
ወይም የተንኳሰሱ ግምቶችም ሆነ ለተቀናቃኝ 
የሚሰጡ የተጋነኑ አሊያም የተንኳሰሱ 
ግምቶች የሚፈጠሩት ጥናትና እቅድ ላይ 
የተመሰረቱ እንቅስቃሴዎች ባለመደረጋቸው 
ሳቢያ ነው፡፡ ባሳለፍናቸው ጥቂት አመታት 
እንኳን የተደረጉ የተቃውሞ ትዕይንቶችን 
ብንፈትሽ፣ የምናገኘው ውጤት አብዛኞቹ 
በተጠና እና በታቀደ ሁናቴ የተከወኑ 
እንዳልሆኑ እንረዳለን፡፡ ማንኛውም ተግባር 
አመቺ ጊዜ ይፈልጋል፤ ጥሩ የሚባል ጥናት 
የተሰራለትን አንድን ተግባር ውጤታማ 
እንቅስቃሴዎች ውሱኑንት ታይቶባቸዋል፡
፡ የተቃውሞ እንቅስቃሴዎቹ ውጤትን 
ሊያመጡ እንዲችሉ ተደርገው ያተጠኑና 
አመቺ ጊዜ ተመርጦላቸው ያልታቀዱ 
በመሆናቸው ግብታዊነት የሚስተዋልባቸው 
ሆነዋል፡፡ 

ሌላው ሊነቀፍ የሚገባውና ህዝቡን 
ሽንፈት የሚያለማምደው የተቃውሞ 
እንቅስቃሴዎቹ የተናጠል መሆናቸው ነው፡፡
ህዝባዊ እንቢተኝነትን ያመጡ፣ በሂደትም 
ለውጥን ያበሰሩ እንቅስቃሴዎች ሁሉ 
የህዝቡን ትኩረት ያገኙት፣ ሁሉንም ህዝብ 
በአንድ የጋራ ተተኳሪ ነጥብ ላይ ያሰባሰቡ 
በመሆናቸው ነው፡፡ በሀገራችን የተደረጉና 
እየተደረጉ ያሉት የተቃውሞ እንቅስቃሴዎች 
ግን የህዝቡን የለውጥ ፍላጐት እውን 
እንዲሆን፣ ወደአንድ የትኩረት ነጥብ 
የሚስቡ ለመሆን አልቻሉም፡፡ ለዚህ ደግሞ 
ዋነኛው ምክንያት የተናጠል የተቃውሞ 
እንቅስቃሴዎች መኖራቸው ዋነኛው ምክንያት 
ነው፡፡ ተቃዋሚ ፓርቲዎችም ሆኑ ይፋዊ 
ያልሆኑት የቡድን መብት አራማጅ ስብስቦች፤ 
እንቅስቃሴያቸውን ወደአንድ የትኩረት ነጥብ 
እንዲወስዱ ይጠበቅባቸዋል፡፡ይህ መደረጉ 
በተቃውሞ ትዕይንቶቹ ላይ የሚገኘውን 
ተሳታፊ ቁጥር ከፍ እንዲል የሚያደርግ 
በመሆኑ፣ አገዛዙን የሚያንበረክክ ይሆናል፡፡
በየትኛውም መለኪያ ተፅዕኖ ከቁጥር ጋር 
ያለውን ትስስር ማስቀረት ስለማይቻል፣ 
የተናጥል እንቅስቃሴዎችን ማሰባሰብ የግድ 
አስፈላጊ ነው፡፡ 

ከላይ የተጠቀሱት ግዙፍ 
ውሱንነቶች፣ የነፃነት ትግሉን እጅ ከወርች 
ያሰሩ ከመሆናቸውም በላይ በህዝቡ 
ውስጥ የሽንፈት ስሜትን የሚዘሩ ናቸው፡
፡ በተቃውሞ ትዕይንቶች ላይ የሚታየው 
አነስተኛ የሰው ቁጥር ለውጥን ሊያመጣ 
የሚችል የሀይል ሚዛን ተቃዋሚዎች ጋር 
እንዳለ ዋስትና ስለማይሰጥ፤ ህዝቡን ለተስፋ 
መቁረጥ አሳልፎ እንደሚሰጥ የሚያጠራጥር 
አይደለም፡፡ 

የያዝነው አመት ምርጫ የሚካሄድበት 
እንደመሆኑ ዘጠኙ ፓርቲዎች ምርጫው 
ፍትሀዊ እንዲሆን በመጠየቅ ሊያካሂዱት 
የነበረውን ሰላማዊ የተቃውሞ ሰልፍ፣ 
ጭካኔን በቀላቀለ ሁኔታ እንዲደናቀፍ መደረጉ 
ገዢው ቡድን ለሰላማዊ የስልጣን ሽግግር 
አሁንም አለመዘጋጀቱን የሚያሳይ ነው፡፡
ይህን በዕብሪት የተወጠረ፣ በመሳሪያውና 
በሰራዊቱ ብዛት የሚመካ ቡድንን ለማስወገድ 
ተመጣጣኝ አቅም መገንባት የግድ ይላል፡፡ 
ገዢው ቡድን የያዘው መሳሪያና የሰራዊት 
ብዛት ከኢትዮጵያ ህዝብ አቅም ጋር ሊወዳደር 
አይችልም፤ ይህን የግብፅ፣ የቱኒዝያ፣ 
የዩክሬንና ሌሎች በህዝባዊ ዕምቢተኝነት 
ግብአተ-መሬታቸው የተፈፀሙ አንባገነኖች 
ታሪክ ይመሰክራል፡፡  

ነብዩ ኃይሉ

http://en.wikipedia.org/wiki/Sanskrit


ፍኖተ ነፃነት

Visit us :- www.fnotenetsanet.com, www.andinet.org

3የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ  ታህሳስ 4/2007 ዓ.ም

ሰለሞን ስዩም

የመሬት ጥራትን ጨምሮ 
በስርዓቱ ስር ያሉትን ጉዳዮች በተሻለ 
ጥናት ለመዳሰስ አስቸጋሪ የሚያደርገው 
አንዱ አንጓ፣ የኢሕአዴግ የትምህርት 
ፍልስፍና ነው፡፡ በእርግጥ የትምህርት 
ፍልስፍና ፕሪኒያሊዝም፣ ኢሴንሺያሊዝም፣ 
ፕሮግረስቭዝም፣ እና ሪኮንስትራክትቭዝም 
ተ ብ ሎ ይ መ ደ ባ ል ፡ ፡ ኢ ሕ አ ዴ ግ 
ሪኮንስትራክትቭዝምን ከፕሮግረስቭዝም ጋር 
እያጣቀሰ የሚጠቀም ድርጅት ነው፡፡ ይህ 
የሆነው፣ በተለይ ሟቹ መለስ ዜናዊ፡- “The 
Developmental Discourse hegemo-
ny” /የልማታዊ ተዋስኦ ልዕልና/ ያቀነቅን 
ስለነበር ነው፡፡ 

Alex De Waal “The Theory 
and practice of Meles Zenawi” በሚል 
በፈተሸው የመለስ ዜናዊ “African Devel-
opment : Dead ends and new begin-
nings” እና “State and markets: neo-
liberal limitations and the case for 
a developmental state” ስራዎች ላይ 
የመለስ ዜናዊን አዕማድ፡- “ከሁሉ በላይ 
ጠላታችን ድህነት ነው” የሚል እንደሆነ 
ገልጧል፡፡የአቶ መለስ ፍልስፍና፡- “ዳቦ 
መብላት ቅድሚያ ይሰጠዋል” የሚል ነው፡፡ 
ስለዚህ ሌላው ጥያቄ ሁሉ የቅንጦት መሆኑ 
ነው፡፡

በ“The Developmental Discourse 
hegemony” ሀሳብ መሰረት፣ ማንም 
“በታቀደለት ትልም ውስጥ የሚተምና 
ስለልማት የሚዘምር ልማታዊ ህዝብ፣ 
ልማታዊ ጋዜጠኛ፣ ልማታዊ ገበሬ” ከመሆን 
የዘለለ የራሱ ሀሳብ አይኖረውም፡፡ Charless 
Josen “Developmental State: odyssey 
of a concept እና Ziya Onis “The log-
ic of the Development state” በተባለ 
ጥናታቸው ኢሕአዴግ ከልማታዊ መንግስት 
አንፃር ኤሺያዎቹን እንደሚመስል አትተዋል፡፡ 

ኤዲ ዳርዊን የተባለ ተመራማሪ 
በበኩሉ የልማታዊ መንግስት መሰረታዊ 
ባህርያትን በሁለት የከፈለ ሲሆን እነሱም 
“Institutional developmental states 
and structural developmental 
states”` (ተቋማዊ ልማታዊ መንግስታትና 
መዋቅራዊ ልማታዊ መንግስታት) ሲል 
ይለያቸዋል፡፡ የላቲን አሜሪካዎቹን 
መንግስታት በመጀመሪያው ረድፍ 
ሲመድባቸው፣ ኢሕአዴግ ይማሰላቸዋል 
የሚላቸውን የኤሺያ መንግስታት ደግሞ 
በሁለተኛው ጎራ ይመድባቸዋል፡፡ 

የኢሕአዴግ ባህሪይ እና የመሬት ይዞታ

 ለውጥ አስቸጋሪነት
“… በመቃብሬ ላይ”

ኢሕአዴግ፣ “structural Devel-
opmental state” የሚባለውን ፅንሰ-ሀሳብ 
ይቀበላል ማለት፣ ሀሳቡ የተጋባበት ዘላቂ 
ልማት ባለመኖሩ ልማቱ ይሳካ ዘንድ ሁሌም 
በስልጣኑ መኖር አለበት፡፡ ከዚህ አንፃር ለ40 
እና 50 ዓመታት ስልጣን ላይ መቆየት 
የግድ እንደሚላቸው ሁሌ የሚነግሩን ሀሳብ 
ነው፡፡ ይህ ይሆን ዘንድ 83% የሀገሪቷን 
ህዝብ የያዘው አርሶ እና አርብቶ አደር 
እንዲሁም የከተማ ነዋሪ የመሬት ባለቤትነት 
ዋስትና ሊኖረው አይገባም ማለት ነው፡፡
በመሆኑም የፈለጉትን ፖለቲካዊ ውሳኔ 
ይወስናሉ፡፡ የልማታዊ መንግስት የተለጠጡ 
የልማት ግቦችን ለማሳካት ሀብት ማጋበስ 
ወሳኝ መንገድ ቢሆንም መጀመሪያ 
የብሔራዊ መግባባት ወሳኝ ቅድመ ሁኔታ 
ነበር፡፡ የሆነ ሆኖ ኢሕአዴግ ይህንን ነገር 
ሳይጠቀም ከመቅረቱም በላይ፣ ይባስ ብሎ 
በተቃራኒው ልዩነትን ይሰብካል፡፡ እነዚህ 
ሁኔታዎች ባልተሟሉበት ሁኔታ ሀብትን 
በተጽእኖ ማከማቸት፣ በአስገዳጅ ሁኔታ 
መሬት መንጠቁ አስገዳጅነት በተቀላቀለበትና 
የተቃውሞና የልዩነት ድምጽ በሚያፍን 
መልኩ ነው፡፡ ለዚህም ነው ተቺዎች 
የህገ-መንግስቱን ሀሳብ ጥራት ጉድለት፣ 
ከአርቃቂዎቹ የእውቀት ማነስ ይልቅ የህወሓት 
የፖለቲካ ውሳኔ እንደሆነ የሚጠቁሙት፡፡ 

“Institutional developmen-
tal states” የሚባሉት ህዝባዊ ርዕይ፣ 
ፍላጎትና ከፍተኛ አውቶኖሚ ለቢሮክራሲው 
በመስጠት፣ የግል ዘርፍና የሕዝቡን ትብብር 
በማቀናጀት ርዕይ ይፈጥራሉ፡፡ ርዕያቸውም 
የህዝብ ቀጥተኛ ነፀብራቅ ነው፡፡ “struc-
tural development state” ግን ርዕይ 
አስፈፃሚዎች የሚቀምሩት እውቀት ነው፡
፡ የነዚህ ርዕይ በጠባብ መድረክ በፍጥነት 
ደርሰንበታል የሚሉት ነው፡፡ ነገር ግን ከህዝብ 
ስላልሆነ “የማይታረቅ ርዕይ/ incompatible 
vision” መሆኑ ስጋትም ይፈጥርባቸዋል፡፡ 
በመሆኑም ቁጥጥሩ ከባድ ነው፡፡ መሬትን 
ጨምሮ ሁሉን ነገር መንግስት መያዝ 
አለበት፡፡ በግለሰብ ዲሲፕሊን እንጂ በጠንካራ 
ተቋማዊ አቋም ላይ ስለማይመሰረት፣ 
“ሙስና፣ ብክነት፣ ዝርክርክነት” አይነተኛ 
መገለጫው ይሆናል፡፡ የመሬት ተፈጥሯዊ 
ለሙስና ተጋላጭነት ከታሰበ ደግሞ ስርዓቱ 
የሙስና ስርዓት ነው ማለት ይቻላል፡፡ 

አጥፊውን ለህግ ከማቅረብ ይልቅ 
በግምገማ ብቻ እንዲታለፍ ይደረጋል፡፡ 
በዚህ አመት የወጣችው የብአዴን አብዮታዊ 
ዴሞክራሲ መፅሄት 6ኛ ዓመት ቅጽ 3 ቁጥር 
1 “ጥብቅ ዲስፕሊን” በመተግበር ከላይ 
ያነሳናቸውን ችግሮች ማለፍ እንደሚቻል 
አቋም ትይዛለች፡፡ እንዲህ አይነቱ ሀሳብ 
በተለያዩ የፓርቲው ከፍተኛ ባለስልጣናትና 
የንድፈ-ሀሳብ መፅሔታቸው በሆነችው 
አዲስ ራዕይም በተደጋጋሚ ይስተናገዳል፡፡ 

ሌላው ከፍተኛ ችግር ኢሕአዴግ 
በዋነኝነት ራሱን የሚያይበት ሁኔታ ነው፡፡
እራሱን በዴሞክራሲያዊ ሥርዓት ውስጥ 
እንደተፈጠረ ሀይል ሳይሆን ኢትዮጵያን 
ለመታደግ ብቸኛው ተልዕኮ የያዘ ፓርቲ (van-
guard) አድርጎ ያስባል፡፡ በመሆኑም መሬቱም 
ህዝቡም እኔ ነኝ እምከላከለው በሚለው 
ኢሕአዴግ ስር መሆን አለበት ማለት ነው፡፡

UNDP በ2012 ዓ.ም “Democra-
tization in developmental state: the 
case of Ethiopian challenges, and 
prospects” በሚል ባወጣው ጥናት፤ 
የኢትዮጵያ መንግስት የልማት አስተሳሰቡ 
ከምስራቅ ኤዥያ መገልበጡን ጠቅሷል፡፡በዚህ 
የምስራቅ ኤዥያ ዕሳቤ መሰረት፣ መንግስት 
ከፍተኛ ገንዘብ መሰብሰብ አለበት፡፡ ነገር ግን 
እንኳን እንደ ኢትዮጵያ ባሉ ሀገራት ይቅርና 
በየትኛውም ሀገር መንግሥት፣ ኢኮኖሚውን 
ይመራ ዘንድ ከግብር የሚሰበስበው ሀብት ብቻ 
በቂ ልማት ሊያመጣ አይችልም፡፡ ልማታዊ 
መንግስታቱ ደግሞ ይህችን ምክንያት 
በመያዝ ቀጣዩን መፍትሄ ይተገብራሉ፡- 

1.በግል ባለሀብት፣ በጋራና በየትኛውም 
ሁኔታ የተያዙ እንደመሬት ያሉ የተፈጥሮ 
ሀብቶችን መቆጣጠር:-

2.በማንኛውም የግል እና የጋራ ንብረቶች 
(ሀብቶች) ላይ በፖለቲካዊ አስተዳደራዊ 
ውሳኔ ትዕዛዝ ሥር እንዲወድቁ ማድረግ፡-

3.ግዙፍ መንግሥት ለመሆን በሀብታቸው 
ላይ ማዘዝ የማይችሉ ዜጎችን መፍጠር፣

4.ግብር + መዋጮ+ ቦንድ የመሳሰሉትን 
ዜጎች ላይ መጫን፡፡ 

ነገር ግን፡-

መንግስት በባህሪው፣ ለብክነት 
ለዝርክርክነትና ለሙስና የተጋለጠ 
ቢሮክራሲያዊ ተቋም ነው፡፡ በገዘፈ ቁጥር 
አነዚህ ችግሮቹ በዚያው መጠን ይገዝፋሉ፣ 
ስርዓት አልበኝነት ይበዛል፡፡ ልማታዊ 
መንግሥት ደግሞ ይህንን ለሙስና ለብክነትና 
ለዝርክርክነት መጋለጡን ተቀብሎ፣ 
የሥርዓቱ አካል መሆናቸውን በገሃድ አውቆ 
ተደጋግፈው የሚኖሩ መሆናቸውን እውቅና 
የሰጠው ነው፡፡ (ከላይ ያነሳነውን የአብዮታዊ 
ዴሞክራሲ ምሳሌ ልብ ይሏል፡፡) ይህ 
እንዲሆን ስለየትኛውም መብቱ የሚጠይቅ 
ግለሰብ፣ ቡድን፣ እንዲኖር አይፈልግም፡፡ 

በመንግስት እምነት ዋናው ጠላት 
ድህነት ነው፣ ስለዚህ የመንግስት የሆነውን 
መሬት ሸጦ ይዘምትበታል፣ ከዚህ በተቃራኒ 
ለዴሞክራሲያዊም ሆነ የትኛውም መብት 
እውቅና ቢኖረውም በመርህ ደረጃ ግን 
አፍራሽና ጎታች ነው፡፡ ስለዚህ ለአስተዳደራዊ፣ 
ፖለቲካዊና መዋቅራዊ ጥቃት ይጋለጣል፡፡ 

ከዚህ ቀደም የተመለከትነው የደርግ 
የመሬት አዋጅ አላማዎች እንደተጠበቁ 
ሆነው ኢሕአዴግ በበኩሉ ትኩረቴ በቤተሰብ 
ይዞታ ላይ ያለውን ምርታማነት መጨመር፣ 
ግብርና ላይ ሁሉንም ወጪ በማድረግ 
ማዳበሪያ፣ ምርጥ ዘር፣ የብድር፣ የመጀመሪያ 
ደረጃ የጤና ሁኔታ፣ ትምህርትና ውሃ 
አቅርቦት በማሻሻል፣ ግብርናን የእድገት ሁሉ 
ቁልፍ ማድረግ ነው ይላል፡፡ እንደምክንያት 
የተቀመጠውም ግብርና ከእድገት አምጪ 
መንገዶች ጋር ተያያዥ ነው የሚል 
ሲሆን ውጤቱም “Demand driven in-
dustrialization” እንደሆነ ይተነብያል፡፡

ነገር ግን እ.ኤ.አ ከ1996/97-
2001/0002 ዓ.ም ድረስ በእጅጉ የወረደው 

የግብር ውጤቶች ዋጋ ግምቱን ፉርሽ 
ያደርገዋል፡፡ በመንግሥት የቀረበ፡- “pov-
erty reduction strategy paper” 
የተባለ ሰነድ እንዳስቀመጠው፤  ከ1992-
1997 ዓ.ም የሀገሪቱ ድህነቱ እየጨመረ 
የመጣ ሲሆን፣ ዋነኛ ምክንያት ሆኖ 
የተጠቆመው ደግሞ የመሬት እጦትና 
የምርታማነት መቀነስ ነበር፡፡ ነገር ግን 
ይህ ችግር ሠፊ ውይይት እንዳይደረግበት 
መንግሥት ሁለት ዘዴዎችን ተጠቅሟል፡፡ 

1.አንድም ጉዳዩ እንዳይነሳ ማስቀየስ 

2.ሁለትም ትምህርታዊ ጥናቶች 
በ”reconstructivism” የትምህርት እሳቤ 
እንዲቃኙ ማድረግ ነበር፡፡ በዚህ የተቃኘ 
የትምህርት እሳቤ መንግስት ያለውን ሁሉ 
የባጥ የቆጡን እየደረደረ ለመደገፍ ይገደዳል፡፡ 

ከላይ በርዕሱ ለማንሳት እንደተሞከረው 
የመሬት ይዞታው ይለወጥ ማለት ለምን 
ከበደ ? ብለን እንጠይቃለን፡፡ የመጀመሪያው 
ችግር ኢሕአዴግ የመሬትን ጉዳይ ሕገ-
መንግሥታዊ ማድረጉ ነው፡፡ እዚህ ላይ 
የኢሕአዴግ ባህሪ ሲጨመር ነገሩን ማንሳት 
አደጋ ያለው አድርጎታል፡፡ ዋናው ነገር አሁን 
መሬት ያለው ከቴክኖክራት ሚኒስትሮች 
ይልቅ በፖለቲካ አካል እጅ መሆኑ ነው፡
፡ ይህ ለመርህ ያለመገዛት ችግር ያመጣል፡
፡ የፌደራል የመሬት አዋጅና የክልሎች 
መሬት ለኢንቨስተር የሚሰጥበት አግባብ 
የሚምታታውም ከዚህ በመነጨ ነው፡፡ 

ዋና ዋና ችግሮቹ

መሬት መሸጥ፣ በህግ የተከለከለ 
በመሆኑ ሳቢያ ግዥና ሽያጭ የሚፈፀምበትን 
ድብቅና ህገ-ወጥ ንግድ አስፋፍቷል፡፡ ሆበን 
የተባለ ተመራማሪ፡- “Ethiopian rules 
land tenure policy revisited” በተባለ 
ጥናቱ የሚከተለውን ጭብጥ አስፍሯል፡፡ 
የአሁኑ የመሬት ስሪት ዋስትና የማይሰጥና 
ማበረታቻዎችን የሚያናንቅ በመሆኑ 
በግብርና ምርታማነት ላይ እንዲሁም 
የተፈጥሮ ሀብት ጥበቃን በተመለከተ 
አሉታዊ ተጽእኖ እንዳለው መግባባት 
የተደረሰበት ነው፡፡ የመሬት ስሪቱ ገበሬዎቹ 
በሚያርሱት መሬት ላይ የይዞታ ዋስትና 
አልጠበቀላቸውም፤ በጊዜ ሂደት ፍትሃዊ 
የመሬት አቅርቦትን የሚጠብቅ አይደለም፤ 
ለማሻሻያ ወይም ጥበቃ / አንክብካቤ ተነሳሽነት 
አይፈጥርም፣ ገበሬዎች በፈጠራና በሙከራ 
ማሳቸውን እንዲያሻሽሉ አይጋብዝም፡፡ 

“መሬት የሚሸጥ ከሆነ መግዛት 
የሚችሉት መሬት በማከማቸት ብዙ መሬት 
የለሽ ሰዎችን ይፈጥራል፡፡ ይህም ከገጠር 
ወደ ከተማ የሚደረገውን ስደት ያባብሳል” 
የሚለው መከራከሪያ በራሱ ብቻውን መቆም 
አልነበረበትም፡፡ ታሪካዊ፣ ባህላዊ፣ አካባቢያዊ 
ጉዳዮችን ማንሳት ነበረበት፡፡ስለዚህ ሙሉ 
መከራከሪያ አይደለም፡፡ 

ዘላቂ እድገት የሚመጣው (ከግብርና 
ውጪ) ባሉ የስራ ዕድሎች (non-farm- 
employment) አይደለም፡፡ ግብርናን 
የሚያሻሽለው ከግብርና ተላቆ በሳይንስና 
ቴክኖሎጂ የተካነ ህብረተሰብ ብቻ ነውና፡፡



ርዕሰ አንቀፅ
ፍኖተ ነፃነት ጋዜጣ ሐምሌ 2003 ዓ.ም ተመሰረተ፡፡

ፍኖተ ነፃነት በአንድነት ለዴሞክራሲና ለፍትህ ፓርቲ 

(አንድነት) ስር የሚታተም በፖለቲካዊ፣በማህበራዊ፣

ወቅታዊ ጉዳዮችና በመዝናኛ ላይየሚያተኩር ጋዜጣ ነው፡፡

ጋዜጣችን ሚዛናዊና ነፃ ጋዜጣ ሆኖ ማገልገል 
መርሁ ነው፡፡ ማንኛውም ሀሳብና አመለካከት 
የሚስተናገድበትና የሚንሸራሸርበት እንዲሆን 
እንሻለን፡፡ ሰፊ የሚዲያ ሽፋን ያለው የሚባለው
ኢህአዴግም በዚህ ሚዲያ አቋሙንናፖሊሲዉን 
ለማግለፅ ቢፈልግ መድረኩ ክፍት ነዉ፡፡

ዋና አዘጋጅ፡-
ነብዩ ኃይሉ
አድራሻ፡-
ልደታ ክ/ከተማ ወረዳ 10
የቤት ቁ.320
ስልክ ሞባይል፡- 0911124769
nebiyuhailu@gmail.com

አምደኞች፡-
ግርማ ሰይፉ 
ዳንኤል ተፈራ
መምህር አበበ አካሉ
አስራት አብርሃም
ሰለሞን ስዩም
ዳግማዊ ተሰማ
በለጠ ጎሹ
ደረጀ መላኩ

         ዜና ክፍል 
                        ወንድወሰን ክንፈ
                         0911654669

አሳታሚ፡-አንድነት ለዴሞክራሲና ለፍትህ ፓርቲ (አንድነት)
አድራሻ፡-አራዳ ክ/ ከተማ ወረዳ 07 የቤት ቁ. አዲስ
አታሚ፡- አንድነት ለዴሞክራሲና ለፍትህ ፓርቲ (አንድነት)

የዝግጅት ክፍሉ ስልክ፡-01 11249659
ፖ.ሳ. ቁ. 4222
ኢሜይል ፡finotenetsanet@gmail.com
ujdparty@gmail.com
andinet@ andinet.org
ፋክስ ቁጥር ፡-+251-111226288

ፍኖተ ነፃነት

Visit us :- www.fnotenetsanet.com, www.andinet.org

ዲዛይን እና ሌይአውት
  አብነት ረጋሳ
  0913366064

     ኮምፒዩተር ጽሁፍ
     ብርቱካን መንገሻ

      ሪፖርተር
    ኢዮኤል ፍሰሐ

የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ ታህሳስ 4/ 2007 ዓ.ም

አንድን መንግስት እንደመንግስት እንዲቆጠር የሚያደርጉት መሠረታዊ ነጥቦች መካከል ከግብታዊ ተግባሮች /Arbi-
trary act/ በመራቅ፤ ህግን የተከተለ እንቅስቃሴ ማድረጉ ነው፡፡ በዚህ ረገድ ኢህአዴግን እንደመንግስት ለመቁጠር የሚያስችል 
ነገር ማግኘት እጅጉን ያስቸግራል፡፡ ባለፉት 23 ዓመታት ሲያከናውናቸው የነበሩት አብዛኞቹ ተግባራት፣ ከመንግስትነት 
የሚያስመድቡት አልነበሩም፡፡ ይልቁኑም አብዛኞቹ ተግባራቱ በጉልበቱ የሚያምን የሽፍታ ቡድን የሚከውናቸው ናቸው፡፡ 
አፈና፣ ህገ-ወጥ እስር፣ ድብደባ፣ ማሰቃየትና ግድያ ያለአንዳች ማመንታት በአገዛዝ ስርዓቱ ሀይሎች ይከናወናል፡፡ ከአገዛዝ 
ስርዓቱ ጋር ተጣጥሞሽ የሌላቸው ዜጐችና ቡድኖች የጥቃት ኢላማ ይደረጋሉ፡፡ 

ሩቅ ሳንሄድ ባለፈው ሳምንት የተፈፀሙትን ሁለት ክስተቶች ማየት የገዢውን ቡድን ሽፍታነት በቂ ሁናቴ 
የሚያመላክት ይሆናል፡፡ ባሳለፍነው ሳምንት ፍኖተ-ነፃነት ጋዜጣ ህትመቷ ተጠናቆ ለአከፋፋይ ከተሰጠ በኃላ፣ የአንድነት 
ፓርቲን ጽ/ቤት የከበቡት የፖሊስና የደህንነት አካላት ህዳር 19 ከለሊቱ 10፡50 ሲሆን አፈና ተፈፅመዋል፡፡ ጋዜጣውንና 
አከፋፋዩን ከነመኪናው ያፈኑት አካላት፣ ለሰዓታት አድራሻቸውን በማጥፋት ጋዜጣው ለአንባቢ እንዳይደርስ አድርገዋል፡
፡ በመጨረሻም የታፈነው ጋዜጣ በተለምዶ ገዳም ሰፈር በመባል በሚታወቀው አካባቢ በሚገኘው የአራዳ ክ/ከተማ ፖሊስ 
ማዘዣ እንደሚገኝ ሲደረስበት፣ ጋዜጣው ገበያ ላይ በሚውልበት ቀን ከረፋዱ 4፡00 የያዙበትን ምክንያት ሳይገልጹ 
አከፋፋዩን እና ጋዜጣውን ለቀዋል፡፡ ይህ ያለ አንዳች ህጋዊ መነሻ የተፈፀመ የውንብድና ተግባር ነው፡፡ ውንብድናውን 
የፈፀሙት ግለሰቦች አፈናውን እንዲፈፅሙ ማን እንዳዘዛቸው የተናገሩት አንዳች ነገር ባይኖርም፣ ለህገ-ወጥ እርምጃቸው 
“በጥርጣሬ ነው የተያዘው” የሚል ምክንያተ-ቢስ ምላሽ ሰጥተዋል፡፡ የአገዛዝ ስርዓቱ ለሚፈፅማቸው ህገ-ወጥ ተግባራት 
“ጠረጠርኩ” ማለቱ ብቻ ህጋዊ አያደርገውም፡፡ ከዚህም በላይ የከተማዋን ነዋሪ እያሰቃው የሚገኘውን የመሰረታዊ አቅርቦት 
ችግር ለመፍታት ከመድከም ይልቅ ገንዘብ እና የሰው ሃይል መድቦ ሰላማዊ ዜጎችን ማጉላላቱ መንግስትነቱን ለመጠራጠር 
ከበቂ በላይ ነው።

ሌላው ህገ-ወጥ ተግባር ህዳር 27 ቀን 2007 ዓ∙ም የዘጠኙ ፓርቲዎች ትብብር የጠሩት የአዳር የተቃውሞ ሰላማዊ 
ሰልፍ ላይ የታደሙ ዜጐች፣ የፖለቲካ አመራሮችና አባላት ላይ ድብደባና የእስር እርምጃ ተወስዷል፡፡ በድብደባው በርካቶች 
ላይ የአካል ጉዳት ከመድረሱም በላይ ታሳሪዎቹ ከፍተኛ ጭካኔ በተሞላበት ሁኔታ በጭለማ ቤት መታሰራቸው፣ የአገዛዙ 
ሰዎች ራሳቸውን ከህግ በላይ ያስቀመጡ መሆናቸውን የሚያረጋግጥ ነው፡፡ በተቃውሞ ሰልፉ ላይ ለመሳተፍ በመስቀል 
አደባባይ በተገኙ በተለይም የእስልምና ዕምነት ተከታይ በሆኑ ዜጐች ላይ የተለየ ትኩረት በማድረግ የተወሰደው የድብደባ 
ተግባር የሚያሳፍር ነው፡፡ 

ገዢው ቡድን በዜጐች ላይ የሚያደርሰው የውንብድና ተግባር ራሱን በመንግስት ደረጃ ካለመቁጠሩ ጭምር 
የሚመነጭ እንደመሆኑ፤ ህገ-ወጥ ተግባሩ ሊቆም ይችላል ተብሎ እንዲጠበቅ የሚያስችል አይሆንም፡፡ ይህ ስርዓት 
የትሻልን ሳይሆን የትብስን ጐዳና መከተሉ ለውጥን በመቃብሩ ላይ ብቻ ለማካሄድ መቁረጡን የሚያሳይ ነው፡፡ በመሆኑም 
ራሱን ኢህአዴግ በማለት የሚጠራውን የወንበዴ ስብስብ በተቀናጀና በተባበረ መንገድ ለማስወገድ መነሳት አለብን፡፡ 

የኢህአዴግን ውንብድና ለማስቆም እንነሳ



ፍኖተ ነፃነት

5የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ  ታህሳስ 4/2007 ዓ.ም

ሕገ-መንግስቱን የሚንደው ማን ነው?

አስራት አብርሃ

ባገባደድነው ሳምንት መጀመሪያ 
ህዳር 29 ቀን 2007ዓ.ም በከፍተኛ የገንዘብ 
ወጪ ብቻ ሳይሆን፣ በከፍተኛ የፕሮፓጋንዳ 
ዘመቻ የ“ብሔር፣ ብሔረሰቦች እና 
ህዝቦች”  ቀን ተከብሮ ውሏል፡፡ “ብሔር፣ 
ብሔረሰቦች፣ ህዝቦች” የሚሉት ሶሰት 
ቃላቶች ቢሆኑም፤ በሕገ-መንግስት ውስጥ 
አንድ ትርጉም የተሰጣቸው፣ ‹ባለቤቶች 
ነን› የሚሉትም፤ በውል ያልተረዷቸው 
ተምኔታዊ ነገሮች ናቸው፡፡ ባለፉት ሁለት 
አስርታት በተሰራው ከፍተኛ ፕሮፓጋንዳ፤ 
እነዚህ ቃላቶች በኢትዮጵያ ፖለቲካ ውስጥ 
ጉልህ ቦታ እንዲኖራቸው ተደርጓል፡፡ እኛም 
የነዚህን ቃላቶች ሠፊ ስፍራ መያዝ አምነን 
ተቀብለናል፡፡ ይህ ማለት ግን ገብቶናል 
ማለት አይደለም፡፡ ይህ በየክልሉ በዙር 
የሚከበረው በዓል፣ ታስቦበት ሕገ-መንግስቱ 
ከጸደቀበት እለት ጋር የተገናኘ ስለሆነ፤ 
እለቱን ከሕገ-መንግሰት ጋር የተያያዙ 
ጉዳዮች የሚነሱበት ብናደርገው ክፋት 
የለውም፡፡ ስለዚህ ባለፉት 20 ዓመታት፣ 
ይህ ሕገ-መንግስት ምን ሰጠን ምንስ ነፈገን? 
ብለን መጠየቅ እና የተወሰኑ ማሳያዎች 
ማቅረብ ተገቢነት ያለው ይመስለኛል፡፡

ጠበቃ ተማም አባቡልጉ ባለፈው 
ሳምንት የፍኖተ-ነፃነት ዕትም በሰጠው 
ቃለ-ምልልስ ላይ እንዳስቀመጠው፤ ሕገ-
መንግስታችን ተገቢ ባልሆነ ሁኔታ 
የሕግ ግዴታ ለማይጣልባቸው “ብሔር፣ 
ብሔረሰቦችና ህዝቦች” ለሚባሉ ሃሳባዊ ስብስብ 
ተሰጥቶ ሲያበቃ፣ ሕገ-መንግሰቱ የናንተ ነው 
ተብለዋል፡፡ በዚህም የተነሳ ህገመንግሰቱ 
የማንም እንዳይሆን ተደርጓል ብሎናል፡፡
ይህ የሆነው ግን በስህተት የሚመስለው 

ሊበራሊዝም እንደ ርዕዮተ-ዓለም ተመራጭ 
ፖለቲካዊ አስተሳሰብ ሆኖ በአሸናፊነት 
ሊወጣ የቻለበት ዋናው ምክንያት ራሱን 
በራሱ የሚያርም፣ የተለያዩ አስተሳሰቦችን 
ተለጥጦም ቢሆን መያዝና ማቀፍ የሚችል 
ተራማጅ ፖለቲካዊ ፍልስፍና በመሆኑ 
ነው። በዚህም የተነሳ በሊበራሊዝም ርዕዮተ-
ዓለም ስር የተለያዩ ንዑሳን ርዕዮተ ዓለሞች 
እንዲኖሩ ምክንያት ሆኗል። ከእነዚህ ውስጥ 
ወግ አጥባቂ (ቀኝ ዘመም) ሊበራሊዝም፣ 
መሀከለኛ (ዴሞክራሲያዊ) ሊበራሊዝም እና 
ግራ ዘመም ሊበራሊዝም (ሶሻል ዴሞክራሲ)  
ብለን ዋና ዋናዎቹን ለይተን ማየት 
እንችላለን። 

በግራው ፅንፍ ላይ ባለው ሊበራሊዝም 
የህይወት ዋስትናን፣ ማህበራዊ ፍትህንና 
የቡድን መብትን የሚቀነቀንበት ሶሻል 
ዴሞክራሲ የሚባለውን ርዕዮተ-ዓለም 
ስናገኝ፤ በቀኝ ፅንፍ ደግሞ ፍፁም የግለሰብ 
ነፃነትንና ልቅ የሆነ ገበያ መር ኢኮኖሚ መኖር 
አለበት የሚል፤ መንግስትን በጠባቂነት ብቻ 
እንዲኖር የሚፈልግ ጥግ የያዘ ፖለቲካዊ 
አስተሳሰብ ነው። ግራ ዘመምና ቀኝ ዘመም 
ሊበራሊዝም የሚለያዩበት መሰረታዊው 
ጉዳይ፣ የህይወት ዋነኛ ግብ ምን መሆን 
አለበት? በሚለው እሳቤ ላይ ነው። ሁለቱንም 
አጣጥሞ የሚሄደውና ከሁሉም የተሻለ ነገር 

ካለ ተሳስቶዋል፡፡ የማንም ያልሆነን ማለትም 
ባለቤት የሌለውን ነገር በአደራ ለመጠበቅ 
በሚል ለረዥም ጊዜ በስልጣን ለመቆየት 
የተደረገ ደባ እንደሆነ መረዳት ተገቢ 
ይመስለኛል፡፡ ለዚህ ሴራ ማሳያ የሚሆን 
ምሳሌ  ማቅረብ ጉዳዩን ግልፅ ያደርገዋል፡፡

ጠቅላይ ሚኒስትር መለስ ዜናዊ፣ 
በፕሬዝዳንትነት የጀመሩትን በታሪክ 
አጋጣሚ የተገኘ ሀገር የመምራት ተልዕኮ 
ወደ ጠቅላይ ሚኒስትርነት ሲያወርዱት፤ 
በፕሬዝዳንታዊ ስርዓት (በቀጥታ የህዝብ 
ምርጫ ስልጣን የሚይዝ) ቦታውን መያዝ 
ጠልተው አይደለም፡፡ አቶ መለስ ዜናዊ፣ 
ነበረው ነባራዊው ሁኔታ ማንም ሀገር ወዳድ 
ተነስቶ ዕጩ ሆኖ ቢቀርብ ሊያሸንፋቻው 
እንደሚችል ስላወቁ፣ ከዚህ የተለየ ስልት 
መከተል ነበረባቸው፡፡ ይህም በድርጅታዊ 
አሰራር በሚስጥር ጠቅላይ ሚኒስትር መሆን 
የሚያሰችል ዘዴ መከተል ነው፡፡ ሕወሓት 
እንደቡድን አቶ መለስ ዜናዊ እንደ ግለሰብ 
በሕዝብ ያለመመረጥ ስጋታቸውን ካናሩት 
ነጥቦች አንዱና ዋነኛው አይደለም ያኔ 
በትኩሱ (በ1987 ዓ.ም)፣ ዛሬም ከሁለት 
አስርታት በኋላ ቁጭቱ ያልበረደው የባህር 
በር እጦት ጉዳይ ነው፡፡

በዓለም የባህር በር ከሌላቸው ሀገሮች 
በህዝብ ብዛት አንደኛ መሆናችን ብቻ ሳይሆን 
በቅርብ ርቀት በባሕር በር ላይ ተገኝተን፤ 
የበይ ተመልካች መሆናችን ታሪክ ይቅር 
የሚለው ስህተት አይደለም፡፡ የዚህ ታሪካዊ 
ስህተት መሃንዲስ ደግሞ ሟቹ ጠቅላይ 
ሚኒስትር ናቸው፡፡ ሌላው የቀድሞ ጠቅላይ 
ሚኒስትር የኢትዮ-ኤርትራ የወንድማማቾች 
ጦርነትን ተከትሎ ህዝቡ ለባንዲራ ያሳየውን 
ፍቅር ተመልክተው የባንዲራ ቀን እንዲከበር 
አረንጓዴ መብራት ቢያሳዩም፤ እራሳቸው 
በስታዲየም ተገኝተው “ጨርቅ” ነው ብለው 
ያጣጣሉትን ባንዲራ በክብር ቢሰቅሉትም 
ህዝቡ ግን የአፍ ወለምታቸውን ሊዘነጋው 
አልተቻለውም፡፡ በእነዚ እና ሌሎች ብዙ 
ምክንያቶች የኢትዮጵያ ሕገ-መንግስት፣ ዜጎች 
በቀጥታ የሚመራቸውን መሪ እንዳይመርጡ 
አድርጓል፡፡

የኢትዮጵያ ሕገ-መንግሰት በግልፅ 
የኢትዮጵያ ባንዲራ አረንጓዴ፣ ቢጫና ቀይ 
ነው ብሎ ደንግጓል፡፡ በተጨማሪም አርማ 

እንደሚኖረው ይደነግጋል፡፡ አርማው ላይ 
ካልተስማማን፣ በሚያስማማን የባንዲራው 
ይዘት ላይ አብረን መቆም እንችላለን፡፡ በግሌ 
ከዚህ ቀደም ከነበሩት አርማዎች የአሁኑ 
የተሻለ ነው የሚል እምነት ቢኖረኝም፤ 
ሁሉም ዜጋ ይህ አርማ የሌለበት ባንዲራ 
መያዝ የለበትም የሚለውን ሕገወጥ ድንጋጌ 
ግን ለመቀበል እቸገራለሁ፡፡ መንግስት 
በኤምባሲዎች፣ በመንግስታዊ ተቋማት ላይ 
አርማ ያለበትን ባንዲራ የማድረግ ግዴታ 
ቢጥል ግድ የለኝም፡፡ በግል ደረጃ ሳይቀር 
አርማ ካላደረጋችሁ የሚል አስገዳጅ ደንብ 
ማውጣት ግን መንግሰት ጉልበተኛነቱን 
ለማሳየት ካልሆነ በስተቀር ይህ አርማ 
ከልብ የሚታተም እና በፍቅር የሚወደቅለት 
ሊያደርገው አይችልም፡፡

በሌላ በኩል የኢትዮጵያ ሕገ-መንግስት 
ከማንኛውም ጊዜ እና ምናልባትም በፅሁፍ 
ደረጃ ከማንም ሀገር በተለየ ሰብዓዊ መብት 
ድንጋጌዎች ሕገ-መንግስታዊ ዕውቅና የሰጠ 
ነው ቢባል ማጋነን አይሆንም፡፡ የሚያሳዝነው 
እነዚህ ድንጋጌዎች በወረቀት ላይ ቀልመው 
የቀሩ ናቸው፡፡ በደም የተፃፈ የሚባለውን ሕገ-
መንግስት በቾክ እንደተፃፈ እንኳ መቁጠር 
የተሳናቸው የመንግስት ሹሞች፣ እንደ 
አፈተታቸው ሲደፈጥጡት ይታያሉ፡፡ ዜጎችን 
በአደባባይ ከመደብደብ ጀምሮ፤ በዓለም ላይ 
የቀረ ቶርች የሚደረግባት ሀገር ብትኖር 
ኢትዮጵያ ነች፡፡ በሕገ-መንግስት እውቅና 
ያገኙት የሰብዓዊ መብት ድንጋጌዎች፣ 
በ “ፀረ ሽብር ህግ” ተደምስሰዋል፡፡ የሰው 
ልጅ ክቡርነት ዋጋ አጥቶ በህዝብ ስም 
ስልጣን ለማቆየት ምንም ዓይነት እርምጃ 
የሚወሰድባት ሀገር ሆናለች፡፡ ይህ ደግሞ 
የባለበቤት አልባው ሕገ-መንግስት ትሩፋት 
ነው፡፡ የሕገ-መንግስት ባለቤት የተባሉት 
“ብሔር፣ ብሔረሰቦችና ህዝቦች”፤ የህግ 
ተጠያቂነት የሌለባቸው ብቻም ሳይሆኑ 
ሰብዓዊነትም የሌላቸው ስለሆኑ፣ ‹መብታችን 
ተነካ› ሊሉ አይችሉም፡፡ እስር ቤት 
አይገቡም፡፡የሚታሰረው ሰው ነው፤ ሰብዓዊ 
መብቱ የሚጣሰውም ሰው ነው፡፡ ዜጋው፣ 
የሕገ-መንግስቱ ባለቤት ለመሆን በቡድን 
ውስጥ መገኘት የግድ ይለዋል፡፡ እኔ ለምሳሌ 
እነዚህ ቡድኖች ውስጥ ለመገኘት ፍላጎትም 
ምኞትም ስለሌለኝ፤ ሕገ-መንግስቱ የእኔ ነው 
ብዬ በግድ የራሴ ለማድረግ ከመታገል ውጭ 
ሌላ አማራጭ የለኝም፡፡

ገዢው ፓርቲ፣ በቡድናዊ አስተሳሰቡ 
በመወጠሩ የእኔ ዓይነት አመለካከት ያላቸውን 
ሰዎች ህገ መንግስቱ የእኛ እንዲሆን 
የምናደርገውን ጥረት፤ ሕገ-መንግስት 
መናድ ነው ብሎ የቡድን ጠብ ለማስነሳት 
ይታትራል፡፡በዚህ ዓይነት የቡድን አስተሳሰብ 
ውስጥ ለሚገኙ የኢህአዴግ አባላትም ሆነ 
አጋሮች ማረጋገጥ የምፈልገው አንድ ቁም 
ነገር አለ፡፡ ይህም ቁም ነገር፤

“ይህ ሕገ-መንግስት ከነእንከኑም 
ቢሆን እንዲከበር የምንፈልግ 
ብቻም ሳይሆን  ለማሻሻል 
የተቀመጡት ድንጋጌዎች ምንም 
ያህል አስቸጋሪ ቢሆኑ በዚሁ 
መስመር ብቻ እንዲስተካከል 
እንደምንታገል ማወቅ አለባቸው፡፡”

ይህ ማለት ግን በሕገ-መንግስቱ በተቀመጠው 
መሰረት እንዳይሻሻል ሊሆን የሚችልበት ሁኔታ 
የለም ማለት አይደለም፡፡ ለዚህም ዋነኛው ተጠያቂ 
የሚሆኑት ገዢው ፓርቲና መንግስት ብቻ ናቸው 
ገዢው ፓርቲ እና መንግስት በዚህች ሀገር 
ሰላማዊ የስልጣን ሽግግር ሊኖር የሚችልበት 
እድል ዘግተው፣ በነውጥ ወይም በጠመንጃ 
ለውጥ ከመጣ፣ ይህ ሕገ-መንግስት ከዚህ ቀደም 
እንደነበሩት መሠሎቿ ታሪክ ሊሆን ይቸላል፡
፡ይህ እንዲሆን ፍላጎት የሌለን ሰዎች፣ 
ሕገ-መንግስቱ ያሉበት ችግሮች፤ በህግና 
ስርዓት ብቻ እንዲሻሻሉ እንፈልጋለን፡፡ ከዚህ 
በተቃራኒው ግን መንግስት፣ ሕገ-መንግስቱ 
እንዲናድ እና ወደ መቃብር እንዲወርድ 
ተግቶ እየሰራ ነው፡፡ ይህን ስንታዘብ፣ ሕገ-
መንግስቱ እንዲናድ የሚሰሩት ተቃዋሚ 
ፓርቲዎች ናቸው ማለት አይቻልም፡፡ 
ተቃዋሚ ፓርቲዎች በአሁኑ ሰዓት እየጠየቁ 
ያሉት በሕገ-መንግስቱ በግልፅ የተቀመጡት 
ሰብዓዊና ዲሞክራሲ መብቶች ይከበሩ ዘንድ 
ነው፡፡ መብቱ የተከበረለት ዜጋ የልማት 
ግብዓት እንጂ ዕዳ ሊሆን አይችልም፡፡ በቁስ 
በሚገለፁ እድገቶች መብታችንን አሳልፈን 
አንሰጥም ማለት፣ ሕገ-መንግስቱን ማስከበር 
እንጂ መናድ ሊሆን አይችልም፡፡ ዜጎች፣ ህገ 
መንግስታዊ መብታችንን ለማስከበር ነቅተን 
በምርጫ እንሳተፍ የመዝጊያ መልዕክቴ ነው፡፡

ቸር ይግጠመን

ለኢትዮጵያ የሚያስፈልጋት ሊበራሊዝም ምን ዓይነት ነው?
በማምጣት ለዘመኑ ሰው የሚሆን የተመቸ 
ስርዓት እንዲነኖር የሚጥረው መሀለኛው 
ሊበራሊዝም የሚባለው ነው። በዚሁ 
በመሀለኛው ሊበራሊዝም ውስጥ ደግሞ 
ሶሻል ሊበራሊዝምን እና ዴሞክራሲያዊ 
ሊበራሊዝምን እናገኛለን። 

ቀኝ ዘምም ሊበራሊዝም፣ ብዙ ጊዜ ክላስኪል 
ሊበራሊዝም ወይም ኒዮ-ሊበራሊዝም 
የሚባለው ነው፤ በዚህ ርዕዮተ-ዓለም ዋናው 
መሰረታዊ ነገር ግለሰቡ ነው። ግለሰቡን 
በሁሉም ነገር ራሱን ችሎ የሚኖርና የሚቆም 
አድርጎ ነው፡፡ የሰውን ልጅ ብቻውን ነጥሎ 
የሚያቆም ከመሆኑም በላይ፤ የሌለ እና ፈፅሞ 
ሊኖር የማይችል ነፃነት ይሰጠዋል። ገበያው 
እስከፈቀደለት ድረስም የፈለገውን ነገር ሁሉ 
ለማድረግ ነፃነት ይሰጠዋል። የፈለገውን ነገር 
ኢ-ሞራላዊ በሆነ መንገድም ቢሆን እንዲያገኝ 
ነፃነት ይሰጠዋል። እዚህ አስተሳሰብ ላይ 
ሰብአዊ ክብርና ሞራል የሚባሉ ነገሮች ሁሉ 
ምንም ዓይነት  ቦታ የላቸውም። የሰው 
ልጅ ደግሞ ሲፈጠር ከሰብአዊ ክብሩ ውጪ 
የሚኖር ፍጡር አይደለም፤ ስለዚህ ዋናው 
የሚሆነው መሰረታዊው ነገር ሰብአዊ ክብሩና 
ሞራላዊ ህይወቱ ነው ። ስለዚህ በሁለቱም 
የሊበራሊዝም ጫፎች ላይ ያለው ልዩነት 
ልቅ የግለሰብ ነፃነት ላይ እና ሰብአዊ ክብርን 
በማስቀደም ላይ ነው ማለት ነው።

ጫፍ የነካውን ሊበራሊዝም ያየን እንደሆን 
አንድ የሰማኒያ ዓመት አዛውንት ኩላሊቱ 
ቢታመም ወይም ባይሰራ፤ ከአንድ ድሀ 
ቤተሰብ ከሚወለድ የአስራ አምስት ልጅ 
ገዝቶ ቢጠቀም ምንም ችግር የለውም ማለት 
ይሆናል። በዚህ ፖለቲካዊ ፍልስፍና ሲኬድ 

ገበያው እስከፈቀደለት ድረስ፤ ገንዘብ ያለው 
ሁሉ  ገድሎም ቢሆን የራሱን ህይወት 
ማቆየት የሚችልበት ሁኔታ እውቅና 
ይቸረዋል። የሚቀድመው ሰብአዊ ክብር 
ከሆነ ግን ብዙ ዓመት የኖረን ሰው ህይወት 
ለማዳን ተብሎ፣ ገና ሮጦ ያልጠገበን ልጅ 
ድሀ በመሆኑ ብቻ ለመስዋዕትነት ማቅረብ 
ተገቢ አይሆንም ማለት ነው። በተቃራኒውም 
የሰው ልጅ ሁሉ ክቡር በመሆኑ፣ የአንድ 
ወጣት ህይወት ለማዳን ተብሎ የአረጋዊን 
ህይወትም አደጋ ላይ መጣልም ተገቢ 
አይሆንም። በሰው ልጅ ህይወትና ክብር ላይ 
በምንም ዓይነት መልኩም ቢሆን ድርድር 
አይኖርም ማለት ነው። 

መቼም ሰው ለመነገድ ትርፍ ለማግኘትና 
ሀብት ለማከማቸት ብቻ ብሎ አይኖርም፤ 
እነዚህ ነገሮች። በአግባቡ መኖር ሲችል እግረ-
መንገዱን የሚያገኛቸው ነገሮች ናቸው ልቅ 
ነፃነትና ልቅ የሆነ የግለሰብ መብት ሲሰፍን 
ወንድ ለወንድ ቢጋባ ምንም አይደለም እንደ 
ማለት ይሆናል። ይሄ ወደ ኢትዮጵያዊ 
ስነ-ልቡና ስናመጣው ምን ዓይነት ሁኔታ 
ይፈጠራል የሚለውን ማየት ነው! በባህላችን 
ወንድ ለሌላ ወንድ ልጅ ሱሪውን ዝቅ 
አያደርግም። ይህን ከማድረግ ሞቱን 
ይመርጣል፡፡ “ታዳጊ ሀገር በቀል ፈላስፋ” 
ነው የምለው አንድ ሰው፣ ኢትዮጵያዊነትን 
ሲተረጉመው “መቀመጫውን ለሌላ አሳልፎ 
የማይሰጥ ዜጋ ማለት ነው” ብሎታል፤ 
ይሄ አባባል ለወንዱም ለሴቷም የሚሰራ 
ነው የሚመስለኝ፤ ይሄ ማንነትና ክብር 
በተዛነፈ ጊዜ እብደት ይከተላል፡፡ ነገርን 
ነገር ያነሳዋል እንደሚባለው፤ ፈረንጅ ሀገር 
ለጉብኝት ሄዶ ኢ-ባህላዊና ኢ-ሀበሻዊ የሆነ 

ሁኔታ ገጥሞት ወደ ሀገሩ ሲመለስ ያበደና 
በዚህ ምክንያት አማኑኤል ሆስፒታል የገባ 
ሰው አውቃለሁ። ኢትዮጵያዊ ኩሩ ዜጋ ነው 
የሚባለው ያለምክንያት አይደለም፤ ከሰብአዊ 
ክበሩ ውጪ መኖር የማይችል ፍጡር ስለሆነ 
ነው።

ከፈንረጅ የምንዋሰው ሀሳብና ባህል ሁሉ 
በደንብ እየተጠና፣ ጠቃሚውና ጎጂው 
እየተለየ መሆን ይኖርበታል። ጠቃሚውን 
ነገር ወስዶ እንደየሀገሩና እንደየባህሉ 
ሁኔታ መጠቀም፤ ጎጂውን ደግሞ ማስቀረት 
ወይም ጉዳት እንዳያደርስ መከላከል ተገቢ 
ነው። በተለይ እንደኛ ዓይነት ሀገርና ባህል 
ያለው ህዝብ፣ ከኢኮኖሚያዊ ትርፍ ይልቅ 
ሰብአዊ ክብርን የሚያስቀድም ርዕዮተ-ዓለም 
ያስፈልገዋል፡፡ በእኔ እምነትና አስተሳሰብ 
ደግሞ ለዚህ የሚቀርበው ስነ-ፖለቲካዊ 
ርዕዮተ-ዓለም፣ ዴሞክራሲያዊ ሊበራሊዝም 
ነው። ይሄ በቅርቡ በፖለቲካዊ ፈላስፎች 
ዘንድ እየተጋነነ ያለው የዴሞክራሲያዊ 
ሊበራሊዝም ርዕዮተ ዓለም ሊበራሊዝምን 
ህዝባዊ የማደረግ ህዝቡን ማህበረሰቡና 
ባህሉን እንዲመስል፤ እንዲስማማ ማድረግን 
የሚያስቀድም አስተሳሰብ ነው፡፡ በእርግጥም 
ከውጭ የሚሰጠንን ነገር ሁሉ እንዳለ መዋጥ 
የለብንም፤ እኛ በተለየ ሁኔታ ኢትዮጵያውያን 
ነን፤ ከባህላችን፣ ከተፈጥሯችንና ከእምነታችን 
የሚስማማና የሚቀራረብ አስተሳብና ስርዓት 
ነው ሊኖረን የሚገባው።

አንድነት ለፍትሕና ለዴሞክራሲ ፓርቲ ለዚህ 
አስተሳሰብና ባህል የሚቀርብ ፓርቲ እንደሆነ 
በዚህ አጋጣሚ አፅንኦት ሰጥቼ ለመሰናበት 
እወዳለሁ፡፡

ግርማ ሴይፉ ማሩ
girmasseifu32@yahoo.com
www.girmasseifu.blogspots.com

6 የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ ታህሳስ 4/ 2007 ዓ.ም

ኢሕአዴግ ወደ ስልጣን ከመጣ ወዲህ 
ሀገሪቱን በልማት ጎዳና እያራመዳት እንደሆነ 
ተናገሮ አይጠግብም፡፡ አያይዞም “ስላመጣው” እና 
“ሊያመጣው ስላለው እድገት” ሲባል፣ ስልጣን 
ላይ መሰንበት እንዳለበት ሳያሰልስ ይናገራል፡
፡ በኢሕአዴግ ዘመን ሀገሪቱ የተወሰነ ለውጥ 
ማሳየቷ የማይካድ ቢሆንም፣ በዚህ  ዘመን 
ሀገሪቱ በታሪኳ ታይቶ በማይታወቅ ሁኔታ 
ከአራቱም ማዕዘናት የሚመጣ ከፍተኛ የሆነ 
የውጭ ብድርና “እርዳታ” ተቀባይ መሆኗም 
መረሳት የለበትም፡፡ የተመዘገበው “እድገት”፣ 
ሀገሪቱ ከሚጎርፍላት ዶላር ጋር ይመጣጠናል 
ወይ? መጣ የተባለው እድገትስ ምዕራባዊያን 
ምፅዋቱን ቢያቆሙ ምን ያህል ያግደረድራል? 
ልማቱ እየተገለፀበት ያለው መንገድስ ምን 
ያህል ጤናማ ነው? የሚሉት ወሳኝ ጥያቄዎች 
ሲሆኑ፣ የልማቱ ተጠቃሚዎች እነማን ናቸው? 
የሚለውም ምላሽ የሚያሻው ጥያቄ ነው፡፡ 

በሌላ በኩል ‹‹በህወሓት ዘመን የመጣው 
‹ልማት›፣ የትግራይን ህዝብ የበለጠ ተጠቃሚ 
አድርጓል›› የሚል ተለምዷዊ ድምዳሜ ሲሰጥ 
ይደመጣል፡፡ ይሄ ግን የአማራ ህዝብን አፈር 
አስመስለው ይገዙት በነበሩ ፊውዳል ነገስታት 
ተጠቅሟል እንደሚባለው ያለ ፍርደ-ገምድልነት 
ነው፡፡ በተግባር ግን ሁለቱም ብሔሮች፣ 
ምናልባትም ከሌላው የኢትዮጵያ ህዝብ በበለጠ 
ድህነት የሚኖሩ ስለመሆናቸው ብዙ አስረጅ 
ጠቅሶ፣ በምክንያት ለሚያምን ሁሉ ማስረዳት 
ይቻላል፡፡ ማንኛውም አምባገነን ስርዓት 
ባለሟሎቹን ያቀማጥል እንደሁ እንጂ በህዝብ 
ደረጃ ባለፀጋ አድርጎ አያውቅም፡፡ 

በአሁኑ ወቅት በማይካድ ሁኔታ 
ከትግራይ የወጡ በአጭር ጊዜ ሰማይ ጠቀስ 
ሃብት የከመሩ የመንግስት ባለሟሎች አሉ፡፡
እነዚህን የቅንጦት አክርማ የሚቀጩ ጥቂቶችን 
አይቶ፤ ኑሮ ዳገት እንደሆነበት ከገፅታው 
የሚያስታውቀውን መላ የትግራይ ህዝብ 
በቅንጡነት መፈረጅ፣ “አይጥ ለበላው ዳዋን 
መምታት” ይሆናል፡፡ ‘ባመጣሁት ልማት 
ሃገሪቱን የበረከት ምድር አደረግኳት’ የሚለው 
ኢህአዴግ ራሱ አንድ የሚያምነው ሃቅ፣ 
“አመጣሁት” የሚለው ልማት ሁሉንም ዜጋ 
በእኩል ደረጃ ተጠቃሚ እንዳላደረገ ነው፡፡ 
የኤሌክትሪክ መብራት አገልግሎት መቆራረጥን 
እና የምግብ እህል ዋጋ አለቅጥ ማሻቀብን 
ጨምሮ፤ የሃገሪቱን ህዝብ ግራ-ቀኝ ሰቅዘው 
አላራምድ ያሉ በርካታ ችግሮችን፣ የልማቱ 
ውጤቶች ናቸው ማለት የሚቀናቸው ሟቹ አቶ 
መለስ ሳይቀሩ በአንድ ወቅት ይህንን አምነዋል፡፡ 
ሰውየው ያለልምዳቸው ሁሉንም ዜጋ የልማቱ  
ተቋዳሽ ማድረግ  አለመቻሉ፣ የመንግስታቸው 
እንከን እንደሆነ በመቃብር አፋፍ ላይ ሆነው 
ዳር ዳር ሲሉ ተናግረው ነበር፡፡ ታዲያ የልማቱ 
ተጠቃሚዎች እነማን ናቸው? የሚል ጥያቄ 
በአንባቢ ጭንቅላት መመላለሱ አይቀርም ነው፡፡ 
የዚህ ፅሁፍ አላማም እነዚህን ወገኖች መጠቆም 
እና በምን መንገድ የልማቱ ተጠቃሚዎች 
እንደሆኑ ማሳየት ነው፡፡

ሃሳቤን ፈገግ ባስባለኝ አንድ አጋጣሚ 
ልጀምር፡፡ ሰሞኑን ከወዳጆቼ ጋር ሻይ ቡና ስንል 
ከመሃከላችን አንዱ “ትናንት እኮ የልማቱ ተጠቃሚ 
ሆኘ አመሸሁ” ሲል ጨዋታ ጀመረ፡፡ሌሎቻችን ግራ 
ገባን፡፡ “ተሾምክ እንዴ?” ሌላው ጠየቀ፡፡ “ኧረ 
የምን ሹመት! ትናንት አስር ሰዓት ላይ ስብሰባ 
ነበረን፤ ለሰላሳ ደቂቃ እንትን ሆቴል(ለደህንነቱ 
ሲባል ስሙ የተቀየረ እንበል) በቁማችን 
ተሰብስበን ስንወጣ፣ እንደማርያም መቀነት 
የረዘመ ብፌ እንድናነሳ ተጋበዝን፤ ከዛማ ምን 

“የልማቱ” ተጠቃሚዎች

መስከረም አበራ

ታደርገዋለህ! ለሰላሳ ደቂቃ ተሰብስበን ሶስት 
ሰአት የፈጀ የምግብ እና የመጠጥ ፌስቲቫል 
አደረግን” ብሎ ሳይጨርስ “ይህን ነው የልማቱ 
ተጠቃሚ ሆንኩ የምትለው?” የእኔ ጥቄያ ነበር! 
እሱም ጥያቄዬን ተከትሎ፤ “ደግሞ ሀገር ተዘረፈ 
ብለሽ ፃፊ... ልማት ባይኖር ይሄ ሁሉ ከየት 
መጣ ታዲያ? የብፌው ርዝመት፣ የቢራው 
ፍሰት እድገትን ካልሆነ፤ ምን የሚያመላክት 
ይመስልሻል? ሁሌ ማማረር፣ የመንግስትን 
እጅ አመድ-አፋሽ ማድረግ ምንድን ነው? እስኪ 
የምታዩትን እንኳ እመኑ” ጓደኛዬ እያሽሟጠጠ 
እንደሆነ ቢገባኝም ንግግሩ ፈገግ አስባለኝ፤ 
ስሜቱ ስለገባኝ ክርክሬን አቆምኩ፡፡ ነገሩ በቀልድ 
ቢዋዛም በውስጡ ያለ አንድ ሃቅ  በስብሰባ፣ 
በግምገማ፣ በበዓል አከባበር ስም ብፌ ከሚያነሱት 
ጀምሮ፣ ለእነዚህ ሁነቶች ከሚመደበው ገንዘብ 
በጥሬው “በረከቱ” የሚደርሳቸው ግለሰቦች 
በርካቶች እንደሆኑ ነው፡፡ እነዚህ ወገኖች 
የብዙሃኑ ኑሮ መጎስቆል አይታያቸውምና 
ከምንም አንስተው ለዚህ ያበቋቸው 
አለቆቻቸው፡- “ልማቱ ተጧጡፎ ሀገራችን 
የእድገትን ከፍታ ረግጣለች” ሲሉ ከመምህር 
የባሱ ደቀ-መዝሙር ሆነው ያስተጋባሉ፡፡ 

በአሁኑ ሰአት በፌደራል፣ በክልል እና 
በዞን ሴክተር መስሪያ ቤቶች ከፍተኛ ቦታ ላይ 
ያሉ የመንግስት ባለስልጣናት፣ የሃብታም 
እልፍኝ በመሰለ ቢሮዎች ውስጥ ይሰየማሉ፡፡ 
ብዙዎቹን  የመንግስት ታላላቅ  ባለስልጣናት 
ቢሮዎች ያየ፣  መኖሪያ ቤት ይሁኑ ቢሮ ግር 
ይለዋል፡፡ ቢሮዎቹ፤  እንደ ፍሪጅ፣ ቅንጡ ሶፋ፣ 
ቢሮ ውስጥ ጥቅሙ ምን እንደሆነ በማይታወቅ 
ወርደ-ሰፊ ዘመናዊ ቴሌቪዥን፣ ውድ የመሬት 
ምንጣፎች ባሉ ቁሳቁስ የተሞሉ ናቸው፡፡ 
ባለስልጣናቱ፣ ለመስክ ስራ ሲወጡ ከ700 ብር 
በላይ የቀን አበል የሚታሰብላቸው፣ በሰበብ አስባቡ 
ጉርሻ የማያጡ፣ በደሃ ህዝብ መሃል የሞላላቸው 
ባለ ደልዳላ ህይወት  እንደሆኑም ይታወቃል፡
፡ እንደ ኢትዮጵያ አየር መንገድ፣ የኢትዮጵያ 
ንግድ ባንክ፣ የኢትዮጵያ ቴሌ ኮሚኒኬሽን ያሉ 
ታላላቅ የመንግስት አትራፊ ድርጅቶች እና 
የመንግስት ዩኒቨርስቲዎች የቦርድ ሰብሳቢ /
አባላት በመሆናቸው የሚያገኙት ጠቀም ያለ 
ክፍያም፣ ለቅንጡ ህይወታቸው ሌላው የገንዘብ 
ምንጭ ነው፡፡ የክልል እና የፌደራል ከፍተኛ 
ባለስልጣናት፣ በዶላር በሚታሰብ የቀን አበል 
በየምክንያቱ ባህር ማቋረጣቸውም እስከቅርብ 
ጊዜ የተለመደ ተግባር ነበር፡፡ የነገሩ አለቅጥ 
መብዛት ቆይቶም ቢሆን በጠቅላይ ሚኒስትር 
መለስ ዘንድም ተስተውሎ ነበር፡፡ በመሆኑም 
ከውጭ ጉዳይ ሚኒስተር መስሪያ ቤት 
ሰራተኞች እና ባለስልጣናት በስተቀር ሌሎች 
ባለስልጣናት በስራ ሰበብ ባህር ሲያቋርጡ፣ 
በጠቅላይ ሚኒስትር ቢሮ በኩል ታውቆ 
መሆን እንዳለበት መመሪያ ወጥቶ እንደነበር 
በ2003ዓ.ም አካባቢ የሃገሪቱ የፕሬስ ውጤቶች 
መዘገባቸውን አስታውሳለሁ፡፡ በብርም፣ 
በዶላርም አበል እየተከፈላቸው የሚሰሩ እኒህ 
የልማቱ ተጠቃሚ የንጉስ ደንገጡሮች፣ 
የሌላውን ህዝብ ኑሮም አበል ባዳበረው፣ 
ጉርሻ በደገፈው የራሳቸው ምቹ ህይወት 
ይገምታሉና “ስለልማት” ሲባል  ለአብዮታዊ 
ዲሞክራሲ ረጅም እድሜን ይለምናሉ፡፡

ከመንግስት ባለስልጣናት መለስ ስንል 
የእነዚህ ባለስልጣናት ዘመድ አዝማዶች 
ወይም በአንድም በሌላ በመንግስት ዘንድ 
የተወደዱ የልማቱ ተጠቃሚዎችን እናገኛለን፡
፡ እነዚህኞቹ ከመነሻው ምንም ያልነበራቸው 
ነገር ግን የንጉስ ባለሟሎች በመሆናቸውለ 
በአዲስ አበባ፣ በዙሪያዋ እና  በየክልል ከተሞች 
በንግድ ስም ሰፋ ያለ መሬት የሚሰጣቸው፣ 
መሬቱን አስይዘው ደግሞ ዳጎስ ያለ የባንክ 
ብድር የሚመቻችላቸው፣ በአጭር ጊዜ ፎቅ 
ገንብተው የሚያከራዩ፣ መኪና የሚያስመጡ እና 
የሚገጣጥሙ ኩባንያዎች፣ የትልልቅ ሆቴሎች 
እና ታወሮች ባለቤቶች  የሚሆኑት ናቸው፡፡ 

በሃገሪቱ ያሉ የኪነ-ጥበብ ባለሙያዎች 
እነሱ ብቻ እስኪመስሉ ድረስ የማስታወቂያውን፣ 
የፊልሙን፣ የመድረክ መሪነቱን ወዘተ 
ጠቅልለው በመያዛቸው በህዝብ ዘንድ አይናችሁን 
ላፈር የሚባሉ አርቲስቶችም የኢሕአዴግን 
ስልጣን መከታ አድርገው የሃብት ሰገነት ላይ 
የተቀመጡ፣ የሃገሪቱ እድገት የሚገለጥባቸው 
ባለጠጎች ናቸው፡፡ እነሱ በዋሉበት መዋልን 
ያልፈለጉ ነገር ግን በሙያዊ ችሎታቸው 

ሚሊየነር ከሆኑቱ አርቲስቶች የሚልቁ ሌሎቹ 
ግን እንደ አብዛኛው የሃገሬ ህዝብ ልማቱ 
ያላለፈባቸው ጎስቋሎች ናቸው፡፡ የኢህዴግ 
ቀልብ ስለወደዳቸው ከባለጠግነቱም ያጋራቸውን  
ዜጎች በተመለከተ በአንድ ወቅት ፕ/ር በየነ 
ጴጥሮስ በፓርላማ፤ ‘ኢሕአዴግ ወዳጆቹን 
በአንድ ሌሊት የናጠጡ ባለሃብቶች የሚያደርግ  
እናት የሆነ ፓርቲ ነው’ ብለው ነበር፡፡     

ከእህል ውሃ ያለፈ የልማቱ 
ተጠቃሚነት ያላቸው ደግሞ ሌሎች አሉ፡፡ 
የጉብዝና ወራታቸውን በትግል ያሳለፉ በብዛት 
ወንድ ኢህአዲጋዊያን ደርግን ጥለው ጥቂት 
እንደቆዩ አንድ የትምህርት ዘመን (አመት) 
እንኳን ሳይጠብቁ፣ ከክፍል ክፍል ተዘዋውረው 
ግማሽ ደርዘን በማይሞላ አመት ብሄራዊ ፈተና 
ለመፈተን “ብቁ” ሆነዋል፡፡ በጦር ሜዳው 
ቆረጣ ደርግን ማንደባለሉ የሁሉን መቻል 
ስነ ልቦና ባለቤት ያደረጋቸው ተጋዳላዮች፤ 
ብሄራዊ ፈተናውን ወስደው ሲያበቁ፣ ተደራራቢ 
ዲግሪዎችን መሰብሰብ የጀመሩት ከጠዋቱ 
ነበር፡፡ የእንግሊዙ ኦፕን ዩኒቨርሲቲ ከወታደሩ 
አስከ ሲቪሉ ባለው የመንግስት ክንፍ የስልጣን 
ቁንጮ ላይ የተሰየሙ ኢሕአዲጋዊያንን፣ 
በአጭር ጊዜ “ምሁር” በማድረጉ ረገድ ትልቅ 
ሚና ተጫውቷል፡፡ 

ባለስልጣናቱ፣ ከወታደራዊ ድል ማግስት 
በርቀትም ቢሆን ለመማር ወደትምህርት ቤት 
መትመማቸው፣ ለመንግስታዊ  አመራር ሰጭነት 
ራሳቸውን በዕውቀት ለማስታጠቅ ከመሻት 
ይልቅ ሳይማሩ ሃገር መምራት የሚያመጣውን 
የተቀባይነት እጦት ሽሽት ይመስላል፡፡
ለዚህ አንድ ማስረጃ የሚሆነው የሃገሪቱን 
መንግስት ወታደራዊ ክንፍ የሚመሩ መሪዎች 
ሳይቀሩ  ሁሉም በሚያስብል ሁኔታ ለመማር 
የሚመርጡት፣ የንግድ አስተዳደር ትምህርት 
መሆኑ ነው፡፡ የፓርቲው አንጎል የሆኑት አቶ 
መለስ ዜናዊም፣ ከእነዚህ የርቀት ትምህርት 
መርሃ-ግብር “ምሁራን” ወገን ናቸው፡፡ “የብሩህ 
ጭንቅላት ባለቤት ናቸው” የሚባሉት ሟቹ አቶ 
መለስ፣ የመጀመሪያ ዲግሪያቸው ነገር አጠያያቂ 
በሆነበት ሁኔታ ሁለት ማስተርስ ዲግሪ በርቀት 
እንደያዙ ይነገራል፡፡ አንዱን ዲግሪ በንግድ 
አስተዳደር እንደስሙ ለኢሕአዴግ ባለስልጣናት 
ክፍት ከሆነው የእንግሊዙ ኦፕን ዩኒቨርሲቲ 
ያገኙ ሲሆን፣ ሁለተኛውን በልማታዊ ምጣኔ-
ሃብት(Developmental Economics)ትምህርት 
ከስዊድን ሃገር አግኝተዋል፡፡ በዚህ መልክ  ብዙ 
ዶላር አፍስሰው በውጭ ሃገር ዩኒቨርሲቲዎች 
“ተምረው” ተደራራቢ ዲግሪያቸውን አፈፍ 
ያደረጉ እና ከታላላቆች ተርታ የተሰለፉ 
የኢሕአዴግ ባለስልጣናት ጥቂት አይደሉም፡፡ 
ይህ ሁሉ ይሆን ዘንድ ያስቻለው ኢህአዴግ፣ 
ከሃገር ውስጥም ከውጭም ብሎ የሚያመጣው 
ረብጣ ገንዘብ መጀመሪያ ባለስልጣናቱን 
እንዲያገለግል በመደረጉ ነው፡፡ መቼም ከወ/ሮ 
አዜብ በስተቀር ‹የባህር ማዶ ትምህርቱ 
የሚጠይቀውን ገንዘብ የሚከፍሉት በመንግስት 
ሰራተኝነታቸው ከሚከፈላቸው ገንዘብ ነው› 
ብሎ ሊቀልድ የሚነሳ ሰው አይኖርም፡፡ በታላቋ 
ሃገር ፖለቲካዊ እና ወታደራዊ አመራር 
ሰገነት ላይ የተሰየሙ፣ ለወደፊቱም ስልጣን 
ለማስረከብ የሚያስቡ የማይመስሉ የኢህአዴግ 
ባለስልጣናት ከሚሰሩት ስራ ጋር በምንም 
የማይገጥመውን የንግድ አስተዳደር በጠዋቱ  
በጅምላ መማራቸው፤ አሁን አሁን በተደጋጋሚ 
ስማቸው ለሚነሳበት በኤፈርት የንግድ 
ድርጅቶችም ሆነ ሌሎች የንግድ ተቋማትን 
ለመቆጣጠር ይረዳቸው ዘንድ አስበው ያደረጉት 
ከሆነ፣ ራሳቸውን ለልማቱ ተጠቃሚነት 
ያዘጋጁት ገና መሳሪያ አስቀምጠው፣ የወታደር 
ልብሳቸውን እንዳወለቁ ነበር ማለት ነው፡፡       

ባለስልጣናቱ ትምህርት፣ ትምህርት 
ሲሉ ሃብቱም  እንዳያመልጥ ደግሞ  ከጫካ 
ትግሉ  በፊት ዲግሪያቸውን የያዙ አዛውንቶች፣ 
ኤፈርትን የሚያክል የባለጠግነት ባህር 
ገንብተው፣ ኦዲተር ዝር እንዳይልበት አድርገው 
አረጋግተዋቸዋል፡፡ በአንድም ይሁን በሌላ 
ከኤፈርት እጣ-ፋንታ የሌላቸው እንደ ጄነራል 
ፃድቃን ገ/ተንሳይ አይነቶቹ ደግሞ ሃገሪቱ 
ከግብርና ወደ ኢንዱስትሪ መር ኢኮኖሚ 
የምታደርገውን ጉዞ፤ የቢራ ፋብሪካ በመመስረት፣ 
የአክሲዮን ሽያጩን ገበያ በማጧጧፍ የልማቱ 
መኖር ምስክሮች፣ የበረከቱም ተቋዳሾች 
ሆነዋል፡፡ የልማቱ ተጠቃሚነታቸው፣ በውጭ 

ሃገር የርቀት ትምህርት ለመማር የሚጠየቀውን 
ረብጣ ዶላር ለመክፈል እጅ እንዳያጥራቸው 
አድርጓል፡፡“ታገልንለት” የሚሉትን በአፍ መፍቻ 
ቋንቋ የመማር መብት ለሰፊው ህዝብ ልጆች 
ትተው፣ ልጆቻቸውን በሃገር ቤት የቅምጥሎች 
አምባ በሆኑት እንደ ሊሴ ገ/ማርያም እና ሳንፎርድ 
አይነት ትምህርትቤቶች ያስተምራሉ፡፡የከፍተኛ 
ሁለተኛ ደረጃ ትምህርታቸውን ሲጨርሱ 
ደግሞ ባህር ይሻገራሉ፡፡                                                                                                          

ከተጋዳላዮቹ መለስ የሚሉት የልማቱ 
ተጠቃሚዎች ደግሞ ኢህአዴግ ራሱ “የድል 
አጥቢያ አርበኞች” የሚላቸው ደርግን ካሸነፈ 
በኋላ የተቀላቀሉ “ጓዶችን” ነው፡፡ በትጥቅ 
ትግሉ ወቅት በጦር ሜዳ ጀብዱ እምብዛም 
ያልነበሩት አቶ መለስ፣ በጦርሜዳ ጀግንነት 
የተመሰከረላቸው እና አዲስ አበባ በህይወት 
መግባት የቻሉ የሕወሓት ታጋዮችን በ1993ቱ 
ስንጥቃት ሰበብ ካስወገዷቸው በኋላ በየደረጃው 
የመንግስት ስልጣን ላይ  የሰገሰጉት፣ እነዚህን 
የድል አጥቢያ አርበኞች ነበር፡፡አቶ መለስ 
ይህን ሲያደርጉ በትጥቅ ትግሉ በመሳተፋቸው 
ብቻ ሳይሆን፣ ከአቶ መለስ የበለጠ የጦር 
ሜዳ ውሎ ጀብዱ ስለነበራቸውም ከእኩልነት 
ባለፈ ተነፃፃሪነትም ይሰማቸው የነበሩት 
የበረሃ ጓዶቻቸውን በማስወገዳቸው ብቸኛ ጌታ 
የመሆኑን እድል አግኝተዋል፡፡በበረኽኞቹ ቦታ 
የተተኩት የድል አጥቢያ አርበኞቹም እንደ 
ታጋዮቹ በማይስማሙበት ጉዳይ አንገታቸውን 
ቀና አድርገው አቶ መለስን መሞገቱ 
ቢቀርባቸውም፣ ይህች ደሃ ሃገር ልታደርግ 
ከምትችለው በላይ በሆነ ምቾት የምትይዛቸው፣ 
ሁለ-መናቸው አለ የሚባለው ልማት ጓዙን 
ጠቅልሎ እነሱው ላይ የከተመ የሚመስሉ፣ 
አለባበስ፣ ገፅታቸው ኑሯቸውን የሚመሰክር 
ቅምጥሎች ናቸው፡፡ ከነዚህ ውስጥ ገሚሶቹ 
የዩኒቨርሲቲ ትምህርታቸውን ቀድመው 
ያጠናቀቁ በመሆናቸው፤ ከአቶ መለስ መንግስት 
ያተረፉት፣ በአፍሪካ እውነታ የስልጣን ቱርፋት 
የሆነውን ስጋዊ ድሎት እንጂ የባለ ዲግሪነትን 
ፀዳል አይደለም፡፡ 

ትምህርቱ ላይ እስከዚህም የሆኑትና 
ወደ ኢሕአዴግ ደጀ-ሰላም ከመድረሳቸው በፊት 
የዩኒቨርሲቲ ትምህርት ቀርቶ፣ የሁለተኛ ደረጃ 
ትምህርትን ማገባደዱ የጠጠራቸው አማራጭ 
ዘዴ ተፈጥሮላቸዋል፡፡ እነዚህ የድል አጥቢያ 
አርበኞች፣ ዲግሪው እንዳይቀርባቸው ሲቪል 
ሰርቪስ ኮሌጅ ገብተው፣ የትምህርትን ኮስታራ 
ፊት እምብዛም ሳያዩ፤ እንደሁኔታቸው የሆነ 
የትምህርት ከባቢ ተዘጋጅቶላቸው ዲግሪውንም፣ 
ስልጣኑንም ይጨብጣሉ፡፡ እነርሱም በበኩላቸው 
ታግለው ከመጡት ኢህአዴጋዊያን በለጠ፣ 
ኢህአዴግነት ሲሞክራቸው ይስተዋላሉ፡፡ 
የሟቹን ጠቅላይ ሚኒስትር ቃል በመደጋገም፣ 
የልማቱን መጧጧፍ፣ የኢህአዴግን ምትክ 
አልባነት ለየመጡበት ብሄረሰብ  ለመስበክ፣ 
የአባል ወይም አጋር ድርጅቶች ዋና ሆነው 
ይሰየማሉ፡፡ታማኝነታቸውን እስካላጓደሉ 
ድረስም፣ ከክልል እስከ ፌደራል ደረጃ የሚዘረጋ 
ስልጣን ከነሙሉ ጥቅሙ ይሰጣቸዋል፡፡ 

ከላይ በተጠቀሱም ሆነ ባልተጠቀሱ 
መንገዶች  ከስርዓቱ ተጠቃሚ የሆኑ 
የህብረተሰብ ክፍሎች፤ የኢህአዴግ አስተዳደር 
እንዲቀጥል መፈለጋቸው፣ ለዚሁም በርትተው 
መስራታቸው የማይቀር ነው፡፡ ስልጣን ላይ 
የተቀመጡበት ዋነኛው ምክንያት የመጡበትን 
ብሄረሰብ የስልጣን ባለቤት ለማድረግ፣ የራስን 
እድል በራስ ለመወሰን እንደሆነ ቢነገርም፣ 
ኢህአዴግን  የሚያገለግሉትም ስለዚህ ነፃነት 
ቀጣይነት ነው ቢባልም፤ ይህን ለማመን 
የሚያዳግቱ ብዙ አጋጣሚዎች አይተናል፡፡ 
ኢህአዴግ እስከወደደ ድረስ ወክለነዋል የሚሉትን 
ህዝብ የሚያስከፋ ነገር ለማድረግ መሳሪያ 
ከመሆን ወደኋላ አለማለታቸው፣ አይቶ እንዳላየ 
ማለፋቸው፣ ብዙ ጊዜ የተመሳከረ ሃቅ ነው፡፡

በአፍሪካ ሁኔታ ጥሩ ኑሮ የመኖር 
ሚስጥሩ፣  እንደምዕራባዊያኑ ስራ ፈጠራ 
ሳይሆን በመንግስት ስልጣንላይ ከርሞ የሀገሪቱን 
ህልውና በመቆጣጠር ነው፡፡ በመሆኑም አንዴ 
ስልጣን የያዙ አካላት ከስልጣን መውረድን እንደ 
የህይወት ፍፃሜ ይመለከቱታል፡፡ በስልጣናቸው 
የመጣባቸውን ሁሉ እስከ ምድር ዳርቻ 
ተከታትለው ያሳድዳሉ፡፡ ይህ ፈለግ ይቀየር ዘንድ 
በአህጉሪቱ የስልጣን ትርጉም መቀየር አለበት፡፡       



ፍኖተ ነፃነት

7የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ  ታህሳስ 4/2007 ዓ.ም

የስደት ትርጓሜያችን ስለምን ተዛነፈ?

ሰሞኑን በርካታ አገራዊ ፖለቲካዊና 
ምህበራዊ ምስቅልቅሎች ተከስተዋል፤ 
ታይተዋልም፡፡በዘመናዊዉ ዙፋን ዙሪያ 
ለተሰባሰቡት ባይታያቸውም ወይ ቢንቁትም 
የፖለቲካው ጡዘት እየጋለ መሆኑን መገንዘብ 
ይቻላል፡፡ የገዥው ቡድን የፖሊሲ ስህተቶች  
ባስከተሉት ውጤት ለማህበራዊና አኮኖሚያዊ 
ቀውሶች በመጋለጣችን የህይወት ዋጋን 
እያስከፈሉን ይገኛሉ፡፡ ለዛሬው  መነሻ  ጽሁፌ 
ሰሞኑን ባህር አቋርጠው በየመን በኩል አገሮች 
ለመሰደድ ጉዞ ላይ እያሉ ስላለቁት ወገኖቻችን 
ሁለት ወንድሞቼ በማህበራዊ ድረ-ገጾቻቸው 
ላይ ያስቀመጡት ሀሳብ ነው፡፡ የመጀመሪያው 
ሃሳብ ሰንዛሪ የችግሩ ምንጭ አገዛዙ 
በመሆኑ ስርአቱን የሚቃወሙ ይመስላሉ፡፡ 
የሚከተለዉንም ሃሳብ በስንኞች ያስነብባሉ፤

“ የአገራችን እድገት ሄደ ገሰገሰ፤

ዜጎችን ባህር ላይ እየነሰነሰ፤

ይኸው ሽቅብ ወጣ ታየ አስመሰከረ፤

አስከሬን ደርድሮ ያስቆጥር ጀመረ፡፡”

ሌላኛው በስርአቱ ደጋፊነት 
ብዙዎቻችን በማህበራዊ ድረ-ገጽም፣ በአካልም 
የምናቃቸዉ የማህበራዊ ድረ ገጽ ተጠቃሚ 
ደግሞ የሚከተለውን አስፍረዋል፤“የስደትን 
አስከፊነት ለመግለጽ እቸገራለሁ፡፡ በቃ ስደት 
የሆነ የሚያንገሸግሽ ልብ የሚነካ ነገር አለዉ፡
፡ እርግጥ ነዉ ሁሉም የሚሰደድበት የራሱ 
የሆነ ምክንያት አለው፡፡ የቤተሰቡንና የራሱ 
ህይወት ከድህነት ለማላቀቅ አልያም የተሻለ 
እዉቀት ፍለጋ በህጋዊም ሆነ በህገ-ወጥ 
መንገድ ከሃገር ይሰደዳል፡፡ ግን ግን ‘70’ 
ነብስ በአንድ ትንሽየ ጀልባ ታጭቆ የ70 ሰው 
ህይወት ሲቀጠፍ ልብ ይሰብራል፡፡ትናንትና 
የ70 ወጣት አላማ፤ የ70 ወጣት ኢትዮጵያዊ 
ህልም የየመን ውሃ በላው፤ ያሳዝናል፡፡ 
ነብሳቸዉ በገነት ያኑረው፡፡”  

በሁለቱም ሰዎች አመለካከት ላይ 
ያለውን እይታና ትንታኔ፤ የእውነታውን 
መንገድና መንገዱን የመሳት ጉዳይ 
ለአንባቢዎች በመተው፣ የራሴን እይታና 
ቀጣይ ዕጣ-ፋንታችን ላይ እንደዜጋ 
ያለብኝንና ያለብንን ሃላፊነት ለመጠቆም 
እሞክራለሁ፡፡ የጽሁፉ አላማ ስርኣት ላይ 
ማተኮር እንጂ ግለሰባዊ ሀሳብ የመግለጽ 
መብትን መጋፋትን በፍጹም አይሞክርም፡፡

ኢትዮጵያውያን ስለስደት በቂ 
ተመክሮ አለን፡፡ በረዥሙ የእርስ በርስ 
የጦርነት አመታት የሰሜኑ የአገራችን 
ክፍል ህዝብ ቀየውን ለቆ ለስደት ተዳርጓል፡፡
ገሚሱ ባህር ተሻግሮ ሰቆቃውን ችሎ አስቦት 
የማያውቀውን ህይወት እየመራ የሚገኝ 
ሲሆን፣ ሌላው ደግሞ በወጣበት ቀርቷል፡፡ 
ከበርካታ የአገሪቱ ግዛቶችም የደርግን ጥይት 
እንኳ በመፍራት ህይወቱን ለማትረፍ ወጥቶ 
የቀረው ኢትዮጵያዊ ለስደት ልምዳችን አስረጅ  
ይሆናል፡፡ አዛኝ መስሎ ጥያቄውን ማድበስበስ 
የሚቻል አይሆንም፡፡ ከዚህ ግፍና ሰቆቃ 
ወዲህ በትግራይ ህዝብ ስም የሚነግደውን 
ስርዓት እድሜ ለማራዘም ማድበስበስ 
ከሆነ ግመል ሰርቆ አጎንብሶ እንደሚባለው 
አይነት ነው፡፡ እውነቱ ከተገለጠ ከራርሟል፡፡

በዚህ ስርዓት በጦርነትና ግጭት 
በሚደርስ መፈናቀል በሶማሊና ጋምቤላ 
ክልሎች ሳይወሰን፤ ሰሜኑን ጨምሮ 
በአብዛኛው የአገሪቱ ምድር ላይ ያለ ክስተት 
መሆኑን ገዥዉ ቡድን አባላትና ተቋማትም 
እየመሰከሩለት ይገኛል፡፡ ለስደት የምንሰጠው 
ትርጉም ለምን ተዛነፈ? ለሚለው ጥያቄ 
የምንሰጠው መልስ እንደ እይታችን መለያየቱ 
መፍትሄውም ላይ እንድንለያይ ምክንያት 
ይሆናል፡፡ ሁለተኛው አስተያየት ሰጪ ቁጥሩ 
የተጋነነ ሊሆን ይችላል በሚልም ስላቅ 
ውስጥ አስገብተውታል፡፡ የቁጥር ጨዋታውን 
ትተን ሰብኣዊ ቀውሱና የቀውሱ ምንጭ 
ላይ ብናተኩር በማለት የቁጥር ላይ ፌዙን 
አልፈዋለሁ፡፡ በዚያኛው ሰሞን የተባበሩት 
መንድስታት ስደተኞችን በሚመለከት 

ያወጣው ሪፖርትም ተጨማሪ አሃዞችን 
ከመጠቆም ያለፈ ትርጉም አይኖረውም፡፡ 
ባሳለፍነዉ አመት ጉዳዩ የሚመለከታቸው 
በአገር ውስጥ በሳውዲ ዓረቢያ ኢትዮጵያን 
በመወከል ደሞዝ የሚከፈላቸዉ የስርኣቱ 
ወኪሎች፤ በየቀኑ የተምታታ መረጃ  
እየሰጡን ምን ያህል ከእውነታው ጋር 
እንደተላተሙ አይተናል፡፡ ወደ ደቡብ አፍሪካ 
ሲጓዙ በኮንቴነር ጭምር ታፍነው የሚያልቁ 
ወገኖችን ቁጥርና የልማታዊው ቴሌቭዥን 
ልማታዊ ጋዤጠኞች መቃብራቸው ላይ 
ቆመው ሲፎልሉም ታዝበናል፡፡ ቁጥሩ 
ከሚገመተው በላይ አልያም በታች ሊሆን 
ይችላል፡፡ የስደቱን ምንጭ መቀነስ ከተቻለም 
ማድረቅ ግን የፖሊሲ ጉዳይ በመሆኑ እኛን 
ጨምሮ በርካታ ቡድኖችና ግለሰቦችን ከገዥዉ 
ስርአት ጋር ግብግብ እንድንገጥም አድርጎናል፡፡

የወቅቱ ገዥዎቻችን፣ በሰው ህይወት 
ነግደው ያተረፉ ሸቃጮች መሆናቸውን 
ታሪካቸውና ድርጊታቸው  ይነግረናል፡፡
በርካታ ኢትዮጵያዊ ወጣቶች ትግራይና 
ኤርትራ በረሃዎች ወድቀዋል፡፡ እነ 
አሞራውና ወዲ ቐሺን ጨምሮ አጽማቸዉ 
እየተለቀመ ተነግዶበታል፡፡ ሁሌም 
ማትረፍ የሚያልመዉ አገዛዝ፣ ኪሳራውን 
እስኪከናነብ ድረስ በለመደው መንገድ መጓዙ 
ተፈጥሮአዊ ባህሪው መሆኑ ይታወቃል፡፡
ዛሬም የተሳሳቱ ፖለቲካዊ፤ ማህበራዊና 
ኢኮኖሚያዊ ፖሊሲዎቹ በሚፈጥሩት ጫና፣ 
አገሩንና ወገኑን ጥሎ ሲሰደድ ለሞት 
የተዳረገውን ኢትዮጵያዊ ሁሉ ሊነግዱበት 
ይዳዳሉ፡፡ የሰው ቁስል የማያማቸው፤ 
ቤተሰብ ሲበተን የማይሰማቸው ሌላውን 
ማየት የማይችሉ ግለኛና የጠባብ ቡድን 
ማህበርተኞች ተደርገዋልና ብዙ አይደንቅም፡፡

ስርአቱ በገዳይና እጃቸው በንጹሃን 
ደም ጭምር የተጨማለቀ ሙሰኛ መሪዎች 
የሚመራ መሆኑን አለም ያውቀዋል፡፡የቆሸሸ 
እጃቸውን ለማንጻትና የገንዘብ ጥማታቸውን 
ለማርካት፣ የልማታዊ መንግስትና የአብዮታዊ 
ዲሞክራሲ ጽንሰ-ሃሳቦችን በጉልበት በዚህ 
ድሃ አገርና ህዝብ ላይ አንብረዋል፡፡ እዚህ ላይ 
ለመተንተን ባለመቻሉ ለወደፊቱ የምመጣበት 
ቢሆንም፤ የልማታዊ መንግስትነትም 
ሆነ አብዮታዊ ዲሞከራሲም ባህሪያት 
እንደሚጎሉዋቸው ሳይንሳዊ በሆነ እውነታ 
ማስረዳት ይቻላል፡፡በመሆኑም የገዥው 
ስርአት ሁለንተናዊ የፖሊሲ እንከኖችና 
ደካማ የአፈጻጻም መንግስታዊ መዋቅሩ፤ 
እንዲሁም ፖለቲካዊ ተጽእኖው ለስደታችን 
ዋንኛ የችግሩ ምንጮች ይሆናሉ፡፡ህዝቡ 
ከመሬቱ ጀምሮ የሃሳብ ነጻነቱንም ተነፍጎ 
የነሱው ጥገኛ እንዲሆን ተደርጓል፡፡ ከእለት 
ጉርስ አልፈው ድህነትንና ጭቆናን ለተከታዩ 
ትውልድ ማውረስ ያልተመኙ ሰላማዊ ታጋዮች 
ለእስር፤ ግድያና ስደት ሲጋለጡ ሲመለከት 
በተስፋ መቁረጥ ስደት ምርጫው ቢሆን 
የቀረበለት ምርጫ እንጂ ፈልጎት ያመጣው 
እጣው አይደለም፡፡ ሞት እንዳለ እያወቁ 
ጨለማው ጉዞን መምረጣቸው አገራቸው 
ውስጥ ካለው ውርደትና ሞት የተሻለ ምርጫ 
ሆኖ ስላገኙት መሆኑን መካድ አንችልም፡፡

ወጣቱን ከስደት፤ ባጠቃላይ ህዝቡን 
የአገሪቱና የስልጣን ባለቤት ለማድረግ የተጀመረው 
ሰላማዊ ትግል፣ በትብብርና በውህደት ተጠናክሮ 
መቀጠል ይኖርበታል፡፡ለዚህ ትግል አላማ መሳካት 
መታሰርም ይሁን ታስሮ መፈታት የጀግንነት ክብር 
ነው፡፡ የዘመናዊው ወጣት ዘመናዊ አስተሳሰብ 
ነው፡፡ለህዝብና ላገር የሚከፈል ክቡርና ስልጡን 
ዋጋ ነው፡፡የገዥው ቡድን ባህሪ እስካልተለወጠ 
ድረስ ሁሉም የሚናፍቀው ህዝብ ቀስቃሽ ወኔ 
መሆን ይገባዋል፡፡ የህዝብ ሃብት እየዘረፉ 
ይበልጥ ለመዝረፍ በሚያስችላቸው የስልጣን 
እርካብ ላይ ለመቆናጠጥ ሲጣሉ እየተሳሰሩ 
ያሉት እነሱ ናቸው፡፡ ማፈርና አንገታቸውን 
መድፋት ያለባቸው ህሊና ያላቸው የእነሱው 
ወጣቶችና ልጆች ናቸው፡፡በዚህኛው ወገን 
ያለው ሁሉ እንደአቁማዳ የሚታሰር የሚፈታው 
በመበት ጥያቄ ነው፡፡ማህበራዊ፤ አኮኖሚያዊና 
ፖለቲካዊ ፍትህ በመሻት ነው፡፡ ለዚህ ጥያቄ 
ሁሉ መታሰር፤ መገረፍ፤ መፈናቀልና ሞት፣ 

ለአድራጊው መንግስታዊ አመራር የቁም ሞትና 
ህዝባዊ ክህደት፣ ለተሰቃዩ ግን ታላቁ አገራዊ 
ክብር ነው፡፡ በቀለ ገርባ እንደተናገረው ለግል ዝናና 
ጥቅም ሲባል የህዝብን ጥያቄ አለአግባብ ለጥጦ 
ማቅረብና ማዛባት ወንጀል መሆኑ አያጠያይቅም፡፡
በንጹህ ሂሊና፤ በመልካም ርእይና በሚንቀለቀል 
ህዝባዊ ፍቅር የሚደረግ የለውጥ ትግል የአገር 
ኩራትና ሀብት ነው፡፡

በአገራችን በየማጎሪያ ቤቱ የሚገኙ 
ወገኖቻችን ሁሉ የህሊና እስረኞች ናቸው፡
፡በዚህች አገር እድገት ላይ የበኩላቸውን 
አስተዋጽኦ ማበርከት የሚችሉ የለውጥ 
ሐዋሪያት ናቸው፡፡ የኅሊና እስረኞች ደግሞ 
በጠባብ ግቢዎች፣ ለስቃይም ጭምር 
የተቆለፈባቸው የህሊና እስረኞች ናቸው፡፡ክብር 
የሚገባቸው ውድ የሃገር ልጆች ሲሆኑ፣ 
መንገዳቸውን የመከተል የሞራል ግዴታ 
አለብን፡፡ ታስሮ መፈታት ደስታን የሚያጎናጽፍ 
መሆን የለበትም፡፡በግፍ የታሰሩ እንደመሆናቸው፣ 
ታስረው ለሚፈቱ ጀግኖች፤ የጀግና አቀባበል 
እንጂ የፈንጠዝያ ምልክቶች አያስፈልጉም፡፡ 
እርግጥ አሁን በበርካቶች ፍርሃት ተሰብሯል፡፡
ከዳር ቆሞ የሚያንጎራጉርና የሚቆዝመው፣ 
በሚሊዮኖች የሚቆጠር ህዝብ ሆኖአል፡፡ ናዳዉ 
እየበረረ ነው፡፡ የሺዎች ደስታ የሚልዮኖችን 
እንጉርጉሮና ሀዘን አይለውጠውም፡፡ 
የሚሊዮኖች እንጉርጉሮ ወደ ህዝባዊ ቁጣ 
ሲለወጥ መንድረተኛ የስልጣን ሃይሎች 
ቀርቶ መለኮታዊ ሃይልም አይገድበውም፡፡

የሰላማዊ ትግሉ መሪ የሆነው 
የፖለቲካ ሃይል፣ ህዝባዊ ቁጣን መፍጠር 
ዋንኛው ተግባሩ መሆን የለበትም፡፡ ቁጣውን 
የሚፈጥረው ገዥውና ጸረ-ዲሞክራሲ የሆነው 
የፖለቲካ ድርጅትና እሱ የሚመራው መንግስት 
ናቸው፡፡ ቁጣውን የሚያባዙት በተዋረድ ያሉ 
ጥቅመኛና መዥገር አመራሮች ናቸው፡፡ 
የህዝብ ወገን የሆኑ አብዛኛው የኢህአዴግ 
አባላት ህዝባዊ ቁጣው ጥቅም ላይ እንዲውል 
ያስጨንቃቸው እንደሁ እንጂ የህሊና ጥያቄ 
ሰላለባቸዉ ይደግፉታል፡፡ ሰላማዊ የፖለቲካ 
ሃይሎችና ቡድኖች፣ ለሚያንጎራጉረዉ ህዝብ 
ተስፋን ማሳየት ይጠበቅባቸዋል፡፡ የተሻለ 
አማራጭ፤ የአንድትና አብሮነት፤ ብርሃንን 
መፈንጠቅ አለባቸው፡፡ የተሻለ የሰላምና 
የእድገት ዋስትና፤ብዙሃኑ የሚፈልገውንና 
የሚመኘውን አንድነት፤ የግለሰብና የቡድን 
መብት ክብርን እንዲሁም ከድህነት 
መውጫውን የእድገት መንገድን ጭላንጭል 
መፈንጠቅ ይኖርባቸዋል፡፡ አንድነት ፓርቲ 
እንዲሁም የመድረክ አባል ድርጅቶች በዚህ 
በኩል ብዙ ተጉዘዋል፡፡ ሌሎችም ይኖራሉ፡፡
በተናጠል የሚደረገው ጉዞ የሃብትና የእውቀት 
ብክነት ከማስከተል አልፎ የነጻነት ግዜዉን 
ያራዝመዋልና የቤት ስራችንን በአፋጣኝ 
ጨርሰን በውህደትና በትብበር መስራትን 
ለህዝቡ ማሳየት መቻል አለብን፡፡ይህ ሲሆን 
ስደትን አይደለም ሌላውንም ሃገራዊ ችግሮች 
እንድንፈታ ያስችለናል፡፡

ገዥዎቻንና ጽንፈኛ ደጋፊዎቻቸዉ 
አይታያቸዉም እንጂ የህዝቡ የለዉጥ ፍላጎትና 
የመንግስታቸዉ ችግር ያለበትን ፖሊሲዎቹን 
የማስፈጸም ብቃት መደዶምና ሲቪል ሰርቫንቱም 
መለገም ከታየበት ባጅቷል፡፡ባጠቃላይ አሁን 
ያለዉ መንግስት ለአሁኑ ትዉልድ በየትኛዉም 
መስፈርት አይመጥነዉም፡፡ሞተዉ ከተቀበሩ 
ስርኣቶች ጋር ራሱን እያነጻጸረ አገር እመራለሁ 
የሚል መንግስት ለአሁኒቷ አትዮጵያችን 
አይመጥንም፡፡ ይህ ትዉልድ በተማሳሳይ 
የታሪክና የኢኮኖሚ እድገት ካላቸዉ አገሮች 
ጋር ብቻ ሳይሆን ከአደጉት አገራትም 
ልምዳቸዉን በአጭር ጊዜና በተገቢዉ ሁኔታ 
ቀስሞ ሃገሩን መለወጥ ይፈልጋል፡፡ይህንን 
ፍላጎቱን ማሳካት እንደምንችል በተገኘችዉ 
ቀዳዳ ቢሆን ጭላንጭሉን ልናሳየዉ 
ይገባል፡፡ይህ ሲሆን የህዝብ እንጉርጉሮዉ 
ወደ ቁጣ ይለወጣል፡፡ቁጣዉም የስርኣት 
ለዉጥ ይከተላል፤ለዉጡም በህዝብ 
ቁጥጥር ስር ይሆናል፡፡ያኔ የስደት ምንጩ 
ይደርቃል፡፡አሊያም ይቀንሳል፡፡በስደት ላይ 
ለሚያጋጥም አደጋም እንደሃገር ሀዘናችንና 
የምንሰጠዉ ትርጉምም ይመሳሰላል፡፡

ተክሌ በቀለ

ወጣቱን ከስደት፤ ባጠቃላይ 

ህዝቡን የአገሪቱና የስልጣን ባለቤት 

ለማድረግ የተጀመረው ሰላማዊ 

ትግል፣ በትብብርና በውህደት 

ተጠናክሮ መቀጠል ይኖርበታል፡

፡ለዚህ ትግል አላማ መሳካት 

መታሰርም ይሁን ታስሮ መፈታት 

የጀግንነት ክብር ነው፡፡ የዘመናዊው 

ወጣት ዘመናዊ አስተሳሰብ ነው፡፡

ለህዝብና ላገር የሚከፈል ክቡርና 

ስልጡን ዋጋ ነው፡፡

"

"

“የልማቱ” ተጠቃሚዎች



ፍኖተ ነፃነት

8 የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ ታህሳስ 4/ 2007 ዓ.ም

ኃ/መስቀል በሸዋምየለህ፣ ለበርካታ አመታት በተለያዩ ጋዜጦችና መፅሔቶች ላይ ፖለቲካዊ ምልከታዎቹን በመፃፍ ይታወቃል፡፡ በቼንጅ፣ 
ፍትሕ፣ አዲስ ታይምስ፣ ልዕልና እንዲሁም ፋክት መፅሄት ላይ በሚፅፋቸው ጠንካራ መጣጥፎቹ ከአንባብያን ጋር በሠፊው መተዋወቅ ችሏል፡፡ ከዚህም 
በላይ ከወዳጁ ሙሉነህ አያሌው ጋር በመሆን “የመለስ ውርሶች” የተሰኘ ተወዳጅ መፅሀፍም አበርክቷል፡፡ የፍኖተ-ነፃነት ጋዜጣ ም/አዘጋጅ፣ የፕሬሱን 
ውጣ-ውረድ እና ቀጣይ እጣ- ፈንታ፣ ስለመጪው ምርጫ እና “ስለአብዮታዊ ጋዜጠኝነት” ላቀረበለት ጥያቄ የሰጠውን ምላሽ እነሆ ይዘን ቀርበናል፡፡  

ጋዜጠኛ ኃ/መስቀል በሸዋምየለህ 

ፍኖተ-ነፃነት፡- በዴሞክራሲያዊ 
ስርዓት ውስጥ የፕሬስ ሚና ምንድን ነው 
ከሚለው ብንጀምርስ፡፡

ኃ/መስቀል፡- በዴሞክራሲያዊ 
ስርዓት ውስጥ የሚኖረው የፕሬስ ሚና 
እንደየፖሊቲካው ነባራዊ አውድ፣ አንድ አገር 
እንዳለችበት የፖለቲካ ተቋማት ግንባታ እና 
የዴሞክራሲያዊነት ልክ ነው የሚመዘነው፡፡ 
በአምባገነን ስርዓት ውስጥ የሚኖር የፕሬስ 
ሚና እና የብሔረ-መንግስት ግንባታን 
በጨረሱ አገራት መካከል የሚኖረው 
የፕሬስ ሚና ለየቅል ነው፡፡ እንደሚታወቀው 

በምዕራባውያኑ የተለመደ ሞዴል መሠረት 
ፕሬስ አራተኛው የመንግስት አካል ተደርጎ 
ይወሰዳል፡፡ አራተኛ መንግስትነት ማለት 
መረጃ መስጠት፣ ተቋማትን መቆጣጠር፣ 
ተጠያቂነታቸውን መከታተል በተጓዳኝ 
ሕዝቡን ማስተማር ሕዝቡን ማንቃት፣ 
የሕዝቡን የዕለት ተዕለት ኑሮ ከተቋማት 
ጋር በተገናኘ መልኩ እየገመገመ ሕዝብና 
መንግስት የቆሙበትን ማሕበራዊ ውል 
ጤናማነት መጠበቅ ነው፡፡ በአምባገነን 
መንግስታት ውስጥ የሚኖረው ፕሬስ 
ሚና ግን ስርዓቱን ለመግራት እና ወደ 
ዴሞክራሲ ለማምጣት በሚደረግ ትግል 
ውስጥ የድርሻን ማዋጣት ሊሆን ይችላል፡
፡

በተለይ ግን የብሔረ-
መንግስት ግንባታቸውን 

ባልፈፀሙ ወይም 
ባላጠናቀቁ አገራት 
የሚኖረው ፕሬስ እጅጉን 
የተለየ ነው፡፡ የተለየ 
መመዘኛ፣ የተለየ 
መንገድን ይመርጣል፣ 
የተለየ ግብም 
አለው፤ በተለመደው 
የምዕራባውያን ብያኔ 
ተሸብቦ አይቆምም፡፡ 

በመሆኑም 
ፕሬሱ በዚህ 

አውድ ውስጥ የሚያዋጣው 
የብሔረ-መንግስት ግንባታውን 
ማገዝ፣ ተቋማት እንዲፈጠሩ 

መስራት አልፎም ስርኣታትን 
እስከመቀየር የሚደርስ ተልእኮ 
መሸከምን ጨምሮ ዴሞክራሲያዊ 
ሂደቶችን መርዳት ይሆናል 
ማለት ነው፡፡

ፍኖተ-ነፃነት፡- በዚህ መሠረት 
የኢትዮጵያ ፕሬስ ህልውና በየትኛው የትርጉም 
ማዕቀፍ ውስጥ መካተት ይችላል? ጉዞውንስ 
እንዴት ትገመግመዋለህ?

ኃ/መስቀል፡- የኢትዮጵያ ፕሬስ 
ጉዞ እጅግ ፈታኝና ኮረኮንቻማ ነው፡፡ በዚህ 
አዳጋችነቱ ውስጥ ደግሞ የተለያዩ እርከኖች 
አሉት፡፡ የኢትዮጵያን ፕሬስ አስመልክቶ የተሠሩ 
የተለያዩ ጥናቶች ግዜያቶቹን ከባህሪያቸው 
አንፃር በእርከን በእርከን ይከፋሏቸዋል፡፡

በዚህ መሠረት የመጀመሪያ የሚሆነው 
ከ1984-1987 ዓ.ም ድረስ ያለው ነው፡፡ ይሄ 
ሶስት አመት እንደሚታወቀው የሽግግር 
ወቅት ነበር፤ ሕገ-መንግስት የለም፤ ሌሎችም 
ህጎች የሉም፤ ሀገሪቱ ትተዳደር የነበረውም 
በቻርተር ነው፤ በመሆኑም የፕሬስ ህግም 
አይታሠብም ማለት ነው፡፡

በዚህ ወቅት ግን ወደ 265 ጋዜጦች 
እና ወደ መቶ የሚጠጉ መፅሄቶች ነበሩ፡፡ 
በወቅቱ የነበረው የሚዲያ ባህሪ የትንቅንቅ 
ይዘት ነበረው፡፡ እንደውም የኢትዮጵያን 
የግል ሚዲያ አካሄድ ያጠና አንድ ባለሙያ 
“የኢትዮጵያ ፕሬስ ውልደት ከአመጽ የተማጠ 
ነው፤ አማፂ ሚዲያ ነው” ሲል ይገልፀዋል፡
፡ የሶስት አመቱን እንቅስቃሴ ስትገመግመው 
የቀደመው የተማሪዎች ንቅናቄ ውርስና 
የቀደመው ስርዓት ወዳጆችም ነበሩበት ከዚያ 
በተቃራኒው ደግሞ ያ እርሾ ያልነበራቸው 
ሰዎችም ነበሩበት። ለዚህ መልካም ምሣሌ 
የሚሆነን ጋዜጠኛ እስክንድር ነጋ ነው፡
፡ ከተማሪዎች ንቅናቄ ጋርም ሆነ ከደርግ 
ጋር አንዳች ግንኙነት የሌለው፤ የኢሕአዴግን 
የዴሞክራሲያዊነት ቃል አምኖ ወደ ሀገሩ 
የመጣ ሠው ነው፡፡ በመቀጠል ደግሞ 
ከ1987-1992 ዓ.ም ድረስ ያለው ነው፡፡ ይሄ 
ወቅት በተለይ ከስም ማጥፋት ጋር በተያያዘ 
ከፍተኛ የገንዘብ ቅጣቶች እና አለፍ አለፍ 
ያሉ ግን ተደጋጋሚ እስሮች የታዩበት ሌላ 
ምዕራፍ ነው፡፡ ከዚህ በመቀጠል የኢትዮ-
ኤርትራ ጦርነት ተከሰተ፤ በዚህ ወቅት በግሉ 
ሚዲያና በመንግስት መካከል በሆነ መንገድ 
የጋራ የሚመስል አቋም የተስተዋለበት ነበር፡
፡ ይሄም የሆነው ቢያንስ አሠብን የማስመለስ 
አላማ በነበራቸው ወገኖች መለሳለስ 
አማካይነት ነበር፡፡ ሆኖም ግን የኢትዮጵያ 
ጦር በፖለቲካዊ ውሳኔ የኤርትራን ድንበር 
እንዳያልፍ ሲደረግ፣ ሁሉም ነገር ተመልሶ 
ደፈረሰ ማለት ነው፡፡ ቀጣዩ እንግዲህ ቅድመ-
ምርጫ 97 እና ቀጥሎ ያለው ወቅት ነው፡
፡እንደሚታወቀው ኢሕአዴግ ምርጫ ተኮር 
አምባገነኖች ከሚባሉት ውስጥ የሚመደብ 
ነው፡፡ ይህን መሠል አገዛዞች ምርጫን 
አይን ባወጣ- መልኩ ሲያጭበረብሩት ነፃ-
ፕሬስ ለዚህ ማጭበርበር የተቃውሞ ምላሽ 
ይሠጣል፡፡ ይህም ደግሞ ለአፈና ይዳርጋል፡፡ 
በድህረ-97 ዓ∙ም የተፈፀመው ይህ ማፈራረስ 
ነው። እንዲያውም ትልቁ የዴሞክራሲ 
መንሸራተት ተጀመረ ማለት ነው፡፡

በኢትዮጵያ ምልክት አሣይቶ የነበረው 
የዴሞክራሲ ጅማሮ፣ የፕሬሱም ህልውና 
የታየበት ጭላንጭል የተደፈነ መሰለ፡፡ ያም 
ሆኖ የቀደሙ ሙከራዎችን ለማስቀጠል 
ተሞክሯል። ከዚያ በኋላ እንግዲህ የመጡት 
ጋዜጦች መሀከል አዲስ ነገርን፣ ከዚያም 
ፍትሕ ጋዜጣን ተመስገን መሰረተ። 
ከዚያ በተረፈ ነበርኩ የሚሉንን ማንሣት 
አያስፈልግም፡፡ እንግዲህ ይሄን መሰሉ ሂደት 
ዛሬ ላይ አድርሶናል ማለት ነው፡፡

ፍኖተ-ነፃነት፡- ፍትሕ ጋዜጣ 
በኢሕአዴግ የመንግስትነት ዘመን ከታዩ 
የህትመት ውጤቶች በተለየ መልኩ 
ስያሜዋን በመቀያየር አዲስ ታይምስ፣ 

ልዕልና አሁን በመጨረሻ ደግሞ ፋክት 
በሚል ስትነበብ ቆይታለች። በዚችው 
መጽሄት ላይ በተለያዩ ሀላፊነቶች 
ሠርተሀልና ስለውጣውረዱ ትንሽ ብትነግረኝ

ኃ/መስቀል፡- ውጣ-ውረዱ ከባድ ነው፡
፡ ፍትሕ ጋዜጣ ስትዘጋ፣ 35ሺህ ኮፒ ነው 
እንዲቃጠል የተወሰነብን፡፡ለዚያ ነውረኛ ውሳኔ 
ምክንያቱም የአቶ መለስን ህልፈት ተጨባጭ 
መረጃ ይዛ መውጣቷን ለመካድ በመፈለጉ 
ነበር፡፡እንዲሁም የሙስሊሞችን ጉዳይ ቃለ-
መጠይቅን ጨምሮ ሰፋ ያለ ዘገባም ሠርተን 
ነበር፡፡ በመሆኑም ቅድመ-ሳንሱር እንደለሌ 
የተቀመጠው ህገ-መንግስታዊ አንቀፅ 
ተጨፍልቆ ነው የታተመ ጋዜጣ እንዲቃጠል 
የተደረገው፡፡

በመቀጠል አዲስ ታይምስ፣ ልዕልና 
ፋክት እያልን ታግለናል፡፡ ለምሳሌ አዲስ 
ታይምስና ልዕልና ሲዘጉ አንዲት አንቀፅ ብቻ 
በያዘች የብሮድካስት ደብዳቤ ነው፡፡ ደብዳቤው 
ላይ አንቀጽ ለመጥቀስ እንኳ አልተሞከረም፡፡

ይህን መሠሉን ውጣ-ውረድ 
በመሸከም ትልቁ ድርሻ የተመስገን ነው፡
፡ አገዛዙን የመቋቋሚያ ልተሞከረ አዲስ 
መንገድ ለመቀየስ ነው የተሞከረው፡፡ አንዱ 
የህትመት ውጤት ሲዘጋ ፊትን ወደሌላ ስራ 
ማዞር አሊያም መሰደድ ይቻላል ይሄን ማንም 
አይስተውም፡፡ በተዘጋ ቁጥር በማንኳኳት 
ተስፋ ያለመቁረጥና ፅናት ለመተግበር 
እስከተቻለን ድረስ ሄደናል፡፡ የ”ፍትሕ ሞዴል” 
ብለህ የምታነሳቸው አንድም በተዘጋህ ቁጥር 
ሳትታክት ሌላ ሚዲያ ይዞ የመምጣት 
ትግበራ ነው። ዋንኛው ደግሞ የአብዮታዊ 
ጋዜጠኝነት እሳቤ ነው፡፡

መዘንጋት የሌለብህ ነገር ይሄ 
መመላለስ በገንዘብም፣ በስሜትም ከህዝብ 
ጋር በሚኖርህ ጤናማ ተግባቦትም ላይ 
የሚያሳድረው ተፅዕኖ ቀላል አይደለም። ግን 
የተደረገው ትግል የፕሬስን እና የአገርን 
ህልውና ጠብቆ ለማቆየት የተደረገ መታተር 
ነው፡፡

ፍኖተ-ነፃነት፡- ስለተመስገን ደሣለኝ 
ከተነሳ በፃፋቸው አራት ያህል መጣጥፎች 
ምክንያት የሶስት አመት እስር ተፈርዶበት 
በወህኒ ይገኛል፡፡ ይኼ ፍርድ ከሕገ-መንግስቱ 
እና ከመናገር ነፃነት አንፃር አንድምታው 
ምንድን ነው?

ኃ/መስቀል፡- የተመስገን ክሱ 
ከሁሉም የተለየ ነው፡፡ በ23 አመት ውስጥ 
በፃፈው ፅሁፍ ብቻ የተፈረደበት ጋዜጠኛ 
እሱ ይመስለኛል፡፡ ፈራጆቹ የዘነጉት አንድ 
መሠረታዊ ነገር ልንገርህ፡፡ እርግጥ ነው፤ 
አይደለም የሶስት አመት እስር የሶስት ቀንም 
ቢሆን ከባድ ነው፡፡ ነገር ግን ተመስገን የሰላሳ 
አመት እስር እንኳ ቢሆን የመሸከም ትከሻ 
ያለው ብርቱ ሠው ነው፡፡

እንዲህ መፃፍ አትችልም ብለው 
ሶስት አመት በር ቢዘጉበትም፣ እስሩን 
ጨርሶ ሲወጣ የተከሰሰባቸውን      አይነት 
ፅሁፎች ዳግም እንደሚፅፍ እኔ ልነግራቸው 
እወዳለሁ። ከድህረ-97 ዓ.ም በኋላ ለፕሬሱ 
ነፃነት በተመስገን ልክ የደከመ ሰው አላውቅም፡
፡ ለአገዛዙ ጫናዎች እጅ ያለ መስጠትን እና 
በየቀዳዳዎቹ ብቅ በማለትም አዲስ የመታገያ 
ስልትን አስተዋውቋል፡፡

እሱን ለማሠራቸው ተገቢውን 
ትርጓሜ ስንፈልግ ቢያንስ በጋዜጠኝነት ላይ 
ከፍ ሲልም በመናገር ነፃነት ላይ የተመታ 
የመጨረሻው ምስማር ነው። ልብ በል! 
በተለመደው መንገድ ከግንቦት ሰባት፣ 
ከኦብነግ . . . ምናምን ብለው ለማነካካትም 

አንድ የፖለቲካ ፓርቲ አብዮት እንዲጠራ አልጠብቅም

"

"

አልደከሙም በአቃቤ ህግ የቀረበበት ብቸኛው 
ነገርም ፅሁፎች ብቻ ናቸው፡፡

ፍኖተ-ነፃነት፡- እንደሚታወቀው ክሱ 
ሲንከባለል ቢከርምም፣ በመጨረሻም በፍትሕ 
ሚኒስቴር ትዕዛዝ ተቋርጦ ነበር፡፡ አሁን 
በመጨረሻ የተንቀሳቀሰው መጪውን ምርጫ 
ከግምት በማስገባት ይመስልሀል?

ኃ/መስቀል፡- ሊያያዝ ይችላል፤ 
እንዲህ አይነት መረጃዎችም አሉ። ፋክት 
መጽሄት በዚህ ተነባቢነቷ በምርጫ ሠሞን 
መኖር የለባትም ተብሎም ይታሰባል፡፡ከፋክት 
መፅሄት አምደኞች ሁሉ ተነባቢውና ዋነኛው 
ሠው እሱ እንደሆነ ይታወቃልና ስሌቱ ከዚህ 
እንደማያልፍ ለመረዳት አይከብድም፡፡

ፍኖተ-ነፃነት፡- “ፋክት” የመጨረሻው የትግል 
ምዕራፍ ነች ማለት ነው?

ኃ/መስቀል፡- ሊሆንም ላይሆንም ይችላል። 
ግዜው ይነግረናል፡፡

ፍኖተ-ነፃነት፡- በጋዜጣዋ በስፋት 
ሲቀነቀን የነበረው የአብዮታዊ ጋዜጠኝነትን 
እናንሣ። በመንግስት የመገናኛ ብዙሃንም 
በስፋት እንደ አመፅ፣ ሽብር ናፋቂነት 
እየተተረጎመ ሲቀርብ ሠምተናልና ጥረት ባለ 
መልኩ ለአንባቢ ብታስጨብጥልን?

ኃ/መስቀል፡- ከፍትሕ እስከ ፋክት 
በዋነኝነት የተቀነቀነው አብዮታዊ ጋዜጠኝነት 
ነው፡፡ ይሄ ስብስብ መቆም አለበት፤ ሕገ-
መንግስት አለ ስለዚህ ሕገ-መንግስታዊነትም 
መኖር አለበት፤ ሽፍቶቹም መገራት አለባቸው፤ 
የፖለቲካ ማሻሻያዎች መደረግ አለባቸው፤ 
እስረኞች መፈታት አለባቸው፣ በስደት 
ያሉ መመለስ አለባቸው፤ የፕሬስ ነፃነት፣ 
የሀይማኖት ነፃነት መኖር አለበት ነው፡፡ ነገር 
ግን እነሱ ይሄን የሚያደርጉ አይመስልም፡፡
ስለዚህ ኢትዮጵያን እየገዘገዘ ያለውን ስብስብ 
በሀገር ውስጥም በውጭም እየታገሉ ያሉ 
ሀይሎች አሉና ለዚያ አጠቃላይ የትግል 
ሂደት የድርሻን የማዋጫ ስልት ነው፡፡

ፍኖተ-ነፃነት፡- የህትመት ውጤትን 
በተለያዩ ስልቶች ከገበያ ውጪ አድርጓቸዋል፤ 
ተቃዋሚዎችም በከፍተኛ ውጫዊ ጫናና 
ውስጣዊ ድክመት ውስጥ ባሉበት ሁኔታ 
ምርጫ እየመጣ ነው እና ስለዚያ ምን ትላለህ፡፡

ኃ/መስቀል፡- መጪው ምርጫ ያበቃለት 
ነገር ነው፡፡ የምርጫ ፖለቲካ ኢትዮጵያ ውስጥ 
ሞቷል፡፡በምርጫ ፖለቲካ አንዳች ፋይዳ ያለው 
ነገር እንከውናለን አልያም የስልጣን ወንበር 
እንይዛለን ብለው የሚያልሙ ሀይሎች ቆም 
ብለው ቢያስቡ መልካም ይመስለኛል፡፡በእኔ በጎ 
እምነት በቅድመ ምርጫ፣ አልያም ድህረ-
ምርጫውን ተከትሎ ህዝባዊ እንቅስቃሴ 
ማድረግ ያሻል፡፡እንደሚታወቀውም 
ምርጫ-ተኮር አምባገነኖች ብዙውን ግዜ 
ምርጫ ወለድ አመፅ ይጠብቃቸዋል፡፡

እነዚህ አመጾች ሊያስነሱ የሚችሉ 
መሠረታዊ የሆኑ የፖለቲካዊ፣ የማህበራዊና 
የኢኮኖሚያዊ ብሎም ሀይማኖታዊ 
እና የማንነት ጥያቄዎችና ቁጭቶች 
ምርጫን ተከትሎ የመነቃቃት እድላቸው 
ይጨምራል፡፡ ያ መነቃቃት ደግሞ ወደ 
ህዝባዊ አመፅ ያመራል በመሆኑም 
በምርጫው ሠሞን ይሄ እውነታ በአገራችን 
ተግባራዊ ይሆናል ብዬ እጠብቃለሁ፡፡

ይሄ ባይሆን እንኳ ህዝባዊ አመፁን 
እኛ ማስነሳት ይኖርብናል። ምክንያቱም 
ኢትዮጵያ ያላት ተስፋ ይሄ ብቻ ነው፡
፡ በዚህ መንገድ ስርዓቱን አስገድዶ ወደ 
ጠረጴዛ ዙሪያ ውይይት ማምጣት ይገባል፡
፡ አዲስ የሽግግር መንግስት፣አዲስ ሁሉን 

የፖሊቲካ ፍላጎት የሚያቅፍ 
ህገ-መንግስት፣ አዲስ የፖለቲካ ጅማሮ 
ያስፈልጋል፣ እነሱ ይበቃቸዋል፤ ነገር ግን 
እነሱ ደርግን ያሸነፉበትን ወታደራዊ ድል 
የሃሳብ የበላይነትም እንዳላቸው አድርገው 
ወስደውታል። እናም የተዘጋ ጭንቅላት፣ ራሮት 
የራቀው ስነ-ልቡና አዳብረዋል። ማዳመጥም 
አይሹም፤ ቅድም እንዳልኩህ ቋሚ ሽፍቶች 
ናቸው፡፡

ከዚህ በላይ አገሪቱን ወዴት ሊወስዷት 
እንዳሰቡ ሊገባህ የሚችል ነገር አይደለም። 
እንደማህበረሰብም እኛንም ከዚህ በላይ የትኛው 
ሁለንተናዊ ማጥ ውስጥ ሊከቱን እንዳሰቡ 
ማለቴ ነው። እና የምርጫ ፖለቲካ ሞቷል፤ 
ከዚህ በትይዩ ከጫካ የሚነሣ የብረት ትግልም 
በተለያዩ ውስጣዊ እና ውጫዊ ለውጦች 
ወይም ነባራዊ እውነታዎች የተነሣ አዋጭ 
አይመስልም፡፡ አንድ የእነርሱ አጋር የነበረ 
ሠው ያለውን ላስታውሳቸው፤”ብሶት እነርሱን 
ብቻ ወልዶ አልመከነም”። እነርሱን ለዚህ 
ያበቃቸው ብሶት፣ ሌሎችንም እያማጠ ነው 
ለማለት ነው።

ፍኖተ-ነፃነት፡- ታዲያ መፍትሄው ምንድን ነው 
ትላለህ

ኃ/መስቀል፡- እንደ ሕወሓት ያሉ ከቅኝ 
ግዛት ማክተም በኋላ የመጡ የነፃ አውጪ 
ስብስቦች፤የሁለተኛው ትውልድ ነፃ አውጪ 
የሚባሉትን ደንዳኖች፣ እንደቀኖና በተቀበልነው 
የሠላማዊ ትግል ይወርዳሉ ብሎ የማመኑ ነገር 
እንደገና መመርመር ያለበት ይመስለኛል፡፡ 
ለምሳሌ በሳለፍነው ሳምንት ሠማያዊ ፓርቲና 
ዘጠኙ ፓርቲዎች በትብብር የጠሩትን ሠላማዊ 
ሠልፍ ብንመለከት የተፈጠረውን ነገር ሁላ 
አይተናል፡፡ ኢሕአዴግን፣ ከህገ-መንግስትም፣ 
ከመንግስትነትም፣ ከሰብዓዊነትም ማዕቀፍ 
አፈንግጠን ልንበይነው ይገባል፡፡ ይህ መረዳት 
በቀጣይ ለምናደርጋቸው እንቅስቃሴዎች 
መሠረት ይሆናል፡፡

ፍኖተ-ነፃነት፡- በምርጫ ፖለቲካ 
አምነው ተሣትፎ የሚያደርጉ የተለያዩ 
ፓርቲዎች አሉ ስለነሱ ምን ታስባለህ?

ኃ/መስቀል፡- አንድ የፖለቲካ 
ፓርቲ አብዮት እንዲጠራ አልጠብቅም፡

፡ የተቋቋመው በሕገ-መንግስቱ 
መሠረት እንደመሆኑ እና ሕገ-
መንግሥቱ ደግሞ ስልጣን 
የሚያዘው በምርጫው ብቻ 
ነው፤ ስለሚል ማለቴ ነው፡
፡ዋናው ቁም ነገር ግን 
ኢትዮጵያ ውስጥ ጥያቄው 
ከተለምዷዊው የፖለቲካ 
አረዳድ ሕገ-መንግስቱንም 
ከመቀጠልና ያለመቀጠል 
ጉዳይ ተሻግሮ ሄዷል። 

ትግሉ 

የአገሪቱን ሕልውና 
የማሠንበት ነው፤ ከፊታችን 
ከባድ መዓት አለ፡፡ በምርጫ 
መሣተፍ አለመሳተፍ የራሣቸው 
ምርጫ ነው፡፡ ብዙዎቹ በተስፋ 
የሚጠብቁት ወደ 97ቱ መነቃቃት 
መመለስ ቢሆንም ይሄ ግን 
ለእኔ ስሁት ፖለቲካዊ አረዳድ 
ይመስለኛል፡፡

ፍ ኖ ተ - ነ ፃ ነ ት ፡
- ህዝባዊ አመፅ መነሣቱ 
እርግጥ ነው ብለህ ታስባለህ 
ማለት ነው?

ኃ/መስቀል፡- ሕዝባዊ አመፅ 
በእርግጥም ይከሠታል፡፡ የእኛ ማህበረሰብ 
ለሃልዮት ትንተና አይመችም፤ የብሶት 
ጥልቀቱና እርስ-በእርስ ተሳሳሪነቱ የአመፁን 
መምጣት ተጨባጭ ግምት እንድትሰጠው 
ያደርግሃል። የእኛ የቅርብም የሩቅም ተቺዎች 
የሚደጋግሙት አንድ ወቀሳ አብዮት በጥሪ 
አይመጣም የሚል ነው፡፡ ይሄ ስለአብዮት 
የተፃፉ ግዙፍ ድርሳኖችን ከማንበብህ በፊት 
ያለ የአብዮት ሀሁ ነው፡፡ እያልን ያለነው 
ግን አብዮቱ ይመጣል ነው፡፡ ይህን የምንለው 
አንድን ህዝባዊ አመፅ ሊቀሰቅሱ የሚችሉ 
ማህበረ-ኢኮኖሚያዊም ሆነ ፖለቲካዊ ጥልቅ 
ቅሬታዎች በአገሪቷ ውስጥ መኖራቸውን 
በመቀበል ነው። ስለአብዬት ወደአምስት 
የሚደርሱ ኅልዮቶች አሉ። በተለይም 
የአንፃሮ-ድህነት ሃቲት ነባራዊውን አውድ 
በተሻለ ሳያብራራው አይቀርም። በዚህ 
መንገድ ነው አብዮቱ ይመጣልና ነቅተን 
እንጠብቀው የምንለው። አብዮቱ ግብታዊ 
ከሆነ ግን ለአገር ህልውና አደጋ የሆኑ ሁለት 
የስህተት መስመሮች አሉ እነሱም፤ አንደኛው 
የዘውግ ማንነት ሲሆን ሌላው ሀይማኖት 
ነው፡፡ ቅድመ-ግንዛቤው፣ እነዚህን አላባዎች 
አቅፈን መሻገር አለብን ነው ፡፡

ተመስገን በብርታት የፃፈበት 
“የሕዳሴው አብዮት” ማእቀፍ የተሻለው 
መንገድ ይመስለኛል፡፡መጪውን አብዮት 
በዚያ ማዕቀፍ ውስጥ መክተት እና 
ግብታዊነቱን መግራት ከተቻለ እጅግ ታሪካዊ 
ይሆናል፡፡ ከዚህ ሁሉ ተሻግሮም ብሔራዊ 
እርቅና አገሪቷን ማደስን ግቡ ያደርጋል።

በአዲስ ውክልና፣ በአዲስ 
አስተሳሰብ፣ በተከታታይ ትውልዶች ሽንፈት 
የተሸከምናቸውን ትውልዳዊ እዳዎች 
ተረድተን ወደፊት የምንራመድበት እና 
እውነተኛ የአገሪቱ ሕዳሴ የሚሆንበት ማለት 
ነው፡፡

ፍኖተ-ነፃነት፡- ጊዜህን ሠውተህ 
ለሰጠኽን ቃለ-መጠይቅ ከልብ እናመሰግናለን

ኃ/መስቀል፡- እኔም በጣም አመሰግለሁ፡፡

አንድ የፖለቲካ ፓርቲ አብዮት እንዲጠራ አልጠብቅም

የተቋቋሙት በሕገ-
መንግስቱ መሠረት 
እንደመሆኑ እና ሕገ-
መንግሥቱ ደግሞ 
ስልጣን የሚያዘው 
በምርጫው ብቻ 
ነው፤ ስለሚል ማለቴ 
ነው፡፡ ዋናው ቁም 
ነገር ግን ኢትዮጵያ 
ውስጥ ጥያቄው 
ከተለምዷዊው 
የፖለቲካ አረዳድ 
ሕገ-መንግስቱንም 
ከመቀጠልና 
ያለመቀጠል ጉዳይ 
ተሻግሮ ሄዷል። 
ትግሉ የአገሪቱን 
ሕልውና የማሠንበት 
ነው፤ ከፊታችን ከባድ 
መዓት አለ፡፡ በምርጫ 
መሣተፍ አለመሳተፍ 
የራሣቸው ምርጫ 
ነው፡፡ 



ፍኖተ ነፃነት

10 የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ ታህሳስ 4/ 2007 ዓ.ም

   

እኛም አለን ሙዚቃ…
በክራር ሳንታወቅ አንቀርም፤ እድሜ ለጋሽ አበራ ሞላ፡፡ በኢንካርታ ላይ ሁሉ ወጣን አደል 

እንዴ፡፡የተጫነውን ሙዚቃችንን ደግሞ ብትሰሙት ጉድ ትሉ ነበረኮ፡፡ ካሳ ተሰማ ነዋ፡፡ ፋኖ ፋኖ 
ሲል፡፡ካላመናችሁ ጎልግሉ… ክራር ፋኖ ካላለ ምን ያደርጋል? ‹‹ክራር ካልከረረ ምንረባል? ያው 
በገና ሆነ ማለት አይደል?›› ትል ነበር አያቴ ከመርካቶ ስትመለስ ክራሯን ጥብቅ እያደረገች 
እስኪበጠስ፡፡ተይ ካሏት፡፡ ክራር ካልከረረ….፡፡ እሺ ክራርና ፋኖን ምንአገናኛቸው፡፡ 

«ኧረ ምረር ምረር ምረር እንደ ቅል 

ባለመምረሩ ነው ዱባ ሚቀቀል»  ሲሉ ሰምቶ ኧረ ክረር ክረር እንደ ክራር ጅማት ባለ 
መክረሩ ነው ማሲንቆ ሚያቃስት አላለም… ? እኔ ምላችሁ ይሄ የምስራቅ አውሮፓን ቅጂ ትተን 
ለምን የራሳችንን አብዮት አንጀምርም፡፡ የቀለም የጃንጥላ ምናምን አይሸቅልም አቦ! እኛም አለን 
ሙዚቃ እንበላቸው እንጂ፡፡ እኛም አለን ሙዚቃ ስሜት ሚያነቃ አደል የሚለው፡፡ «በቃ፡፡ የምሬን ነው» 
አለ ኤፍሬም እንዳለ፡፡ ማለት ኩረጃው አላዋጣንማ፡፡ በቃ በሙዚቃ መሣሪያ የሚጠራ አብዮት እንፍጠር፡
፡በዚያውም ጥንታዊ ሙዚቃችንን ለዓለም እናስተዋውቃለን!...ባህል ሚ/ር ከጎናችን እንደሚቆም 
ተስፋ አለኝ፡፡ እስቲ መጀመሪያ ጉባኤ እንቀመጥ፡፡ የትኛው ሙዚቃ መሣሪያችንን ለመጪው 
አብዮት እንምረጥ፡፡ ክራር ከበሮ ማሲንቆ ዋሽንት በገና ጸናጽል ይበቃናል ከነዚህ እንምረጥ፡፡ መቶ 
ሞልተው ደሞ ለምርጫ እንዳንቸገር፡፡  

ለምን ከበሮ አይሆንም፡፡ ከበሮ አይነት ዓይነት ስላለው ሃይማኖቶቹ በየከበሮዎቹ ዓይነት 
ይወከላሉ፡፡አዎ ከበሮ ተመራጭ ነው፡፡ ዘመናዊም ከበሮ ቀላቅሎ መጠቀም ይቻላል፡፡አዎኣ፡፡ 
ክርስቲያኖቹ ከፈለጉ ጸናጽል ይጨምሩበት፡፡ አሪፍ ነው፡፡ ቆይ ቆይ የበለጠ ሴኪዩላር በሆነ መልኩ 
አንድ የምንሆነው ግን በክራር ወይም በማሲንቆ ይመስለኛል፡፡ በተለይ በክራር፡፡ ማሲንቆ እንኳን 
ብዙም ቆፍጠን አይልም ያላዝናል፡፡ ስለዚህ ክራር ይሁን፡፡ በቃ በክራር እንስማማ፡፡ እረ ክረር ክራር 
ክረር እንደ ክራር…. 

የምር! ከበሮ ክራር ማሲንቆ እያፈራረቅን ወይ በደረጃ ቶኑን ጠብቀን ጡዘቱ ላይ ማድረስ 
እንችላለን፡፡ መቼም አቅም ኖሮን የጃንጥላ አብዮት አናደርገውም፡፡  ነጠላ የሆነ ልባችንን ወደ ህብረትና 
አንድነት በማምጣት፤ ባይሆን ብዙ የፈረስ ጭራችንን በደንብ በመግመድ የአንድነትን ሃያልነት በውቡ 
የራሳችን ዜማ እናስተምርበት፡፡ ዜማ ስል ትዝ አለኝ ዛሬ የአርሰናልና ማንቼ ደጋፊዎች እንኳን እኮ 
የራሳቸው ዜማ አላቸው፡፡ እኛ ግን በሰሞነኛ ዜማ ነው ሰልፋችንን የምናደምቅ የሚመስለን፡፡ ደግሞ 
አለን በ‹‹ጃ›› ምን ያህል እንደተግባባን በጠቅላላ ጉባኤያችን ሳናፀድቀው፤ በየሰልፋችን ላይ ለዘፋኙ 
ማስታወቂያ የምንሰራ፡፡ እኔ በግሌ የንጉሳውያን ስርዓት ደጋፊ አይደለሁም፡፡ባይሆን የቴዲ ደጋፊ ነኝ 
እንጂ፡፡ ቢዘፍንብኝስ! ይዝፈነው አቦ ሰባ ደረጃ ተመችቶኛል፡፡ “ጸጉሯን ተተኩሳ እንዳአርምዴ ሜሪ 
ዘበናይ ናት እሷ በክራር ነጋሪ፡፡….”. ሰባ ደረጃው ይቆየን ለሳምንት፡፡በእርግጥ ሰልፎቹ ላይ የቴዲ ዘፈን 
ወሳኝ ነው ይመቸኛልም፡፡ ቢሆንም፣‹‹አንድነት!...አንድነት ነን እኛ!...›› ፣ የሚል ምርጥ መልዕክት 
አዘል ባለ ግርማ ዜማ እያለን፡፡…አቦ የቡና ደጋፊዎች መዝሙር ትዝ አለኝ፡፡ ዋው እንዴት ይሆን 
ያጠኑት በናታችሁ! ‹‹የአንድነት ፓርቲ ደጋፊዎች ለልምድ ልውውጥ የቡና ቲፎዞዎችን የዜማ 
ልምምድ ሒደት ጎበኙ›› ተብሎ ዜና ቢሰራ ምናለበት? አያሳፍርም፡፡ 

ኦሪጅናሌ የተቃውሞ እንቅስቃሴን ዋጋ ልንሰጠው ይገባል፡፡ መንግስትም እንደ መንግስት 
ፓተንታችንን አክብሮ ይመዘግብልናል፡፡ ባይመዘግበውኳ ሲኤንኤን እና አልጀዚራ ለፈጠራው ሲሉ 
እኛ ጋር ከትመው ባይዘግቡት ምናለ ትሉኛላችሁ! ስለዚህ ታህሳስና ጥር የማሲንቆ ከሆነ፤ የካቲትና 
መጋቢትስ የምን ይሁን ታሪካዊው የየካቲት ወርስ በምን ይመሰል? አዎ በከበሮ! የካቲትና መጋቢት 
ከበሮአችን እየጮኸ እየዘለለ ይፍረጥ! … ድምጹንም እያስተጋባ በቀደሙት ወራት ያልነቁትን 
ይቀስቅስ፡፡ ቀጣዮቹ ሁለት ወራት ወሳኙ የህዝብ ድምጽ ዋጋው የሚታወቅበት ነው፡፡ ዋጋው ብቻ 
ሳይሆን ገዢውም ይታወቃል፡፡ ከበሮ ያነቃውን ከፍርሃት ለማላቀቅ የቻለ ማንነት ወደ ኢትዮጵያዊ 
ወኔ በማድረስ ውጤቱን መረካከብ፡፡ ለዚህ ደግሞ ፋኖ የተዜመበት የባለ አምስት አውታር ውጥር 
ጅማት ክረት፣ ከክረቱ የሚገኝ ውብ ዜማ የሚንቆረቆርበት ጥንታዊው የሙዚቃ መሳሪያችን ክራር፤ 
የወሩ የሰላማዊ ትግል አርማ ሆኖ ቢከርም ምንኛ ባማረበት! ከወዲሁ በምርጫው መጭበርበር 
ሀዘን የተቀመጡ እንደ የቀድሞው ኮምኒኬሽን ሚ/ር ዴኤታ አቶ ኤርሚያስ ያሉ ሰዎች አሉ፡፡ እና 
ፈጠራ የታከለበት አብዮታዊ ስራችን ሊቋረጥ ነው?. አይቋረጥም፡፡ ለምን ምርጫው ራሱ አይቀርም! 

እኛ በያዝነው እቅድ ‹‹የእኛም አለን ሙዚቃ ስሜት የሚያነቃ›› አብዮታዊ ንቅናቄያችንን 
እንቀጥላለን፡፡ ቢበዛ የማሲንቆአችን ጭራ ቢያዝ ነው፡፡ አሊያም የከበሮአችን ታምቡር ቢቀደድ፡፡
መቼም ጅማታችን እስኪበጠስ አልሞትን! ስለ ክራር የተቀኙ ገጣሚያን ሞልተውናል፡፡ በዋናነት 
ግን የሰዓሊና ባለቅኔውን የገብረ ክርስቶስ ደስታን ግጥም እያነበብን አብዮቱን እንጠብቀው። ግን 
እንደው ካገሩ የወጣ የጥበብ ሰው ከመሆን ይሰውረን፡፡ ለነገሩ ካገሩ የወጣው ይሻላል መሰለኝ? 
እዚሁ ሆኖ ከህዝብ ልብ የወጣ አለ አይደል እንዴ! ይሄ ከህዝቡ እጅ እንደወደቀ እንቁላል ፈርጦ 
አስኳሉ መውጣቱ አይቀርም፡፡ 

ሰዓሊ ገብረ ክርስቶስ ደስታ የተኛውን ቀስቅሶ ማስደነስ የሚችል ስለመሆኑ፣ ለሙዚቃ 
መሣሪያችን ለክራር ልዩ ምስክር ሆኖናል፡፡ እንግዲህ ክራር ለወኔ መቀስቀሻ ወሳኝ መሳሪያ 
መሆኑ ተረጋገጠ አደል! በናታችሁ የገብረ ክርስቶስን “ባለ ክራር” የሚለውን ግጥም እናንብበው፡፡ 
ባለክራሩ ባለመፍትሔ መሆኑን ይነግረናል፡፡ መፍትሔ ላጣው የዘመኑ ትውልድ የጻፈው መሆኑ 
ቢረጋገጥም፣ ጥበብ ነውና ዘመን ተሻግሮ እነሆ አሁን ሀገራችን ለገጠማት የዲሞክራሲያዊ ስርዓት 
ግንባታ ችግሮችም የሚሰጠው ጥቅም አለ፡፡ 

ወያኔ ከዘመኑ ኋላ በቀረ አስተሳሰብ ዘመናዊውን ኢትዮጵያዊ ለመግዛት የሚደረገውን ህገ-ወጥ 
አያያዝ “በመለስ ራዕይ” አማካይነት ወደ ደቡቦቹ ሰዎች አረካክቦ አገዛዙን ለማስፋት እየጣረ ይገኛል፡፡ለዚህ 
ነው እንግዲህ የምንግዜም የሀገሪቱ ባለውለታ ኢትዮጵያውያን ምሁራን፣ በወርቅ ቀለም ጽፈው 
ያስተላለፉትን መፍትሔ አዘል ቁምነገር መገንዘብ ያለብን፡፡ ከዚያስ? ከዚያማ በልቦናችን አሳድረን 
ስናበቃ ወደ ትግበራ! 

ባለክራሩ አብዮት መምጣቱ አይቀርም። እናም እንግዲህ ባለ ክራር እንሁን አቦ! መርሃ 
ግብራችን ግን እንዳይረሳ በፀናፅል ታህሳስና ጥር፣ በማሲንቆ የካቲትና መጋቢት፣ በክራር ሚያዚያና 
ግንቦት፡፡ሰዎቹን ቢዚ እናርጋቸውማ፡፡ ነፍሴ ክራር ይዘህ ስትሄድ እንዳይዙህ ዳርዳሩን ሒድ፡፡ 
ከያዙህም ረገብ አርግና  በገና ነው በላቸው፡፡ በሉ መንገዱን ጨርቅ ያርግላችሁ፡፡ እስከዛው በሰባ 
ደረጃ ክራር ዜማ ወደ ኋላ እንቁጠር፡፡ ለምርጫ 2007 ዓ/ም ስድስት ወራት ከ13 ቀናት ይቀሩናል፡፡ 

****************************************************************************

***************************************************************************

አንድነት ፓርቲ የኢትዮጵያ ህዝብ የስልጣኑ ባለቤት
እንዲሆን ለማድረግ በቁርጠኝነት እየታገለ ይገኛል፡፡ 
ለትግሉ ስኬት የርሶ ድጋፍ ወሳኝ ነው፡፡ የአንድነት 
ፓርቲ የፍይናንስ ቋሚ ኮሚቴ የራት ዝግጅትፕሮግራም 
አዘጋጅቷል፡፡መግቢያ ባለ1000፤500፤300 እና  ባለ 
100 ብር መግቢያ ካርዶች ተዘጋጅተዋል፡፡
      

አንድነት ለዲሞክራሲና ለፍትህ ፓርቲ (አንድነት)



ፍኖተ ነፃነት

11የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ  ታህሳስ 4/2007 ዓ.ም

የሰው ልጅ ከጥንት ዘመን ጀምሮ 
ከአኗኗሩም ሆነ ለመኖር ዋስትና ከሆኑት 
እንደ ምግብ፣መጠለያ፣ ነፃነት ወዘተ ጋር 
በተያያዘ ያለፈባቸውን ዝግመተ-ለውጦች 
መነሻ በማድረግ የተሰሩ በርካታ ምርምሮች 
አሉ፡፡ እነዚህ አለም-አቀፍ የማህበራዊም 
ሆነ የተፈጥሮ ሳይንስ ጥናቶች፣ የሰው 
ልጅ እንደ ግለሰብም ሆነ እንደ ህብረተሰብ 
በጋራ አልፎአቸው አሁን ላይ ለደረሰበት 
የማህበራዊም ሆነ ኢኮኖሚያዊ  ለውጦች 
መነሻው፣ የግብርናው ክፍለ-ኢኮኖሚ 
መሆኑን ያመላክታሉ፡፡ ይህም  በአንድ ሀገር 
ስርአተ ኢኮኖሚ ውስጥ ለሚኖር የኢኮኖሚ 
እድገት መነሻው የግብርናው ክፍለ ኢኮኖሚ 
ማደግ መሆኑን ተፈጥሮአዊ ያደርገዋል፡፡ 

በስርአተ-ኢኮኖሚ ውስጥ የሚኖር 
የኢኮኖሚ እድገት የብዙሀኑን  ኑሮ 
ስለመለወጡ እና ስለጤናማነቱ፣ የኢኮኖሚክስ 
አስተምህሮት በመለኪያነት የሚያስቀምጣቸው 
ስድስት ነጥቦች አሉ፡፡(በየጊዜው በሚደረግ 
ተቀባይነት ባለው አለምአቀፋዊ ጥናት 
ቁጥራቸው ሊጨምር ይችላል) እነሱም 
የኢኮኖሚ እድገቱ በስርአተ-ኢኮኖሚ ውስጥ 
ወይም በሀገሪቱ ውስጥ ያለውን የስራ አጥ 
ቁጥር መቀነሱ፣ ድህነትን መቀነሱ(የቀን ገቢ 
1.5 ዶላር በሚለው ስሌት)፣ በህብረተሰቡ 
መሀል ያለን የገቢ ልዩነት ማጥበቡ፣ 
የኢኮኖሚ እድገቱ የሀገሪቷን አለም አቀፍ 
የንግድ ሚዛን ክፍተት መቀነስ መቻሉ፣ 
የሀገሪቷ የመገበያያ ገንዘብ ዋጋው 
እንዳይዋዥቅ መርዳቱ እንዲሁም የኢኮኖሚ 
እድገቱ ዘለቄታዊነት ናቸው፡፡  የአንድ ሀገር 
ኢኮኖሚያዊ እድገት ከላይ የጠቀስኳቸውን  
የእድገት መገለጫዎች ባሳካ መልኩ ጤናማ 
እና ለብዙሀኑ ተደራሽ የሆነ  የኢኮኖሚ 
እድገት ለማምጣት፣ ግብርናን ማእከል ያደረገ 
ተመጋጋቢ ብሎም የክፍለ-ኢኮኖሚ ሽግግር 
የሚያመጣ መሆን ይኖርበታል፡፡ የሀገሪቷን 
ህዝቦች ባህላዊ፣ታሪካዊ እሴቶች እና 
መገለጫዎች፣ መልከአምድራዊ እንዲሁም 
የተፈጥሮም ሆነ ሰዋዊ ሀብቷን መነሻ ባደረገ 
መልኩ የተነደፈ አጠቃላይ ሀገራዊ ፖሊሲ 
ያስፈልጋል፡፡ 

ሀገራችንን በየአምስት አመቱ 
በሚታደስ ውል የሚያስተዳድረው ኢህአዴግ  
በተከታታይ ባለ ሁለት አሃዝ የኢኮኖሚ 
እድገት ስለማምጣቱ፣ በየእለቱ የእድገቱ 
ማሳያ የሚላቸውን ከማሳየትም ሆነ ከመለፈፍ 
አልፎ የዛሬ አምስት አመት በሀገሪቷ ኢኮኖሚ 
ላይ ሽግግር ለማምጣት በሚል የአምስት 
አመት የእድገት እና የትራንስፎርሚሽን 
እቅድ መንደፉ ይታወቃል፡፡ምንም እንኳን 
እቅዱ ይፋ በሆነበት አመት ባይነገረንም፤ 
እቅዱ ሊጠናቀቅ የአመት ጊዜ በቀረው 
በመጠናቀቂያው አመት የእድገት እና 
የትራንስፎርሚሽን እቅድ ክፍል   አንድ 
የሚል አዲስ ስም ወጥቶለት ስለቀጣይነቱ 
መወራት ተጀምሯል፡፡ ለመሆኑ በዚህ አመት 
የሀገራችን ኢኮኖሚን ለሽግግር በሚያበቃ 
መልኩ  የግብርናው ዘርፍ እንዲያድግ 
ምንአይነት ስራ ተሰርቶ ነው?  በአምስቱ 
አመቱ የእድገት እና የትራንስፎርሚሽን እቅድ 

ከሶቨሪን ቦንድ ሽያጭ ጀርባ
ከተቀመጡት ውስጥ ምንያህሉ ተሳክቷል? 
የሚሉት ጥያቄዎች ተንጠልጥለው ቀርተዋል፡፡ 

ከሰሞኑ መንግስት በአምስት አመቱ 
የእድገት እና የትራንስፎርሚሽን እቅድ 
ለነደፋቸውም ሆነ ለቀጣዩ የእድገት እና 
የትራንስፎርሜሽን እቅድ ቁጥር ሁለት 
ማስፈፀሚያ የሚሆነውን ገንዘብ ለማግኘት፣ 
ፊቱን ወደ ምእራባውያን በማዞር የሶቨሪን 
ቦንድን ለአለም-አቀፍ ገበያ አቅርቧል፡
፡  የኢኮኖሚክስን ንድፈ ሀሳብ፣ የሀገራትን 
ተሞክሮ እንዲሁም የአለም-አቀፍ ተቋማትን 
ሪፖርት መነሻ ባደረገ መልኩ፣ መንግስት 
ለአለም አቀፍ ገበያ ያቀረበው የሶቨሪን 
ቦንድ ለሀገራችን የሚያመጣውን ጥቅምም 
ሆነ እዳ እንዲሁም ኢህአዴግ ለአበዳሪዎቹ 
አካላት የሀገራችንን ኢኮኖሚ በተመለከተ 
ያቀረበው ሰነድ ስለ ሀገራችን ኢኮኖሚ 
ሁናቴ ምን ያመላክተናል? የሚሉትን 
ጉዳዮች ማየቱን ተገቢ ያደርገዋል፡፡

ሶቨሪን ቦንድ ስንል?

የሶቨሪን ቦንድ፣ ሀገርን የሚያስተዳድር 
መንግስት ለሚያከናውናቸው ኢኮኖሚያዊ 
እንቅስቃሴዎቹ ወጪ ለመሸፈንም ሆነ 
ለሚያስፈልገው መዋዕለ-ነዋይ፤  በውጪ 
ምንዛሬ ለአለም አቀፍ ገበያ የሚያቀርበው 
የብድር ዋስትና ሰነድ ሲሆን፣ የሶቨሪን ቦንድ 
ሻጩን ሀገር ማእከል ባደረገ መልኩ ሲታይ 
ሁለት አይነት ነው፡፡ 

አንደኛው እንደ ሲውዘርላንድ፣ 
ጀርመን እና ካናዳ ባሉ ኢኮኖሚያቸው 
በበለፀገ አገራት  የሚሸጥ ሲሆን ይህም 
ሀገራቱ ባላቸው አስተማማኝ ኢኮኖሚያዊ 
ሁናቴ የተነሳ ተመላሽነቱ አያጠራጥርም፡፡ 
በመሆኑም የወለድ መጠኑ አነስተኛ ከመሆኑ 
በተጨማሪ፣ ለአበዳሪው አካል የሚያስገኘው 
ጥቅም አነስተኛ ነው፡፡ ሁለተኛው የሶቨሪን 
ቦንድ አይነት ከፍተኛ የገበያ ፍላጎት እና 
መነቃቃት ባለባቸውና ኢኮኖሚያቸው ባላደጉ 
ሀገራት መንግስታት ለሽያጭ የሚቀርብ 
ነው፡፡ ሀገራቱ ኢኮኖሚያቸውን ለማሻሻል 
ከሚኖረው አስፈላጊነት እንዲሁም ከሀገራቱ 
የኢኮኖሚያዊ ሁኔታ አኳያ “የመመለስ 
እድሉ ዝቅተኛ ነው፡፡” በሚል እሳቤ  የወለድ 
መጠኑ ከፍተኛ በመሆኑ  ለአበዳሪው አካል 
የሚያስገኘው ጥቅም ከፍተኛ ነው፡፡    

በሶቨሪን ቦንድ ዋስትና የሚገኘውን 
ብድር በምን አይነት መነፅር እንየው?

ኢህአዴግ፣ በሀገራችን ኢኮኖሚ ላይ 
ሽግግር ለማምጣት በሚል በ2002 ዓ.ም 
በነደፈው  የአምስት አመቱ የእድገት እና 
የትራንስፎርሜሽን እቅድ ላይ የተቀመጡትን 
ትላልቅ የመሰረተ ልማት ግቦች ለማሳካት 
እየሰራ ስለመሆኑ ከመናገር የቦዘነበት ቀን ያለ 
አይመስለኝም፡፡ እቅዱ በተነደፈበት አመት 
የእቅዱ ማስፈፀምያ የሆነው ገንዘብ ከግማሽ 
በላይ ምንጩ  ከሀገር ውስጥ መሆኑን፣ 
ይህም ፓርቲው የፖሊሲዎቹ ስኬት መገለጫ 
ስለመሆኑ ጭምር ማሳያ እንደሆነ ነግሮን 
ነበር፡፡  “ኢህአዴግ አፍ እንጂ ጆሮ የለውም” 
እንዲሉ ዶ/ር መራራ እቅዱ ይፋ ሲሆን ጉዳዩ 
ከሞያቸው አንፃር የሚመለከታቸው ሆድ 
አደር ያልሆኑ የሀገራችን ምሁራን በወቅቱ 
የእቅዱ ተፈፃሚነት ላይ ጥያቄ ሲያነሱ፣ 
የቀድሞው ጠቅላይ ሚኒስትር በወቅቱ 
የመለሱት መልስ አሁን ላይ እንደሚነገረን 
እቅዱ ሙሉ ለሙሉ ባይሳካ እንኳ ክፍል 
ሁለት እንዳለው አልነበረም፡፡  

ከላይ ለመጥቀስ እንደሞከርኩት ኢህአዴግ 
እንደተለመደው የአምስት አመቱ እድገት እና 
ትራንስፎርሜሽን እቅድ ውስጥ ምንያህሉ ተሳካ? 
ምንያህሉስ አልተሳካም? እንዲሁም ላልተሳኩት 
እቅዶች ምክንያቱ ምንድነው? መንግስት ምን 
አይነት ሀላፊነት ይወስዳል? የሚሉት ጥያቄዎች 
ጆሮ ዳባ ልበስ ተብለዋል፡፡በዚህኛው የአምስት 

አመቱ እድገት እና ትራንስፎርሜሽን እቅድ 
ያልተሳኩትም ሆነ ተግባራዊ ያልሆኑት፤ 
በቀጣዩ የአምስት አመቱ እድገት እና 
ትራንስፎርሜሽን እቅድ (ለነባሩም ሆነ 
ለቀጣዩ ይመስለኛል) ማስተግበሪያ በሚል 
ከዚህ በፊት አድርጎት በማያውቀው መልኩ 
የሀገሪቷን የሶቨርን ቦንድ ለብድር ዋስትና 
እንዲሆነው ለአለም አቀፍ ገበያ አቅርቦታል፡፡

ኢህአዴግ የሀገሪቷን የሶቨሪን ቦንድ 
ለብድር ዋስትና ለአለም-አቀፍ ገበያ ማቅረቡ፣ 
በንድፈ ሀሳብ ደረጃም ሆነ ከመንግስታዊ 
ሀላፊነት አኳያ በራሱ ጉዳት የለውም፡
፡ትልቁ ጥያቄ በሶቨሪን ቦንድ ዋስትና 
የሚገኘው ብድር ለተባለለት አላማ መዋሉም 
ሆነ የሚውልበት አላማ የሀገሪቷን ብድር 
በዘለቄታዊነት የሚቀንስ እና የሚያስቀር ነው 
ወይ? የሚለ ነው፡፡ እነዚህንም ጥያቄዎች 
የፓርቲውን ፖሊሲዎችም ሆነ በፓርቲው 
ውስጥ ያለውን የግልፅነት እና የተጠያቂነት 
ባህል ማእከል ባደረገ መልኩ ማየት ይገባል፡
፡በእኔ እምነት በሶቨሪን ቦንድ ዋስትና 
አማካኝነት የሚመጣው ብድር፣ ለሀገራችን 
የሚያስገኘውን ጥቅም ከሚያስከፍለን ዋጋ 
አንፃር ለማየት የሚያስችለን ይመስለኛል፡፡

የብድሩ ጥቅም እና ጉዳት ሲመዘን

ከሰሀራ በታች ያሉ የአፍሪካ ሀገራት 
ወደ ውጪ የሚልኩት ምርት ውስን መሆኑ 
ይታወቃል፡፡  ኢኮኖሚያቸው በሰው ሀይል 
ረገድ ከፍተኛ ድርሻ ጨምሮ፤ የግብርናው 
ዘርፍ  ብቸኛው እና ዋነኛው ክፍለ-ኢኮኖሚ 
መሆኑ፣ መንግስታዊ የበጀት ጉድለት፣ ዝቅተኛ 
የቁጠባ እና የመዋእለ ነዋይ ፍሰት መኖሩ 
በሀገራቱ ካለው ፖለቲካዊ አለመረጋጋት ጋር 
ተደምሮ፣ በአለም ላይ ከሚገኙት እነዚህ  
ደሀ ሀገራት ለሁለት ሶስተኛ የሚሆኑት ወደ 
ውጪ ከሚልከዋቸው ምርቶች የሚያገኙትን 
የውጪ ምንዛሬ የብዙሃኑን ኑሮ ለሚያሻሽል 
ኢኮኖሚያዊ እንቅስቃሴዎች ከማዋል 
ይልቅ የተበደሩትን ብድር እንዲከፍሉና 
በቀጣይነት ለኢኮኖሚ እንቅስቃሴዎቻቸው 
ብድርን ዋስትና እንዲያደርጉም ሆነ ለብድር 
አዙሪት እንደሚያጋልጣቸው የአለም አቀፉ 
የገንዘብ ተቋምም ሆነ የአለም ባንክ በየጊዜው 
የሚያወጡት ሪፖርቶች ያመለክታሉ፡፡   

ከኢኮኖሚክስ አስተምህሮት ዘርፎች 
ውስጥ አንዱ የሆነው የፋይናንሺያል 
ኢኮኖሚክስ ዘርፍ የሀገራትን የመበደር 
ቀጣይነት አመላካች ብሎ ከሚወስዳቸው 
መስፈርቶች ውስጥ ዋነኞቹ፤ የሀገሪቱ 
የብድር መጠን  ከአመታዊ የምርት መጠኗ 
አኳያ ያለው ምጣኔ (debt to GDP ra-
tio) ፣ የሀገሪቱ የብድር መጠን  ከውጪ 
ንግድ ገቢ አኳያ ያለው ምዛኔ (debt 
to export ratio)፣ የሀገሪቷ የንግድ 
ሚዛን  (Balance of payment)፣ ለብድር 
ማፈላለጊያ የሚወጣው(ለአለም አቀፍ ባንኮች 
ለድለላቸው፣ ለባለሞያ የሚከፈለው ወዘተ) 
ወጪ ከበጀት ገቢ አኳያ ያለው ምጣኔ፣ 
የብድሩ ወለድ ከሀገሪቷ የአመታዊ የምርት 
መጠን አኳያ ያለው ምጣኔ (interest to 
GDP ratio) ፣ የብድሩ ወለድ ከመንግስታዊ 
የበጀት ገቢ አኳያ ያለው ምዛኔ የሚሉት 
ናቸው፡፡ እንደ ግሪክ፣ ፖርቹጋል፣ አየርላንድ 
ያሉ የአውሮፓ ሀገራት ኢኮኖሚያቸው 
ለገንዘብ ቀውስ ከተዳረገበት ምክንያቶች 
ውስጥ አንዱ እና ዋነኛው የሀገራቱ የብድር 
መጠን ከሀገራቱ የአመታዊ የምርት መጠን 
አኳያ ያለው ምዛኔ ከፍተኛ መሆኑ እንደሆነ 
ይታወቃል፡፡  በሌላ በኩል ጃፓን የብድር 
መጠኗ ከአመታዊ የምርት መጠኗ አኳያ 
ያለው ምዛኔ 224 ፐርሰንት መሆኑ ሲታይ 
እና ከላይ እንደጠቀስኳቸው የአውሮፓ 
ህብረት ሀገራት ኢኮኖሚዋ ለገንዘብ ቀውስ 
ያልተዳረገበት ምክንያት የብድሩ ተመላሽነት 
በሀገሯ ገንዘብ መሆኑ እና በዝቅተኛ የወለድ 
መጠን ስለምትበደር ነው፡፡ ይህም እውነታ፣ 
ወለድ እና የውጪ ምንዛሬ በአለም አቀፍ 

ብድር ላይ ያለውን ወሳኝ ድርሻ የሚያሳይ 
ይመስለኛል፡፡

የአለም አቀፉ የብድር መጠን ኤጀንሲ 
(Credit Rate Agency)፣ በግንቦት ወር 
ባወጣው ሪፖርት የሀገራችን ኢኮኖሚ ደረጃ 
በ ቢ ግሬድ ከፍማለቱን ዘግቧል፡፡ ኤጀንሲው 
ከላይ የጠቀስኩትን ሪፖርት ባወጣበት 
ወቅት “ሙንዲ” የሚባለው የኢኮኖሚ ተቋም 
ሀገራችን ከብድር የምትላቀቀው፣ ብድሩ 
የሀገራችንን ኢኮኖሚ መደገፍ ሲያቆም፣ 
በሌላ አነጋገር የሀገራችን ኢኮኖሚ ከብድር 
ሲላቀቅ ብቻ መሆኑን መግለፁ ይታወሳል፡፡ 

ኢህአዴግ የተበደረው ብድር 15.6 
ቢሊዮን ዶላር እንደሚደርስ መረጃዎች 
በሚያመለክቱበት በአሁን ወቅት በሶቨሪን ቦንድ 
ዋስትና አማካኝነት እየተፈለገ ያለው ተጨማሪ 
ብድር ለተባለለት አላማ ቢውል ኢኮኖሚውን 
ከማገዝ ባለፈ፣ መንግስት ያለገደብ ከሀገር 
ውስጥ የሚበደረውን ብድር ለተወሰነ ጊዜ 
እንዲቀንስ ሊያደርግ ይችላል፡፡በሌላ መልኩ 
መንግስት በኢኮኖሚው ላይ የሚያደርገውን 
ቅጥ ያጣ ጣልቃ-ገብነት እንዲያስተካክል 
ተፅእኖ ሊያደርግበት ይችላል፡፡ በተጨማሪም 
የወለድ ተመን በሀገራችን ኢኮኖሚ ላይ ሚና 
እንዲኖረው እና የሀገር ውስጥ ድርጅቶች 
ወደ በአለም አቀፍ የገንዘብ ገበያ ላይ ቦታ 
እንዲኖራቸው እድል ይፈጥራል፡፡

በሶቨሪን ቦንድ ዋስትና የሚገኘው 
ብድር  ለሀገራችን ኢኮኖሚ የሚያስገኘውን 
ጥቅም በነበር እንዳልፈው ምክንያት የሆነኝ 
ብድሩ በኢህአዴግ ፖሊሲዎች የተነሳ 
በሀገራችን ኢኮኖሚ ላይ  የሚያመጣውን 
ጉዳት በንድፈ ሀሳብ መነሻነት ለማየት 
የብድሩን መመለሻ የጊዜ መጠን ጋር እና 
አበዳሪውን አካል ማእከል ማድረግ ተገቢ 
ነው፡፡ ከብድሩ የመመለሻ ጊዜ መጠን በተገናኘ 
ሲታይ ያለው ጉዳት በዚህ የጊዜ ሂደት ውስጥ 
ከሚኖረው የሀገሪቱ አመታዊ ምርት ውስጥ 
ለብድሩ ክፍያ ስለሚውል በኢኮኖሚው 
ላይ ከሚኖረው ጉዳት ባለፈ ባለሀብቶች 
በኢኮኖሚው ላይ አመኔታ እንዳይኖራቸው 
ያደርጋል፡፡ አበዳሪዎቹን ማእከል ባደረገ 
መልኩ ከሀገራት ተሞኩሮ አኳያ ሲታይ 
ኢኮኖሚው በአበዳሪዎቹ ድርጅቶች ፍላጎት 
ስር የመውደቅ እድሉ እጅግ ሰፊ ነው፡፡
ከሁሉም በላይ ደግሞ ብድር ሰጪዎቹ 
ለሚሰጡት ብድር የተመላሽነቱን ዋስትና 
ማእከል ባደረገ መልኩ ለጊዜው መጠንም 
ሆነ ለወለዱ ዋነኛው መመዘኛቸው የሀገሪቱ 
ኢኮኖሚ ደረጃ፣ አቅም እና ጤናማነቱ 
እንዲሁም ፖለቲካዊ መረጋጋት መሆኑን 
የሚነግረንን የኢኮኖሚክስ ንድፈ ሀሳብ ታሳቢ 
ማድረግ ይኖርብናል፡፡ ድብቅ እና ሚስጥራዊ 
ኢኮኖሚያዊ ሁነቶችን በመረጃ በማስደገፍ 
በተደጋጋሚ የሚዘግበው  ፋይናንሺያል 
ታይምስ መፅሄት ይፋ ያደረገው የሀገራችን 
መንግስት በሶቨሪን ቦንድ ዋስትና ሊበደረው 
ላሰበው ብድር ለአበዳሪዎቹ የሀገራችንን 
ኢኮኖሚ በተመለከተ ባቀረበው ሰነድ 
አማካኝነት የሀገራችን ኢኮኖሚ ቀውስ ውስጥ 
ስለመሆኑ፣ የዋጋ ንረት፣ የመንግስት የበጀት 
ጉድለት፣ የወደብ ጉዳይ፣ የሀገሪቷን የንግድ 
ጉድለት በመጥቀስ ለአበዳሪዎቹ ይህንን 
አውቃችሁ አበድሩን ማለቱን አስታውቋል፡፡ 
በአንድ በኩል በዚህ መንግስት ሪፖርት የተነሳ 
አበዳሪዎቹ ለሚሰጡት ብድር የሚጭኑትን 
ወለድ ከፍተኛነት አሳይ ሲሆን፣ ከሁሉም 
በላይ ደግሞ መንግስት  በተከታታይ በሁለት 
አሃዝ አሳደኩት ለሚለው የሀገራችንን 
ኢኮኖሚ በተመለከተ ለአበዳሪዎቹ  ባቀረበው 
ሪፖርት የሀገራችን ኢኮኖሚ ቀውስ ውስጥ 
ስለመገኘቷ ማመኑን መገንዘብ ይቻላል፡፡ 
ኢኮኖሚያዊ ቀውሱ ዋነኛው ምክንያት በራሱ 
የተነደፉት ፖሊሲዎች እንደመሆናቸው፤ 
ለከሰረ ፖሊሲ ማስተግበሪያ የሚመጣው 
ብድር ጉዳዩን ውሃ ቅዳ ውሃ መልስ 
ከማድረጉም በላይ፣ ለሀገራዊ ጥቅም ወይስ 
ለሹማምንቶቹ ጓዳ ተፈልጎ ነው ወይ የሚል 
ጥያቄ የሚያስነሳ ይመስለኛል፡፡

 ኤድመን ተስፋዬ



ፍኖተ ነፃነት

12 የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ ታህሳስ 4/ 2007 ዓ.ም

መግቢያ

ኢህአዴግ እና አንዳንድ የዲሞክራሲ 
ፅንሰ-ሃሳብ ያልገባቸው ሰዎች፣ ዲሞክራሲን 
የምርጫ ጉዳይ ያደርጉታል፡፡ ዲሞክራሲ 
የምርጫ ጉዳይ አይደለም፡፡ ‹ምርጫ እና 
ዲሞክራሲ የአንድ ሳንቲም ሁለት ገፅታ 
ናቸው› የሚሉም አይጠፉም፡፡ እንደዚህ 
አይነት የተሳሳተ ግንዛቤ ያላቸው ሰዎች፤ 
በአለማችን በምርጫ ወደ ስልጣን የመጡ 
ወይም ደግሞ በምርጫ ስልጣናቸውን 
ያራዘሙ “ደም መጣጭ  መንግስታት” 
መኖራቸው ሳያውቁ የሚቀሩ አይመስለኝም፡፡ 

አንድ መንግስት ምርጫ ማካሔዱ 
ብቻውን ዲሞክራሲያዊ መንግስት አያሰኘውም፡፡  
ዲሞክራሲ አለ ለማለት ነፃነት ሊኖር ይገባል፡፡ 
የነፃነት የመጨረሻ ዋነኛ ግቡ በሀገሪቷ ውስጥ 
ዲሞክራያዊ ስርዓት መኖሩን ማረጋገጥ ሲችል 
ብቻ ነው፡፡ ነፃነት ማለት አንድ ሀገር ወደ 
ዲሞክራሲያዊ ስርዓት ግንባታ በምታደርገው 
ጉዞ፣ መራጩ ህዝብ እስከ ምርጫ ኮሮጆው ድረስ 
የሚያደርገው ጉዞ ከማንኛውም ጫና የነፃ ሲሆን 
ነው፡፡ህዝቦች ነፃነት ሳይኖራቸው ዲሞክራሲ 
ሊኖራቸው አይችልም፡፡ የፓርቲዎች 
የመደራጀት እና ያለገደብ የመንቀሳቀስ 
መብት እና ነፃነት ሳይኖር፣ ዲሞክራሲያዊ 
ምርጫ ፈፅሞ ሊኖር አይችልም፡፡ 

የአገዛዝ ስርዓቱ ወደ ስልጣን ከመጣ 
ወዲህ ባካሔዳቸው ምርጫዎች፤ ምንም 
አይነት ፖለቲካዊ ለውጥም ሆነ መሻሻል 
አልታየም፤ ለዚህም ችግር የአንበሳውን ድርሻ 
“መንግስት” ተብዬው ቡድን ቢወስድም፤ ሁሉም 
የፖለቲካው ማህበረሰብ ለችግሩ የበኩሉን 
አስተዋፅኦ አበርክቷል፡፡ ስለዚህም በመጪው 
ምርጫ የሀገሪቱ የፖለቲካ ማህበረሰቦች 
በጠቅላላ ካለፈው ስህተታቸው ተምረው፣ 
የህዝባዊ መንግስት ስልጣን ባለቤት ለመሆን 
ከፍተኛ ትግል ማድረግ ይኖርባቸዋል፡፡ 

የኢህአዴግ መንግስት አገዛዝ እና ምርጫ

በተለያዩ ፅሑፎች ውስጥ ‹የኢህአዴግ 
መንግስት› የሚል ሃረግ በተደጋጋሚ 
መመልከት የተለመደ ነው፡፡  ማንኛውም 
ፀሐፊ፣ ይህንን ሃረግ በፅሑፉ ውስጥ 
የሚጠቀምበት ሁለት አይነት አማራጭ 
ምክንያቶች አሉት፡፡ የመጀመሪያው 
የኢትዮጵያን ፖለቲካዊ ስልጣን የተረከበና 
“ኢህአዴግ” በሚባል ፓርቲ የሚመራውን 
መንግስትን ለማመልከት ሲሆን፤ ሁለተኛው 

ደግሞ የኢህአዴግ አባላትን ብቻ የሚያገለግል 
መንግስት ለማለት ነው፡፡ ይህም ሲባል 
እዚህ ግባ የማይባል ፖለቲካዊ፣ ኢኮኖሚያዊ 
እንዲሁም ማህበራዊ አገልግሎቶችን 
ለማግኘት ኢህአዴግ ወይም የኢህአዴግ 
ደጋፊ መሆን ግድ ነው፡፡ የእኔም ትኩረት 
በሁለተኛው ላይ ነው፡፡ ኢህአዴግን እንጂ 
ኢትዮጵያን በመንግስትነት የሚመራ 
አካል አለ የሚል እምነት የለኝም፡፡ 

መንግስት ማለት ሀገርን የሚያስተዳድር 
የህዝብ ይሁንታ የተቸረው መዋቅር ማለት 
ነው፡፡ በህዝባዊ የመንግስት አወቃቀር ስርዓት 
ውስጥ መንግስት ከሕዝብ፣ ለሕዝብ እና 
በህዝብ ይመረጣል፡፡ ኢህአዴግን የመሰረቱት 
የአመለካከት ሳይሆን የጥቅም ትስስር ያላቸው 
ግለሰቦች፣ ከህዝብ ለመውጣታቸው ምንም 
አይነት ማስተባበያ ማቅረብ አይቻልም፡፡ 
በኢትዮጵያዊነታቸው ላይ ጥያቄም ማንሳት 
ተገቢ አይደለም፤ የሚቻልም አይመስለኝም፡፡ 

በመጀመሪያ አከባቢ በሕዝብ ወይም 
በከፊል ማህበረሰብ ላይ የሚደርሰው 
በደል የከረፋቸው ጥቂቶች እራሳቸውን 
መስዋዕት አድርገው ወገናቸውን ከአምባገነን 
ቀንበር ስር ለማላቀቅ ዱር ቤቴ ብለው፤ 
በቅድሚያ ሕወሓትን ከዚያም ቀን 
ሲሞላላቸው ደግሞ ኢህአዴግን መሰረቱ፡፡ 

ኢህአዴግ፣ አምባገነናዊ የአገዛዝ 
ስርዓት አይደለም ብለው የሚከራከሩ 
ወገኖች ከሚያቀርቡት ተቀዳሚ ማሳያዎች 
ውስጥ አንዱ ሃገሪቷ በየአምስት አመቱ 
የምታደርጋቸው ምርጫዎች ቢሆኑም፤ 
አንዳቸውም ግን የዲሞክራሲያዊ ምርጫ 
መስፈርትን ያሟሉ አይደሉም፡፡  በአንድ 
ሀገር ውስጥ ፍትሃዊ ምርጫ አለ ለማለት 
የመራጩ ከማንኛውም ፖለቲካዊ፣ ማህበራዊ 
እና ኢኮኖሚያዊ ጫና ነፃ መሆን፤ የተፎካካሪ 
ፓርቲዎች የመደራጀትና እኩል ሃሳባቸውን 
የመግለጥ መብት ያለምንም ቅድመ ሁኔታ 
መከበር እንዲሁም ነፃና ገለልተኛ የምርጫ 
ቦርድ መኖር ዋነኞቹ ናቸው፡፡ ይህንን መሰረት 
በማድረግ በሃገራችን ውስጥ ተካሔዱ የተባሉ 
ምርጫዎች ከላይ በተቀመጡ የምርጫ 
መስፈሪያዎች አንፃር ካየናቸው ምንም አይነት 
ምርጫ አልተካሔደም ለማለት ያስደፍራል፡፡ 

የምርጫ ወቅትን እያሰሉ ገጠሬው 
በግብርና ግብዓቶች እና ብድር፣ ከተሜውን 
በመሰረተ ልማት ማባበልና ማስገደድ 
በየትኛውም መስፈርት ዲሞክራሲያዊ 
ሊሆን አይችልም፡፡ ምርጫ በደረሰ ቁጥር 
በተፎካካሪ ፓርቲዎች አባላት እና ደጋፊዎች 
ላይ በመንግስት የሚከፈተው የማጥቃት 
ዘመቻ፤ ምርጫው ለሃገሪቷ ዲሞክራሲያዊ 
ስርዓት ግንባታ ምንም አይነት አስተዋፅኦ 
እንደሌለው ለመረዳት የሚያዳግት አይደለም፡፡ 

ምርጫ ቦርድ፣ በሃገሪቷ ውስጥ 
የሚካሔደው ምርጫ ዲሞክራሲያዊ 
አለመሆኑን ከሚያረጋግጡ ማሳያዎች አንዱ 
ነው፡፡ ይህንን ተቋም፣ መንግስት በፈለገው 
መንገድ የሚያደራጀው ከመሆኑም በላይ 
እንደማንኛውም የመንግስት መስሪያ ቤት፤ 
በመንግስት የሚሰጠውን ትዕዛዝ እየተቀበለ 
የሚያስተጋባና የሚፈፅም አካል ነው፡፡
በዲሞክራሲያዊ ምርጫ ውስጥ የምርጫ ቦርድ 
ገለልተኝነት ለጥያቄ የማይቀርብ ነው፡፡የህዝቡን 
ድምፅ ቆጥሮ ይፋ የሚያደርግ እንደመሆኑ 
ከየትኛውም አይነት ጫና ነፃ ለመሆኑ 
ጥርጣሬ ሊኖር አይገባም፡፡እንደአለመታደል 
ሆኖ ምርጫ ቦርድ ያለአንዳች ይሉኝታ 
የገዥው ፓርቲ ቃል-አቀባይና አስፈፃሚ ሆኖ 
እየተንቀሳቀሰ ነው፡፡     

‹አምባገነን መንግስታት ምርጫን 
ለምን ያካሂዳሉ?› የሚለው የአብዛኛው 
ህብረተሰብ ጥያቄ ነው፡፡ ኢህአዴግን 
ጨምሮ አብዛኞቹ አምባገነን መንግስታት 
ምርጫን የሚያካሒዱበት የተለያየ 
ምክንያት ቢኖራቸውም፤ አብዛኞቹን አንድ 
የሚያደርጋቸው የስልጣናቸው ጋሬጣ የሆኑትን 
የህብረተሰብ ክፍሎች እና የፖለቲካ ድርጅቶች 
ለመለየትና ለማጥቃት እንዲሁም የለጋሽ 
ሀገሮችን እርዳታ እና ብድር ለማግኘት ነው፡፡   

በምርጫ 2007 ከመራጩ ህዝብ ምን 
ይጠበቃል?

ትላንት ህዝቡ ከአብራኩ የወጡ ልጆቹን 
ከነበረበት የስቃይ እና የመከራ ኑሮ ያላቅቁኛል 
በማለት  ከሚበላው እየቀነሰ አበላቸው፤ 
የለበሰውን እያወለቀም አለበሳቸው፤ መሃረቡን 
እየፈታ አስረከባቸው፡፡ከህዝብ እንደወጡ 
እና ለህዝብ ሲሉ ይህንን መስዋዕትነት 
እንደሚከፍሉ ስላመነ ሁለንተናዊ ድጋፉን 
ቸራቸው፡፡ ብረትም ሲቆይ ይዝጋል 
እንደሚባለው በ17 አመታት የበረሃ 
ቆይታቸው አስተሳሰባቸው ዛገ፡፡ 

በኢትዮጵያ ታሪክ ውስጥ የታሪክ 
ወለምታቸውን በማስገባት፤ ህዝብን በህዝብ 
ላይ ለማስነሳት አላመነቱም፡፡ ትላንት፣ ‹‹ወደ 
ህዝብ የሚተኩስ መንግስት መውደቂያው 
የተቃረበ ነው›› እንዳላሉ፣ በዘንባባ ዝንጣፊ 
የተቀበላቸው ህዝብ ላይ የጥይት ውርጅብኝ 
ለማውረድ እና ኢትዮጵያዊ አንድነትን 
ለማናጋት በግልፅ ተንቀሳቀሱ፡፡ በህዝብ 
ድጋፍ ለስልጣን የበቁት፣ በህዝብ ላይ ተነሱ፡
፡ ለህዝብ ብለው የነበሩት፣ ህዝብን መገልገያ 
ቁሳቸው አደረጉት፡፡ ህዝብ እንደ ብረት 
እየተቀጠቀጠ፣ ኢትዮጵያዊነት እንደሰም 
እየቀለጠ እንዲሁም ሰብዓዊ ክብራችን  ከጫማ 
በታች እየተረገጠ፣ ከሁለት አስርት አመታት 
ለሚበልጥ ጊዜ ኖረን ትላንትን መናፈቅ 
ጀመርን፡፡ ህዝብ፣ ቁጭ ብሎ የሰቀለውን ቆሞ 
ማውረድ የተሳነው መስሏቸው ተዘባነኑበት፡

በምርጫ 2007፡ ባርነት ወይስ ሓርነት?
፡ምሩን ያላቸውን ህዝብ አከባቢውን እንኳ 
ማየት የተሳነው አደረጉት፡፡  ማህይምነቱ እና 
በሽታው ሲበረታበት ‹‹ኧረ ጎበዝ!›› የሚለው 
ባላገሩ፤ ከመንግስት የስራ ሃላፊዎች ያገኘው 
ምላሽ፤ ‹‹ዝም በል›› የሚል ነው፡፡ ድህነቱ 
በረታብኝ ሲላቸው ‹‹ኧረ በሁለት አሃዝ 
አድጋችኋል ተብለናል›› ብለው አሻግረው 
የማይሔድበትን መንገድ እና የማይኖርበትን 
ሕንፃ ያመላክቱታል፡፡ ነገሩ የገባው ከተሜ

 ‹‹ለተናቆረ ህዝብ መንገድ ጌጥ ብቻ 
ነው፤ ድልድይ ምን ይሰራል?

 ፍቅራችንን መልስ ፍቅር ያሻግራል›› 
ይላል፡፡

ህዝቡ፣ ምርጫ ጠብቆ ከበራለት 
መብራት እና ከተዘረጋለት መንገድ በላይ፣ 
በስቃይ ያሳለፋቸውን የመከራ አመታት 
ሊያስብ ይገባል፡፡ ህዝባችን በኑሮ ውድነት 
እየተንገላታ፣ የሃገራችን ምጣኔ ሃብት 
(ኢኮኖሚ) ሁለት አሃዝ አድጓል እያሉ 
የሚመጻደቁበትን እና ኑሮውን የማይኖሩትን 
የመንግስት ባለስልጣኖች በምርጫ ካርዱ 
መበቀል መቻል አለበት፡፡ ምርጫ 97ዓ.ም 
ወቅት በመንግስት ባለስልጣናት ቀጭን 
ትዕዛዝ በየጎዳናው በጥይት እየተደበደቡ፣ 
ያለቁ ዜጎቻችንን ከማሰብም አልፈን፣ 
ይህ ድርጊት እንደማይደገም አረጋግጠን 
ምዕራፉን ለአንዴ እና ለመጨረሻ ጊዜ 
የምንዘጋበት እንዲሆን ሁሉም ኢትዮጵያዊ 
የበኩሉን ድርሻ ሊወጣ ይገባል፡፡ 

ከተቃዋሚ ፓርቲዎች ምን ይጠበቃል?

በአንድ ሃገር ውስጥ ምንም ያክል 
አስከፊ የጭቆና ስርዓት ቢኖር፣ ህዝብ 
በራሱ ተንቀሳቅሶ የአገዛዝ ቀንበሩን 
ይሰብራል ማለት ይቸግራል፡፡ ባልተጠና 
እቅድና ያለ መሪ ሕዝቡ በምሬቱ ተገፍቶ 
አገዛዙን ለመጣል ጥረት ቢያደርግ አንድም 
ከፍተኛ መስዋዕትነት የሚጠይቅ ሲሆን 
ከዚያም አልፎ በመጪው ለውጥ ላይ ሙሉ 
እምነት ለመጣል አያስችልም፡፡ በአለማችን 
በብዙ ሃገሮች በህዝባዊ ማዕበል የአገዛዝ 
ስርዓታትን ቢያስወግዱም፤ ይህንን ተከትሎ 
ሃገርን በብቃት ለመምራት የሚችል ቡድን 
ሊፈጠር ባለመቻሉ፣ ሃገራት ከፍተኛ 
የፖለቲካ፣ የማህበራዊ እና የኢኮኖሚ 
ቀውስ ውስጥ እንዲገቡ ተገደዋል፡፡  

ወደነፃነት የሚመራው የተደራጀ 
አካል ይፈልጋል፡፡ ይህ የተደራጀ አካል ደግሞ 
ሁሉንም የሃገሪቷን ማህበረሰብ በአንድ ላይ 
ያስተሳሰረ ከሆነ የአገዛዝ ስርዓቱን እድሜ 
ያሳጥረዋል፡፡ ስለሆነም በሃገሪቷ ውስጥ 
ያሉ ፓርቲዎች ሁሉ ልዩነታቸውን አጥበው 
ወደአንድነት መምጣት ግድ ይላቸዋል፡፡ 
ይህን መሠሉ አንድነት እውን ከሆነ የአገዛዝ 
ስርዓቱን ማስገደድም ሆነ ማስወገድ ይቻላል፡፡

*************************************************************************************************************************

አፈወርቅ በደዊ

ማለዳ ፌስቡክ እንዴት አደረ? ብዬ 
ስከፍት የተዋናይት ሜሮን ጌትነትን ለወሊድ 
አሜሪካ ልትሄድ መሆኑን አንብቤ ቴዲ 
አፍሮ ትዝ አለኝ ። የሜሮን አይገርምም 
። አሁን ልጆቻቸው ኢትዮጵያ እንዲወለዱ 
የሚፈቅዱ ወላጆች ጥቂት ወይም እዚያ 
የመውለድ እድሉ የሌላቸው ናቸው ። 
የባለሀብት ፣ የባለስልጣን ፣ የፓይለት 
፣ የሆስቴስ ፣ ወዘተ ልጆች አሜሪካ ነው 
በብዛት የሚወለዱት ። ለብዙዎች ኢትዮጵያ 
አንደ ቀን አሜሪካ ጠቅለው እስኪሄዱ 
መሸጋገሪያቸው ናት ። እነዚህ ኢትዮጵያ 
የልጃቸው መኖሪያ እንድትሆን ያልፈቀዱ 
ዜጎች “ኢትዮጵያ ሀገሬ እወድሻለሁ “ ሊሉ 
እንዴት ይችላሉ? ሰው እንዴት በእንግድነት 

ካለበት ቤት ፍቅር ሊወድቅ ይችላል? 
ምንድነው ሀገር መውደድ? አጋጣሚ ሆኖ 
ደግሞ እነዚህ ሀገሪቱን ጊዜያዊ መኖሪያ 
ያደረጉና በቀጣይ ሀገሪቱ የተሻለች መኖሪያነቷ 
ላይ ጥያቄ ያላቸው ዜጎች የሚበዙቱ 
የስርዓቱ ተጠቃሚዎች መሆናቸው ነው ። 
በዚህ ስርዓት ቅጠቀጣ የበዛበት ድምፃዊ ቴዲ 
አፍሮ ከሀገር ለመውጣትና እዚያው ለመኖር 
በቂ ምክንያት አለው ። ድምፃዊው ግን ብልጥ 
ብቻ ሳይሆን ብልህ ነው ። ከሀገሩ ቢወጣ 
ከባህር የወጣ አሳ እንደሚሆን ያምናል ። 
ከነችግሩም ሀገርና ህዝብ እንደሚበልጡ 
ይረዳል ። ከሀገር ወጥተው ከባህር የወጡትን 
ያያል ። ከዚህ ሁሉ በላይ ሀገሩን ይወዳል ። 
ይህች የሚወዳት ሀገሩ ለእሱ ባትመቸው እንኳ 
ለልጆቹ የመኖሪያ ሀገር መሆኗ ላይ ጥያቄ 

አላነሳም ። ልጆቹን ለሀገሩ ነው የሰጣቸው ። 
ስለዚህም ባለቤቱ አምለሰት እርግዝናዋ ገፍቶም 
እዚያች ለብዙዎች “ የተስፋዪቱ ምድር “ 
የሆነች ሀገር ስትቆይ እዚያው እንደምትወልድ 
ነበር የገመቱት ። አምለሰት ግን ብዙዎች 
ወደዚያ በሚሄዱበት ወቅት ወደዚህ መጣች ። 
የቴዲ ልጅ ኢትዮጵያዊ ሆኖ ተወለደ ። ይህ 
ብዙ ማለት ነው ። ትልቅ ውሳኔ ነው ። በሀገር 
ለመማረርና ሀገርን “ ለመጥላት” ፣ ቢያንስ 
በሀገርና በስርዓቱ (ብዙዎች ዘላቂዋን ሀገርና 
ነገ የሚወድቀውን ስርዓት ለይተው አያዪም) 
እምነት ለማጣት ቴዲ ይቀርባል ። ይህ ሁሉ 
ግን ልጁን አሜሪካዊ ለማድረግ ውሀ የሚቋጥር 
ምክንያት አልሆነለትም ። ስለዚህ የቴዲን 
ሀገሬ እሰማታለሁ ። ሀገሬ ሲል እውነትም 
ሀገሩን እያሰበ ነው ። ቴዲ “ ሀገሬ ለእኔ 

የሙዚቃ ግጥም ማድመቂያዬ አይደለችም 
፤ ሀገሬ ናት “ ቢለኝ አምነዋለሁ ። ብዙዎች 
ግን አፋቸው እንጂ ተግባራቸው ይህን 
አይልም ። የቴዲ አፍሮ ኢትየጵያ በስሟ 
ግጥም የሚሰራላት ፣ ዜማ የሚንቆረቆርላት 
፣ ብር የሚታፈስባት ብቻ አይደለችም ። 
እንደ ትናንቱ ሁሉ ዜግነቷ የሚወደድ 
በጭንቅ ውስጥ ያለች የተስፋ ሀገር ናት 
። ቴዲ ልጆቹን በጉዲፈቻ ማሳደግ የፈቀደ 
ክፉ አባት አይደለም ። የሚዘፍንላትና 
በዘፈኑም ሀብት ያፈራባትን ሀገሩን የንግድ 
መደብር አላደረጋትም ። መኖሪያውና 
የልጆቹ ማደጊያ እንድትሆን መርጧታል ። 
ብዙዊች ግን ፣ የቴዲ ከሳሾችም ጭምር ይህ 
የሀገርን ሀገሬ የማለትና ባለሀገር የመሆን 
ሞራላዊ ድፍረት በውስጣቸው የለም ። 

የቴዎድሮስ ካሳሁን (ቴዲ አፍሮ) ኢትዮጵያ በቴዎድሮስ ተ/አረጋይ



ፍኖተ ነፃነት

13የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ  ታህሳስ 4/2007 ዓ.ም

ጠበቃ ተማም አባቡልጉ  ለተመሰረተባቸው ክስ መቃወሚያ አቀረቡ!

“መከሰስ ያለብኝ እኔ ሣልሆን ኢቲቪ ነው”

የአቶ አስራት መሃፍ ለአገር ውስጥ አንባብያን ቀረበ

በኢትዮ ቴሌኮም እና በነዳጅ እጥረት 
ህዝቡ መማረሩን እንደቀጠለ ነው

ባልቻ ሆስፒታል፣ የህክምና መገልገያ አበረከተ

    
   
 ጠበቃ ተማም አባቡልጉ
ፍትሕ ሚኒስቴር፣ ጠበቃ ተማም አባቡልጉ 
በሎሚ መፅሄት “ሕግና ፍትሕ” በሚለው 
አምድ ስር ከአንባቢዎች ለሚነሱላቸው 
ጥያቄዎች በሰጧቸው መልሶች ውስጥ የፀረ-
ሽብር ሕጉን በማጣጣልና ጋዜጠኞችንና 
ተቃዋሚዎችን ማጥቂያ ነው የሚል 
አንደምታ ያለው ምላሽ በመስጠትና 
በሚወጡ ህጎች ላይ እምነት እንዳይኖረው 
በማድረግ በሚል የዲሲፕሊን ክስ 
እንደተመሰረተባቸው ለፍኖተ ነፃነት ገለፁ፡፡ 
ጠበቃ ተማም አባቡልጉ “የኢትዮጵያ 
ቴሌቪዥን ተዓማኒነት እንዲያጣ 
እና የፀረ-ሽብርተኝነት አዋጁ በህዝብ 

በቀድሞ የሕወሓት መስራች 
እና የትግራይ ክልል የመጀመሪያው 
ርዕሰ መስተዳድር አቶ ገብሩ አስራት፣ 
"ፌዴራላዊነትና ዴሞክራሲ በኢትዮጵያ” 
በሚል ርዕስ የተፃፈው መጽሐፍ ለአገር 
ቤት አንባቢዎች መቅረቡ ታውቋል፡፡ 

ባሳለፍነው ሳምንት የመጨረሻ 
ቀናት ለገበያ የቀረበው ይህ መጽሐፍ 
“ማጠቃለያ” በሚል ርዕስ ስር ከቀረቡ 
ስድስት ንዑስ ርዕሶች ውጪ በ10 ምዕራፎች 

በአዲስ አበባና በክልሎች በሚታየው 
የኔትወርክ መቆራረጥ ከፍተኛ የሆነ የስራ 
መስተጓጎል መፍጠሩ ተገለፀ፡፡

የፍኖተ- ነፃነት ባልደረባ ተዟዙሮ 
ያነጋገራቸው የኢንተርኔት ካፌ ባለቤቶች ፣ 
የባንክ ሰራተኞች እና የኢትዮጵያ ኤሌክትሪክ 
ኃይል ኮርፖሬሽን ሰራተኞች፤ በኔትወርክ 
መቆራረጡ የተነሳ ስራቸውን ማስኬድ 
እንዳልቻሉ ገልፀዋል፡፡ ስማቸው እንዲገለፅ 
ያልፈለጉ የባንክ ሰራተኞች ለፍኖተ-ነፃነት 
እንደገለፁት ለደምበኞች ገንዘብ ለመክፈልም 
ሆነ ደምበኞች በባንክ ውስጥ የሚገኘውን 
ተቀማጭ ገንዘባቸውን ማንቀሳቀስ እንዳልቻሉ 
ገልፀዋል፡፡ የኢንተርኔት ካፌ ባለቤቶችም 

ባልቻ ሆስፒታል፣ በኮልፌ 
ቀራኒዮ ክፍለ-ከተማ ለሚገኘው አትላስ 
አፀደ ህፃናት የመጀመሪያ፣ ሁለተኛ ደረጃ 
እና መሰናዶ ትምህርት ቤት ለመጀመሪያ 
ህክምና አገልግሎት የሚውሉ የተለያዩ 
መድሀኒቶችን ህዳር 30 ቀን 2007 
ዓ.ም ለትምህርት ቤቱ ማበርከቱን 
የት/ቤቱ የውጪ ግንኙነት ሀላፊ አቶ 
ተስፋዬ ኬኔዲ ለፍኖተ-ነፃነት ገለፁ፡፡

 የባልቻ ሆስፒታልን እርዳታ 
አስመልቶ ከፍኖተ-ነፃነት ለተነሳላቸው 
ጥያቄ አቶ ተስፋዬ  በሰጡት ምላሽ፤ 
ከሆስፒታሉ ጋር ያላቸው ግንኙነት 

ዘንድ ተቀባይነት እንዳይኖረው አድርገሀል” 
በሚል ለቀረበባቸው ረቡዕ ታህሳስ 4 ቀን 
2007 ዓ.ም የክስ መቃወሚያቸውን ያቀረቡ 
ሲሆን ክሱን የሚከታተለው የዲሲፕሊን 
ጉባኤም የጠበቃውን መቃወሚያ ከተቀበለ 
በኋላ ከሣሽ መልስ እንዲቀርብ ለታህሳስ 16 
ቀን 2007 ዓ.ም ተለዋጭ ቀጠሮ ሰጥቷል፡፡ 
ጠበቃ ተማም አባቡልጉ ክሱን አስመልክተው 
ለፍኖተ ነፃነት እንደገለፁት “የቀድሞ የኢትዮጵያ 
ቴሌቪዥን ዘጋቢ ፊልም በማዘጋጀት ከፍርድ 
ቤት ውሳኔ በፊት አሸባሪ ብሏቸዋል መከሰስ 
ያለበት እኔ ሳልሆን ይህ የኢቴቪ ተቋም ነበር፡፡
በዚህ ጉዳይ ላይ ክስ ለመመስረት ፍትሕ 
ሚኒስቴርን አይመለከተውም” ሲሉ ተናግረዋል፡፡ 

የተከፋፈለ ነው፡፡ ይህ ባለ 417 ገጽ ድርሳን፤ ስለ 
ሕወሓት ምስረታና በትግሉ ዘመን የገጠመውን 
ውስጣዊና ውጫዊ ተግዳሮት፣ በኢትዮ-ኤርትራ 
ጦርነት ከነአቶ ስዬ አብርሃ ጋር ስለነበራቸው 
አቋም በስፋት ይተርካል። ጦርነቱን ተከትሎ 
ከእናት ፓርቲያቸው የታገዱበትን “የመለስ ሴራ” 
ተከትሎ በእርሳቸውና በአቋም ተጋሪዎቻቸው 
ላይ ተወሰደ የሚሉትን “በደሎች” ያብራሩባቸው 
ምዕራፎች ብዙውን የመጽሃፉን ክፍል ይይዛሉ፡፡
ከአራት አባሪዎች ጋር ተደብሎ የወጣው ይሄ 
መጽሐፍ ዋጋው 150 ብር እንደሆነ ታውቋል፡፡ 

፣ በተመሳሳይ ቅሬታቸውን የገለፁ ሲሆን 
የኔትወርክ መቆራረጡ በስራቸው ላይ አሉታዊ 
ተፅእኖ ማሳደሩንና ስራቸውን ማስተጓጎሉን 
ተናግረዋል፡፡ በሌላ በኩል የኢትዮጵያ 
ኤሌክትሪክ ኃይል ኮርፖሬሽን ሰራተኞችም  
“በኔትወርክ መቆራረጡ ሳቢያ ለደምበኞች 
የመብራት አገልግሎት የሚውለውን የቆጣሪ 
ካርድ መሙላት እንዳልቻሉ ገልፀዋል፡፡ 

በተያያዘ ዜና በአዲስ አበባ የሚታየው 
የነዳጅ እጥረት ተባብሶ የቀጠለ ሲሆን፣ 
በአብዛኛው የከተማዋ ማደያዎች በወረፋ 
ተጨናንቀዋል። በአንዳንድ ቦታዎች ከአንድ 
ኪሎ ሜትር በላይ የሚዘልቅ ሰልፍ 

በጣም የጠበቀና ሆስፒታሉ የሚያደርገው 
ድጋፍ በአርዓያነት ሊታይ እንደሚገባና 
የሚያስመሰግን ምግባር መሆኑን ገልፀዋል፡
፡ ትምህርት ቤቱ ለተለያዩ ተማሪዎች ነፃ 
የትምህርት እድል እንደሚሰጥ ያስታወቁት 
አቶ ተስፋዬ ፣ እስካሁን ድረስ ከመቶ 
በላይ ተማሪዎች ነፃ የትምህርት እድል 
እንዳገኙና በአሁኑ ሰዓት በትምህርት ቤቱ 
1680 ተማሪዎች እንደሚማሩበት አያይዘው 
ገልፀዋል፡፡

ሆስፒታሉ፣ ለህክምና አገልግሎት 
የሚውሉ መድሀኒቶችን ከዚህ ቀደም 
ለሶስት ያህል ጊዜያት ለትምህርት ቤቱ በነፃ 
ማበርከቱን ለማወቅ ተችሏል፡፡

በሕዳር 27 ቀን 2007 ዓ.ም የአዳር ሰልፍ 
ጠርተው በነበሩት የዘጠኙ ፓርቲዎች ትብብር 
አመራር አባላት ላይ ድብደባ መፈፀሙን፣ 
የሰማያዊ ፓርቲ ህዝብ ግንኙነት ሀላፊ አቶ 
ዮናታን ተስፋዬ ለፍኖተ-ነፃነት አስታወቁ፡፡ 

ሰልፉን ለማካሄድ የሰማያዊ ፓርቲ 
ቢሮ ከሚገኝበት በተለምዶ  እንደራሴቢ 
ተብሎ ከሚጠራው አካባቢ የተነሱት 
የትብብሩ አመራሮች ፣ አባላትና ደጋፊዎች 
ላይ ፖሊስ ድብደባ መፈፀሙን የገለፁት 
አቶ ዮናታን ፣ የትብብሩ አመራር የሆኑት 
ኢንጅነር ይልቃል ጌትነት ፣ በመኪና 

የትብብሩ አመራርና አባላት ከ6 ቀናት እስር በኋላ ተለቀቁ

ተጭነው ወደ ፓሊስ ጣቢያ በሚያመሩበት 
ወቅት ላይ ከተጫኑበት መኪና ላይ 
ደህንነቶች ገፍትረው ሊጥሏቸው እንደነበርና 
በሰዎች ድጋፍ እንደተረፉ ገልፀዋል፡፡ 

የትብብሩ አመራርና አባላት ላይ ከፍተኛ 
የሆነ ድብደባ እንደተፈፀመባቸው የገለፁት 
አቶ ዮናታን አመራሮቹና አባላቶቹ ፍርድቤት 
በቀረቡበት ወቅት ያነክሱ እንደነበር ገልፀዋል፡፡ 

ሕዳር 27 ቀን 2007 ዓ.ም በቁጥጥር 
ስር የዋሉት የትብብሩ አመራሮች ፣ አባላትና 
ደጋፊዎች በአዲስ አበባ ፖሊስ ኮሚሽን 
(ሶስተኛ) ፣ ጨርቆስ በሚገኘው ፖፖላሬ 

ፖሊስ ጣቢያ እና ኮተቤ በሚገኘ ሌላ ፖሊስ 
ጣቢያ እንደሚገኙ ታውቋል፡፡ እስካሁን 
ድረስ በሶስቱም ፖሊስ ጣቢያዎች ብቻ 
በስም ብቻ የሚታወቁ ከሰማንያ አራት በላይ 
ሰዎች መታሰራቸውን አቶ ዮናታን የገለፁ 
ሲሆን ኢንጅነር ይልቃል ጌትነት፣ ብርሃኑ 
ተክለያሬድ እያስፔድ ተስፋዬ፣ በላይ ማናዬን 
ጨምሮ አምስት ሰዎች በጨለማ ቤት ውስጥ 
እንደሚገኙ ገልፀዋል፡፡ በሶስተኛ ፖሊስ ጣቢያ 
የሚገኙ አመራሮችና አባላቶቹ ያልተፈቀደ 
ሰልፍ በማድረግና ህገ-መንግስቱን በሀይል 
ለመናድ የሚል ክስ የቀረበባቸው ሲሆን 
በጨርቆስ ፖፖላሬ ፖሊስ ጣቢያ የሚገኙት 

አባላት ላይ ደግሞ መስቀል አደባባይ ላይ 
ሁከት ለማስነሳት በመሞከርና ንብረት 
በማውደም የሚል ክስ እንደቀረበባቸው 
አቶ ዮናታን አያይዘው ገልፀዋል፡፡ 

 ባሳለፍነው ሀሙስ ከታሰሩት ውስጥ 
አብዛኛዎቹ በመታወቂያ ዋስ የተለቀቁ 
ሲሆን አቶ ማቲዎስ መኩርያ፣ አቶ ሲሳይ 
ዘርፉ እና አቶ ባህረን እሸቱ ባልታወቀ 
ምክንያት በወረዳ 9 እና ላዛሪስ ፖሊስ 
ታስረው እንደሚገኙ ለማወቅ ተችሏል። 

አንድነት ፓርቲ በ10 ቀን ውስጥ 
በጠራው አስቸኳይ ጠቅላላ ጉባኤ 250 
ድምፅ የሚሰጡ እና 250 ለስልጠና የመጡ 
በድምሩ 500 ሰዎችን በትናንትናው እለት 
መሰብሰብ ችሏል፡፡ ያለድምፅ የተጠሩ 
አባላትን በተመለከተ የፓርቲው የድርጅት 
ጉዳይ ኃላፊ አቶ ዘካሪያስ የማነ ብርሀን 
እንደገለፁት ለሶስት ቀን የአሰልጠኞች 
ስልጠና ታስቦ እንደሆነ ነግረውናል፡
፡ጉባኤው የምርጫ ቦርድ ተወካይ 
በተገኙበት የኢንጅነር ግዛቸውን መልቀቅ 
ተከትሎ ሊከሰት ይችል የነበረውን 
ክፍተት በመሙላት አዲስ ፕሬዚዴንት 
መምረጡ ህጋዊና ትከክለኛ ከመሆኑም 
በላይ የሚደነፍ ተግባር ነው ሲል ጉባኤው 
አፅድቋል፡፡ ጥቂት ግለሰቦት የተፈጠረውን 
ክፍተት ተጠቅመው አንድነትን የመሰለ 

ዴሞክራሲያዊ ድርጅት ውስጥ የፈለጉትን 
ሀሳብ በማቅረብ መወያየት ሲችሉ ከፍተኛ 
ውዥንብር መፍጠራቸው ተቀባይነት 
የሌለው መሆኑን ጉባኤው አስምሮበታል፡
፡በከሰዓት ውሎው ጉባኤው የተጠራበትን 
የፓርቲውን ኮረም ማፅደቅ ስራ ተከናውኗል፡
፡በዚህም መሰረት ኮረሙ 161 ሆኖ የጠቅላላ 
ጉባኤው ቁጥር 320 ሆኖ ፀድቋል፡፡ አብዛኛው 
የጉባኤው ተሳታፊም ፓርቲው በመላ ሀገሪቱ 
እያደረገ ያለው እንቅስቃሴ በገዥው ቡድን 
እና በተለጣፊ ተቃዋሚዎች እጅጉን እተፈራ 
መሆኑን ገልፀዋል፡፡ በሌላ በኩል ሀሙስ 
ማታ የጀመረው የሶስት ቀን ስልጠና ቅዳሜ 
ታህሳስ 4 ቀን 2007 ዓ.ም ይጠናቀቃል ተብሎ 
ይጠበቃል፡፡ በስልጠናው ማጠናቀቂያ ጥሪ 
የተደረገላቸው አምባሳደሮች እና ሌሎች ክቡራን 
እንግዶች ይገኛሉ ተብሎ እየተጠበቀ ነው፡፡ 

አንድነት አስቸኳይ ጠቅላላ 
ጉባኤውን አደረገ



ፍኖተ ነፃነት

14 የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ ታህሳስ 4/ 2007 ዓ.ም

መሐሙድ የሱፍ የተወለደው 
በ1980ዓ.ም ከሶማሌ ክልል ርእሰ-መዲና 
ጅጅጋ  500 ኪሎሜትር ርቀት ላይ 
በምትገኘው ዶሀን ከተማ ነው፡፡ ለቤተሰቡ 
ሰባተኛ ልጅ ሲሆን፤ አምስት እህቶች እና 
ሦስት ወንድሞች አሉት፡፡ በጅጅጋ ሁለተኛ 
ደረጃ ት/ቤት እስከ አስረኛ ክፍል ድረስ 
መዝለቁ ቢሳካለትም፤ ከዚህ በላይ ግን 
ሊቀጥል አልተቻለውም፡፡ ምክንያቱ ደግሞ 
የኢትዮጵያ መንግስት የደህንነት ሠራተኞች 
የ1999ዓ.ም የግንቦት ሃያ በዓል በጅጅጋ ከተማ 
ስታዲዬም በተከበረበት ዕለት፣ የኦጋዴን ነፃ 
አውጪ ግንባር (ኦብነግ) በሰነዘረው የቦንብ 
ጥቃት ተሳትፈሃል በሚል ለእስር በመዳረጉ 
ነው፡፡ ይህንን ተከትሎም ከምድራችን አስከፊ 
ማሰቃያዎች መካከል ግንባር ቀደም በሆነውና 
የክልሉ ነዋሪ “ጄል-አዳብ” (የገሃነም እስር 
ቤት) እያለ በሚጠራው ማጎሪያ ውስጥ እጅግ 
በጣም የከፋ ምድራዊ መከራ እንደተቀበለ 
ሀዘን በተጫነው ድምፅ ይናገራል፡፡ በሠውነቱ 
የተለያዩ ክፍሎች ላይ እንደ ፍም ቀልተው 
የሚታዩት ጠባሳዎቹም ያሳለፈውን ሥቃይ 
አፍ አውጥተው ይመሰክራሉ፡፡ ለአራት 
ወራት ያህል አንድ ክፍል ውስጥ ለብቻው 
ተቆልፎበት፤ ሃያ አራት ሠዓታት ሙሉ 
እጆቹ በካቴና ተቀፍድደው፣ በቀን ከአምስት 
ጊዜ በላይ ለምርመራ እየተጠራ ያለዕረፍት 
ከባድ ስቅየት (ቶርቸር) ሲፈፀምበት 

ቆይቷል:፡ በመጨረሻም ለአንዲትም 
ቀን የፍርድ ቤት ደጅ ሳይረግጥ፣ ለኦብነግ 
አባላት አንድ ፓኬት ሲጋራ ሲያቀብል እጀ-
ከፈንጅ ተይዟል በሚል ክስ የጅጅጋ ዞን ፍርድ 
ቤት በሞት እንዲቀጣ መወሰኑን እዛው እስር 
ቤት ሆኖ ከኢትዮጵያ ሬዲዮ የዜና እወጃ እና 
ከቪኦኤ ሶማሊኛ ፕሮግራም ሠምቷል፡፡ 

ከፍርዱ በኋላም በተመሳሳይ ወንጀል 
ከተከሰሰ አንድ እስረኛ ጋር በካቴና ተጠፍሮ 
በቀን አንድ እንጀራ ለሁለት ተካፍሎ እንዲበላ 
እንደ ውሻ እየተወረወረለት 60 ቀናትን 
አሳልፏል፡፡ መሐሙድ በተለይም በእንቅልፍ 
ወቅት እርሱ ወይም የሰንሰለት ደባሉ 
የተገላበጠ እንደሆነ ካቴናው የሚያደርስበትን 
የመለብለብ ቃጠሎ ሲያስታውስ ዓይኖቹ 
በእንባ ይሞላሉ፡፡ በአሁኑ ወቅት በዝዋይ 
ማጎሪያ ከባድ ጥበቃ ለሚደረግባቸው ብቻ 
በተመደበ ‹‹ዘጠነኛ ቤት›› ውስጥ አስራ አንድ 
ሶማሊኛ ተናጋሪዎችን ጨምሮ በድምሩ ሰላሳ 
አራት ሰዎች ጋር ከዛሬ ነገ የግፍ ፍርዱ 
ተፈጻሚ ሊሆንብኝ ይችላል በሚል ሰቀቀን 
እየባነነ በስጋት ተጠፍንጎ መኖር ከጀመረ 
እነሆ ሰባት ዓመት ሊደፍን ሦስት ወራት 
ብቻ ቀርተውታል፡፡

የተዋረደው የፍትሕ ሥርዓት!. . .

ርግጥ ነው ይህ በጨረፍታ 
ያቀረብኩት አሳዛኝ ታሪክ የመሐሙድ የሱፍ 
ብቻ አይደለም፡፡ ሌሎች ሰባት ‹‹አባሪዎቹ›› 
ስቃዩንም ሆነ የሞት ፍርዱን ይጋሩታል 
(በነገራችን ላይ በአንድ መዝገብ የተወነጀሉት 
እነዚህ ስምንት የሞት ፍርደኞች፡- መሐድ 
ኢብራሂም፣ አረብ ሰዋኔ ዱልባንቲ፣ ሐሰን 
መሐመድ ዑስማን፣ ሐሰን መሐመድ ዓሊ፣ 
ሙክታር መሐመድ ዓብዱላሂ፣ ከድር ሽኩር 
ሙሳ እና ካሚል ዓብዱልናስር እንኳን በጋራ 
መንግሥት ላይ ሊያሴሩ ቀርቶ እርስ በርስም 
የተዋወቁት እስር ቤት ውስጥ ነው፡፡ ከጅጅጋ 
ወደ ዝዋይ ‹‹ዘጠነኛ ቤት›› ተዘዋውረው 
በርካታ ዓመታትን ያሳለፉትም በጭካኔው 
ወደር እንደማይገኝለት የሚነገረው የክልሉ 
ፕሬዚዳንት አብዲ በአደራ እንዲቀመጡ 
በመተላለፋቸው መሆኑን ነግረውኛል፡፡) እንደ 
መሐሙድ ሁሉ እነርሱም ፍርድ ቤት ቀርበው 
አያውቁም፤ ምንም ዓይነት የሰውም ሆነ 
የሰነድ ማስረጃ አልተቆጠረባቸውም፡፡ እዚህ 
ጋ የማነሳው አሳዛኝ ገጠመኝ ከመካከላቸው 

ተመስገን ዳሳለኝ

ከዝዋይ እስርቤት

አንዳቸውም ራዲዮ ስላልነበራቸው 
የተጣለባቸውን የሞት ፍርድ ውሳኔ 
የሠሙት፣ ዜናው ከተላለፈ ከበርካታ ቀናት 
በኋላ ሬዲዮ ካላቸው እስረኞች መሆኑ ነው፡፡ 

ይህ እጅግ አሳፋሪና አስደንጋጭ 
መንግሥታዊ ውንብድና በደንብ ይብራራ 
ዘንድ ለተከሳሶቹ ከተሰጣቸው ባለ አንድ ገፅ 
የክስ ቻርጅ የሁለቱን ብቻ በአዲስ መስመር 
እጠቅሳለሁ፡-

‹‹በሶማሌ ክልላዊ መንግሥት ጠቅላይ 
አቃቤ ሕግና ፍትሕ ቢሮ በሶማሌ ክልላዊ ዞን 
ከፍተኛ ፍ/ቤት ጅጅጋ 

የዐ/ሕግ/መ/ቁ 90/2000 

ከሳሽ፡- ዐ/ሕግ 

ተከሳሽ፡- ሐሰን መሐመድ ዑስማን 
(ሐንን መድቤ) 

ሥራ፡- ተማሪ 

አድራሻ፡- ጅጅጋ ከተማ፡- 06 ቀበሌ 

ወንጀል 

በ1996ዓ/ም የወጣውን የኤ.ፌ.ዴ.ሪ 
የመ.መ.ሥ.ሥ.ህ.ቁ. 240(3) እና 251(መ) 
ላይ የተመለከተውን በመተላለፍ፣ 

የወንጀል ዝርዝር 

ተከሳሽ ከመስከረም 1999 ዓ.ም. 
ጀምሮ እራሱን ኦ.ብ.ነ.ግ. እያለ ከሚጠራው 
ተቃዋሚና አሸባሪ ድርጅት ጋር በራሱ ፈቃድ 
በዚሁ በጅጅጋ ከተማ ከላይ በተጠቀሰው 
ዓመተ-ምህረት አባል በመሆን በጫካ በዚሁ 
አካባቢ ከሚንቀሳቀሱ ታጣቂዎች ጋር 
በከተማም ሆነ በጫካ በመገናኘት በኢኮኖሚ 
ረገድ የሚያስፈልጋቸውን፡- ጫማ፣ ልብስ 
የመሳሰለውን እዚያው ድረስ ሄዶ በማቀበል 
አብሮ ሲንቀሳቀስ በመቆየቱ ተከሶ ቀርቧል፡፡›› 

ሁለተኛው የክስ ቻርጅ ደግሞ እንዲህ 
ይነበባል፡-

‹‹በሶማሌ ክልላዊ መንግሥት ጠቅላይ 
አቃቤ ሕግና ፍትሕ ቢሮ በሶ/ክ/መ/ ጅጅጋ 
ዞን ከፍተኛ ፍ/ቤት 

ጅጅጋ 

የዐ/ሕ/መ/ቁ 90/2000 

ከሳሽ፡- ዐ/ሕግ 

ተከሳሽ፡- መሐድ ሼክ ኢብራሂም 

ሥራ፡- የለውም 

አድራሻ፡- ጅጅጋ ከተማ፡- ቀበሌ 05 

1ኛ ክስ 

ወንጀሉ 

በ1996 ዓ/ም የወጣውን የኤ.ፌ.ዴ.ሪ 
የመ/መ/ህ/ ቁ. 241 እና 251(መ) ላይ 
የተመለከተውን በመተላለፍ፣ የወንጀሉ 
ዝርዝር 

ተከሳሹ በ1998 ዓ.ም. ወራትና ቀኑ 
በውል ካልታወቀ ጊዜ ጀምሮ እራሱን ኦ.ብ.ነ.ግ. 
እያለ ከሚጠራው ተቃዋሚ የፖለቲካ 
ድርጅትና አሸባሪ ጋር በራሱ ፈቃድ አባል 
በመሆን ከዚህ ሕገ-መንግሥቱን ከሚፃረር 
ድርጅት በቀጥታ ፌዴሬሽኑ እንዲከፋፈል፣ 
ክልሉን የመገንጠል ዓላማ ለማሳካት ይህንኑ 
ድርጅት ከዚሁ በጅጅጋ ከተማ ለጊዜው 
ካልተያዘ ግብረ-አበሩ ጋር በመሆን ይህንኑ 
አሸባሪ ድርጅት በሚያስፈልገው ማቴሪያል 

ሁሉ፡- ጫማ፣ የፖሊስ የደንብ ልብስ፣ 
መድሃኒት. . . የመሳሰለውን በማቀበሉ፡፡ 

2ኛ ክስ 

ወንጀሉ 

በ1996ዓ/ም የወጣውን የኤ.ፌ.ዴ.ሪ 
የመ/መ/ህ/ ቁ. 36 (ለ) ላይ የተመለከተውን 
በመተላለፍ፣ የወንጀሉ ዝርዝር 

ተከሳሹ ከ1996 ዓ.ም. ጀምሮ 
የተለያዩ መ/ቤቶች ማለትም፡- የክልሉ ት/
ቢሮን፣ የቀብሪ-ደሐር ት/ቢሮን፣ እንዲሁም 
የ MSF እና የተለያዩ መሥሪያ ቤቶችን እና 
የትምህርት ተቋማትን ማህተም በማስመሰል 
አትሞ እና የኃላፊዎችን ፊርማ ዓይነት 
አስመስሎ በማስፈር ሐሰተኛ ሰነድ አዘጋጅቶ 
በመገኘቱ ተከሶ ቀርቧል፡፡›› 

(ሁሉም የክስ ቻርጆች ማኅተም እና 
አንጋው አፈወርቅ ምንተስኖት የተባለ የክልሉ 
ዐቃቤ ሕግ ፊርማ አላቸው) 

እነሆም ያለአንድ ምስክር፣ ያለምንም 
የሰነድ ማሰረጃ፣ አንድም ቀን ችሎት 
ቀርበው የእምነት ክህደት ቃል ሳይጠየቁ እና 
ሳይከራከሩ (ያውም የዞን ፍርድ ቤት) በነዚህ 
በስም በጠቀስኳቸው በስምንቱ ኢትዮጵያውን 
ላይ የሞት ቅጣትን የመሰለ የመጨረሻ 
ውሳኔ እንደቀልድ አስተላልፎባቸዋል፡፡ 
(በነገራችን ላይ ሌሎች 13 የኢትዮጵያ-ሶማሌ 
ተወላጆችም በተመሳሳይ የሐሰት ውንጀላ 
የዕድሜ ልክ እስር ተፈርዶባቸው ዝዋይ 
ይገኛሉ፡፡ የሚገርመው ጉዳይ ደግሞ ም 
ቢሆኑ መጀመሪያ ተጠርጥረው በተያዙበት 
ወንጀል አይደለም የተጠየቁት፡፡ ጉዳዩ 
ጭራሽኑ በምርመራም ወቅት አልተነሳም) 
መቼም በዚህ መልኩ በተቀናበረ የውሸት 
ክስ ከ20-27 ዓመት የሚገኙ ወጣቶችን 
በሲኦላዊ እሳተ-ነበልባል ስቅየት ውስጥ 
እንዲያልፉ ከማድረግም በዘለለ፣ ብሩህ 
ቀናቸውን አጨልሞ ላይመለሱ ወደመቃብር 
የሚሸኝ ቅጣት ሲጣል ከመመልከት የበለጠ 
የትኛውንም ዜጋ የሕሊና ስቃይ ውስጥ 
ከትቶ፣ አንገት አስደፍቶ፣ በቁጣ ቀስቅሶ 
ወደአደባባይ የሚያወጣ ገፊ-ምክንያት አለ 
ብዬ አላምንም፡፡ 

ማነው ተጠያቂው?

በእነዚህ ንፁሃን ኢትዮጵያውያን ላይ 
‹በጄል-አደብ› የደረሰባቸው በነውረኝነት የታጀለ 
ኢ-ፍትሐዊ ፍርድ እና ስቅየት፣ የሥርዓቱን 
እውነተኛ ማንነት ገሃድ የሚያወጣ ተጨባጭ 
ተግባር መሆኑ ባይካድም፡ ይህንን አረሜናዊ 
ድርጊት በፊት-አውራሪነት የመሩት፡- ኮሎኔል 
ሞኒ መንገሻ በጊዜው የክልሉ የፀረ-ሽብር 
ግብረ-ኃይል ዋና ኃላፊ የነበረ አሁን ወደአዲስ 
አበባ ተቀይሮ ‹ሕገ-ወጥ የሠው ዝውውር 
ወንጀል መከላከል› ኃላፊ፣ ቢኒያም የተባለ 
የክልሉ የደህንነት ኃላፊ፣ ሻለቃ ዘገየ በክልሉ 
የፌዴራል ፖሊስ ኃላፊ፣ ወልደአራዌ የክልሉ 
ፖሊስ ም/ኮሚሽነር፤ እንዲሁም ሻለቃ 
ወንድሜ፣ ሻለቃ በለጠ እና ታሰረ የተባሉ 
ኃላፊነታቸውን ለይተው የማያስታውሷቸው 
ግለሰቦች መሆናቸውን ግፉአኖቹ በተሰበረ 
ልብ፣ ምሬት በሞላው ድምፅ፣ ተስፋ በቆረጠ 
ስሜት ሲተርኩልኝ ዓይኖቼ ላይ የተቋጠረው 
የእንባ ከረጢት ገንፍሎ እንዳይፈስ ብርቱ 
ትግል ማድረጌን አልሸሽግም፡፡ 

የሆነው ሆኖ እነዚህ የሥርዓቱ 
ሹማምንት የፍርድ ቤት ደጅ ሳይረግጡ፣ 
የሞት ቅጣት እንዲተላለፍባቸው ባደረጓቸው 
ምስኪኖች ላይ የማሰቃያ ጥበቦቻቸውን 
በሙሉ ከሞከሩባቸው በኋላ፡- ‹‹ሞት 
እንፈርድባችኋለን!!›› እያሉ ያስፈራሯቸውና 
ይዝቱባቸው ነበር፤ እነርሱም፡- ‹‹እናንተ 
ፍርድ ቤት ናችሁ እንዴ?›› ብለው 
በግርምትና ባለማመን ሲጠይቋቸው፣ 
ማናአህሎኝነት ያሳበጣቸው የፀጥታ 
ኃላፊዎች እንዲህ በማለት አስረግጠው 
መልስ መስጠታቸውን ሰምቻለሁ፡-

‹‹አዎን! ፍርድ ቤት ማለት እኛ ነን!!›› 

በርግጥ ከዚህ ሁሉ መከራ በኋላ 
የተላለፈባቸው ውሳኔ፣ ያውም በሞት 
እንዲቀጡ የሚል መሆኑን ስናስተውል 
የዛቻውን መነሾ መረዳቱ አዳጋች 
አይሆንብንም፡፡ በአናቱም በምርመራ ወቅት 
ዕድል ፊቷን ያዞረችበትን ተጠርጣሪ እዛው 
እስረኛ ፊት በሽጉጥ ግንባሩን በርቅሰው እንደ 
መናኛ ነገር ሜዳ ላይ ይዘረጉት እንደነበረ 
የዓይን እማኞች ይመሰክራሉ፡፡ 

በጥቅሉ ይህ ሁነት በሀገሪቱ አለቅጥ 
የተንሰራፋውን የፍትሕ እጦት፣ የሠብአዊ 
መብት ጥሰት፣ ዳኞች ከሕግ ይልቅ 
ከቤተመንግሥት በሚላክላቸው የፍርድ 
ውሳኔ ንፁሃኑን ለምድራዊ ስቃይ ከመዳረግም 
አልፈው ተርፈው በጭካኔ ሕይወታቸውንም 
እንደሚነጠቁ በቂ ማስረጃ ይመስለኛል፡፡ 

‹‹ጄል-አዳብ›› 

የክልሉ ኗሪዎች ‹‹ጄል-አዳብ›› (የገሃነም 
እስር ቤት) እያሉ የሚጠሩት የጅጅጋው 
ማሰቃያ ቤት ክፍሎች የተሠሩት አራት 
መቶ ታሳሪዎችን እንዲይዙ ታስቦ ቢሆንም፣ 
አብዛኛውን ጊዜ ከአራት ሺህ በላይ ታሳሪዎች 
እንደሚታጎሩበት አረጋግጫለሁ፡፡ይህም አንድ 
ሰው ከአንድ ሰዓት በላይ በእንቅልፍ ማሳለፍ 
እንዳይችል አድርጎታል፡፡ምክንያቱም ቦታውን 
ለተረኛው የመልቀቅ ግዴታ  አለበትና፡፡ 
ምናልባት እንቅልፍ ቢጥለው እንኳ ተረኞቹ 
ቀስቅሰው (ጎትተው) ያስነሱታል፡፡ 

ከ‹‹ጄል-አዳብ›› በሕይወት ተርፎ 
የሚወጣ ሰው ዕድለኛ ተደርጎ ይቆጠራል፡
በዚህ ቦታ ከቤተሰብ ጋር መገናኘት ጭራሽ 
አይሞከርም፡፡ ማሰቡ እንኳ እንደ ቅንጦት ነው 
የሚታየው፡፡ በእስር ቤቱ አጥር ሦስት መቶ 
ሜትር ክልል ርቀት ዙርያ ውስጥ መገኘትም 
ለከባድ ስቃይ (አንዳንዴም ለሞት ቅጣት) 
ይዳርጋል፡፡ በሃያ አራት ሰዓት አንዴ፣ አንድ 
እንጀራ ለሦስት እየተቃመሱ ለአምስት ዓመት 
በዛ እስር ቤት ያሳለፈ ምስኪን አጋጥሞኛል፡፡ይህ 
ወጣት በ2004ዓ.ም መጨረሻ አካባቢ ሦስት 
ዓይነት ተላላፊ በሽታ (ተቅማጥ፣ ሰውነትን 
የሚያሳክክና ጉሮሮን አሳብጦ ለአዕምሮ 
መቃወስ የሚዳርግ) ተከስቶ በቀን እስከ 
አስራ አራት ሰው ድረስ ይሞት እንደነበር 
ያስታውሳል፡፡ ይህ ሁሉ ሲሆን ሕክምና ብሎ 
ነገር አልነበረም፡፡ እንዲያውም በግልባጩ 
የክልሉ አስተዳዳሪዎች ጭካኔያቸውን 
(ኢሠብአዊነታቸውን) ወለል አድርገው 
የሚያሳብቁ ድርጊቶች መፈፀማቸውን 
አላቋረጡም፡፡ ለማሳያ ያህልም እስረኛው 
ከሌሊቱ ስድስት ሰዓት ላይ በአንድ ድምፅ 
እንዲህ የሚል መፈክር እንዲያሰማ መገደዱን 
እዚህ ጋ መጠቀስ ይቻላል፡-

‹‹መለስ ዜናዊ ሐኖላዶ!›› (መለስ 
ዜናዊ ለዘላለም ይኑር!) 

‹‹አብዲ ሑመድ ዑመር ሐኖላዶ!›› 

‹‹ኢትዮጵያ ሐኖላዶ!›› 

ኦብነግ ሐዳኦዶ!›› (ኦብነግ ይውደም!) 

ሌላው አስገራሚ ጉዳይ ቤተሰብ ታሳሪ 
ልጁ በሕይወት ይኑር ይሙት የሚያውቀው 
ከማጎሪያው በስንት ጊዜ አንዴ የሚፈታ ሰው 
ሲገኝ ብቻ የመሆኑ እውነታ ነው፡፡ እናም 
ድንገት በአንዲት ‹ዕድለኛ› ቀን አንድ ታሳሪ 
ከ‹‹ጄል-አዳብ›› የተለቀቀ እንደሆነ ወሬው 
ከመቅጽበት ይዛመትና ለሳምንታት አሊያም 
ለወራት የእስረኛው ቤት በእንግዶች እስከ 
አፍ-ገደፉ ጢም ብሎ ይውላል፡፡ የተለመደ 
ነውና እሱም ያለመታከት የቀረበለትን ጥያቄ 
በሚከተለው መልኩ ሲመልስ ይከርማል፡-

‹‹ኦ!...  እገሌ  ከሞተ እኮ ሁለት 
ዓመት አለፈው›› ፤ “እገሌማ ሲያሳዝን! ካረፈ 
ገና አንድ ወሩ ነው”፤ “ኦ! እገሌ 
ለወደፊቱ

እግዜር ይጠብቀው እንጂ እስካሁን 
በሕይወት ይገኛል…” ወዘተ ወዘተ. . .

የኢትዮጵያ መንግሥት ገመና 



ፍኖተ ነፃነት

15የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ  ታህሳስ 4/2007 ዓ.ም

“ . . . ደግሞስ የንቢቱ የዚያች የበራሪ፣ 

ያልተመቻት ለታ የትም ዱር አዳሪ፡፡ 

እኔ ታዛቢሽ ነኝ እቅጩን ልንገርሽ፣ 

ገናና ብትባይ በታታሪነትሽ፣ 

ዓለሙ በመላው፣ አዳሜ ጠቅላላው፣ በውሸት 

አድንቆ፣ ህይወቱም ቢያደርግሽ፣ 

ለከርሣሙ ክፍል፣ ለነሆድ አምላኩ፣ 

ምስጋና ለሌለው፣ ጣዕም ለማያውቀው፣ 

ማርሽን በመስጠትሽ፣ 

አርባ አራቱ ታቦት ለእልፍ ይሰንጥቁሽ፡፡” 

የዛሬው ጽሁፌ ማዋዥ ፈጣሪ ነፍሱን 
ከባልንጀሮቹ ከፀጋዬ ገ/መድህን፣ ጋሽ ስብሃት፣ 
አፈወርቅ ተክሌ፣ ጥላሁን ገሠሠ . . . ጋር 
በአፀደ ነፍስ ይቀላቅለውና ከባለቅኔው ኃይሉ 
ገ/ዮሐንስ “በረከተ መርገም ከተሰኘው ግጥሙ 
የቀነጨብኩት ነው፡፡ ባለቅኔው ንቢቱ ላይ 
ያጎረፈውን የእርግማን ናዳ ሳስብ እኔም 
ምርጫ በመጣ ቁጥር ከቀፎዋ የምትወጣውን 
“ፎርጂዷን” ንብ፣ ማር ሳይሆን አሳር 
የምታበላውን ንብ፣ አበባ ቀሳሚዋን ሳይሆን፣ 
መርዝ ቀማሚዋን ንብ . . . መርገም አማረኝና 
እነሆ ብዕሬን ከወረቀቴ ጋር አዋደድሁ፡፡ 

ኢሕአዴግ ባለፉት ምርጫዎች ንብን 
የመወዳደሪያ ምልክት በማድረግ ይቀርብ እንደ 
ነበር ይታወሳል፡፡ የዘንድሮውን ባላውቅም 
ባለመዳት ንቡ ሊናደፍ ከእሷው ጋር የሙጥኝ 
ማለቱ አይቀሬ ነው የሚል እምነት አለኝ፡፡ 

በሀገራችን ታሪክ ያለፉት ምርጫዎች ሲታሰቡ 
ከእያንዳንዱ ኢትዮጵያዊ አዕምሮ ውስጥ ገዝፎና 
ገኖ የሚታየው ምርጫ 97 ነው፡፡ የዲሞክራሲ 
ጭላንጭሉ የታየበት ይህ ምርጫ፣ የመጨረሻ 
ውጤቱ ኢ-ዲሞክራሲያዊ መሆኑን አይደለም 
መራጩ ህዝብ፣ ኢሕአዴግም ጠንቅቆ 
ያውቀዋል፡፡ ኢሕአዴጋዊያን በእጃቸው ያለውን 
አፈ ሙዝ ተጠቅመው፤ የምርጫ ኮሮጆውን 
እየገለበጡ የመራጩን ድምጽ ዘረፉት፡፡ 
“አሸንፈናል” ብለውም አወጁ፡፡ የሚገድሉትን 
ገድለው፣ የሚያስሩትን አስረው ሲያበቁ ዳግም 
አራት ኪሎ ቤተ መንግስት ከከተሙ፤ እነሆ 
አስረኛ አመታቸውን ሊያከብሩ ነው፡፡ በወቅቱ 
የሆነው ሁሉ ሲታሰብ ፍትሃዊና ዴሞክራሲያዊ 
የምርጫ ሂደት ደግሞ ላያንሰራራ መቀመቅ 
መውረዱን አምኖ ለመቀበል የሚያንገራግር 
ዜጋ ያለ አይመስለኝም፡፡ 

ኢህአዴግም ቢሆን የምርጫ ወቅት 
ሲደርስ ሆዱ መሸበር ይጀምራል፤ የልብ 
ትርታው ይጨምራል፡፡ ጠቅልሎ በያዛቸው 
የብዙሃን መገናኛዎች፣ “የምርጫ 97 ክስተት 
አይደገምም” ሲሉ ይወራረዳሉ፡፡ በተለይም 
ከመስከረም 2007 ዓ.ም ጀምሮ የምርጫ 
ቃና ባለው ኑዛዜ፤ በተለያዩ ስልጠናዎች ላይ 
የሚቀርቡት የስብከት አጀንዳዎች አፅንኦት 
ሰጥተው የሚደሰኩሩት ይሄንኑ ነው፡፡ ይህ 
ፉከራ አይሉት ተማፅኖ ከፍርሃት የመነጨ 
እንጂ የኢሕአዴግ ልማታዊ መንግስትነት፤ 
የህዝቡን፣ የኑሮ ውድነቱን ብሶት፣ የሰብአዊና 
ዴሞክራሲያዊ መብቶች ጥሰትና የነፃነትና 
የፍትህ እጦቱን ቀንሶለት አይደለም፡፡ 

አንዳንድ ሰዎች፣ “ኢሕአዴግ ለምን 
ምርጫ በመጣ ቁጥር ይሸበራል? መድፍና ታንኩ 
እጁ ላይ እስካለ ድረስ የትኛውም ተቃዋሚ 
ፓርቲ በምርጫ ሊያሸንፈው አይችልም፡
፡ ተቃዋሚዎች ሺህ ቦታ እንደእራፊ ጨርቅ 
ተበጣጥቀው፣ የፓርቲዎቻቸውን ዓላማና 
ፕሮግራም ለማስተዋወቅ ከላይ እስከታች 
መላወሻ አጥተው፤ ትግላቸው ከጋዜጣዊ 
መግለጫ ባላለፈበት ሁኔታ ኢሕአዴግ ለምን 
ስጋት ያድርበታል? . . .” በማለት ይሞግታሉ፡
፡ አያይዘውም የምርጫ 2002ትን የ96.6% 
የማሸነፊያ ውጤቱን በዋቢነት ያቀርባሉ፡፡ 

ለአንድ ሀገር እድገት ምሁራን 
(Intellectuals) እና ሙያተኞች (Professionals) 
ባጠቃላይ የተማሩ የምንላቸው የህብረተሰብ 
ክፍሎች እጅግ በጣም አስፈላጊ መሆናቸው 
አሌ የማይባል ሀቅ ነው፡፡የተፈላጊነታቸው 
ዋናው ሚስጢር ብዙዎቻችን እንደምናስበው 
በሰለጠኑበት ሙያ ከሌላው የበለጠ ክህሎት 
ስላላቸው ብቻ አይደለም፡፡ የዚያኑ ያህል ከምንም 
ነገር በላይ “እውቀትን” ከዚያም ተሸግረው 
“እውነትን” መፈለጋቸው ነው፡፡ “እውቀትን” 
መፈለጋቸው እንዲያውቁ እና እንዲራቀቁ ከዚያም 
አልፎ ሀገራዊ በሆኑ  ስራዎች ላይ በመሰማራት 
ላፈራቸው ማህበረሰብ መፍትሄዎቹ እንዲሆኑ 
ከማስቻሉም በላይ እውቀታቸው፣ የነሱን 
አይነት ሌሎች ተተኪ በእውቀት አገልጋዮችን 
እንዲፈጥሩ  ያግዛቸዋል፡፡ 

“እውነትን” መፈለጋቸው ደግሞ እውነትን 
እያወቁ ከመደበቅ፣ ሲከፋም እውነት ያልሆነውን 
እያወቁ ከመናገር ያነፃቸዋል፡፡እነሱም እውነት 
ተናጋሪ እና ለእውነት ዘብ የቆመ ትውልድን 
ያፈራሉ፡፡ 

እውቀት ለትክክለኛ አላማ ካልዋለ 
ፍፁም አደገኛ እንደሚሆን ግልጽ ነው፡፡ መዋሸት 
በእራሱ አዋቂነት የሚሆንበት እና ትክክለኛ 
ሞያውን ተገን አድርጎ የሚዋሽ በበዛ ቁጥር 
የእውቀት አደገኝነት ክፉ ይሆናል፡፡ ስለዚህ 
እውቀት ብቻውን ሲሆን እና እውነት ፈላጊነት 
ሲታከልበት ተግባራዊነቱ እና ሀገራዊ ጥቅሙ 
ላይ እጅግ የጎላ ልዩነት አለው፡፡ 

ወደዚች መጣጥፍ ዋነኛ ጭብጥ ስንመለስ 
“የተማረ-አሽከር” ከሚለው አንገሽጋሽ የሀገራችን 

አበበ አካሉ ክብረት

 
በ“በረከተ መርገም” ንቢቱን እንርገም!

አንዳንዶች ደግሞ ከወዲሁ ተስፋ በመቁረጥ 
ፈጣሪ ከላያችን ገለል ያድርግልን እንጂ 
ኢሕአዴግ በምርጫ ይሸነፋል ብለን አናምንም 
ሲሉ ይደመጣሉ፡፡ 

በእርግጥም እነዚህን መሰል የህዝብ 
አስተያየቶች የመነጩት ከፍርሃትና ከተስፋ 
መቁረጥ ነው፡፡ ህዝብ ይህን ይበል እንጂ 
“በንቢቱ” የምርጫ ምልክት የሚመጣውን 
ኢሕአዴግ ለመምረጥ እስከ ወዲያኛው 
አይሞክረውም፡፡ ህዝቡ፣ በአገዛዙ መንገፍገፉን 
ለማረጋገጥ የጠለቀ ጥናትና ምርምር ማድረግን 
አይጠይቅም፡፡ ከእያንዳንዱ ኢትዮጵያዊ ቤት 
እንደ ገደል ማሚቱ የሚስተጋባው እሮሮ 
ከጥናትና ከምርምር በላይ ያፈጠጠ ምስክር ነው፡፡ 

ኢሕአዴግ፣ ይህ ለጆሮ ሰቅጣጭ የሆነ 
ህዝባዊ እሮሮ እና እምቢተኝነት ስለሚያሰጋው 
እንጂ ነጋ ጠባ የሚወተውተው፣ የምርጫ 
ኮሮጆውን መገልበጡንማ ያውቅበታል፡፡ ዛሬ 
ለምርጫ ቅስቀሳ የሚጠቀምባቸው የመሠረተ-
ልማት እንቅስቃሴዎች፣ በተለይም የህዳሴው 
ግድብ ግንባታና የተለያዩ ፕሮጀክቶች ነፃነትና 
ፍትህ ለተነፈገው፣ ሰብዓዊና ዴሞክራሲያዊ 
መብቱን በጠራራ ፀሀይ ለተነጠቀው 
የኢትዮጵያ ህዝብ የስቃዩ ምርኩዝ ሲሆኑለት 
አልተስተዋለም፡፡ ለኢሕአዴግም ምርጫ 97 
ላለመደገሙ ከወዲሁ ማረጋገጫ ሊሰጡት 
አልቻሉም፡፡ 

በ97 ምርጫ ድምጹን በመንፈግ 
የንቢቱን “አባላት” የቀጣው ህዝብ ዛሬም 
ቢሆን ጠብ ያለለት አንዳች ነገር የለም፡
፡ ሁሉም ነገር “ከድጡ ወደ ማጡ” እንዲሉ 
ነው የሆነበት፡፡ የሰብአዊ መብት ረገጣው፣ ቂም 
በቀል በሚመስል መልኩ ከምርጫ 97 በኋላ 
ቅጥ አጥቷል፡፡ ዛሬ ዛሬ ያገሪቱ ነባር እስር 
ቤቶች በህሊና እስረኞች ከአፍ እስከ ገደፋቸው 
በመሙላታቸው፤ ቂሊንጦን የመሳሰሉ ግዙፍ 
እስር ቤቶች ተገንብተው፣ በየቀኑ ዜጎች 
ሲታጎሩባቸው እየተመለከትን ነው፡፡ 

ከምርጫ 97 ማግስት “የደደቢት 
በረሃዋ ንብ” ያልነደፈችውን፣ ያልመረዘችውን፣ 
ያላቆሰለችውን፣ ያላሳደደችውን ሰው ፈልጎ 

ማግኘት ይከብዳል፡፡ ኮሎኔል መንግስቱ ኃ/
ማርያም፣ “አብዮት ልጇን ትበላለች” እንዳሉት 
ሁሉ “ንቢቱም” ለራሷ አብዮተኞች እንኳ 
ምህረት የላትም፤ የመረረ፣ በመርዝ የተለወሰ 
“ማሯን” አፍንጫ ሰንጋ እያላሰች፣ ያላማረረችው 
ዜጋ የለም፡፡ የማር ሰሪዋን፣ የታታሪዋን ንብ 
ጭንብል አጥልቃ በየአምስት አመቱ ብቅ 
የምትለው ንቢቱ፤ በ2007 ምርጫ “ከአራት 
ኪሎው ቀፎዋ” ልትሰናበት ግድ ይላል፡፡ 

የባለቅኔው ኃይሉ ገ/ዮሐንስ፣ “በረከተ 
መርገም” ይሁን ለዚያች ለንቢቱ! አሜን ይሁን! 

 አንቺ ባለ ክንፋም ንቢቱ በራሪ፣ 

 ስቃይ የሚያባብስ መርዶ ተናጋሪ፣

 እብለት የተሞላሽ ለሆድሽ አዳሪ፡፡ 

 መርዝን እየቀሰምሽ ሁሉን ተናዳፊ፣ 

 የፍትህ ሾተላይ ትውልድን ቀሳፊ

  ሬት ይሁን ማርሽ፣

  ባዶ ይሁን ቀፎሽ

  ማህፀንሽ ይጨንግፍ

  አበባሽም ይርገፍ

  ማርሽ ይሁን ሰፈፍ

ወለላሽ አይጣፍጥ ክንፍሽም አይስነፍ

አንቺ ባለ ክንፋም ንቢቱ በራሪ፣

ለነሆድ አምላኩ እንጀራን ጋጋሪ

በህዝብ ጫንቃ ላይ ውለሽ እንዳታድሪ

የዚህን ምርጫ ዘመን እንዳትሻገሪ 

አሜን! ይሁን አሜን! የመርገም በረከት 

ባለቅኔው ኃይሉ የተጠበበት፡፡

*************************************************************************************************************************

እውነታ ጋር እንላተማለን፡፡ምንም እንኳ “አሽከር” 
የሚለው ቃል ፍቺ እንዳገባቡ የተለያየ ቢሆንም፣ 
በዚህ ፅሁፍ ግን የሚያውቀውን ሳይሆን 
አድርግ የተባለውን የሚያደርግ፣ እውነታውን 
ሳይሆን በል የተባለውን ብቻ የሚናገር፣ ያየውን 
እና የሰማውን ሳይሆን አለቆቹ ይሁን ያሉትን 
ይሁን የሚል… ባጠቃላይ ሲጋልቡት ፈረስ 
ሲጭኑት አህያ አይነት የሌሎች መጠቀሚያ 
እና ሎሌ እንዲሁም ለራሱም ህሊና፣ ለሀገሩም 
ዋስትና የማይበጀውን ከንቱ ሀይል (ወገን) 
ይወክላል፡፡ እንዲህ አይነቱን ድንጉጥነት 
የተማሩ (ፊደል የቆጠሩ) የምንላቸው ሰዎች 
ላይ በምናይበት ግዜ ደግሞ፤ “የተማረ 
አሽከር” እያልን እንጠራቸዋለን ማለት ነው፡፡ 

መማር ማወቅ ከሆነ፣ ማወቅ መሰልጠን 
ከሆነ፣ መሰልጠን ለምን ነፃ መሆን አይሆንም? 
በመማሬ እና በማወቄ እራሴን ካለማወቅ ግዞት 
ብቻ ነው ነፃ ያወጣሁት? ሰዎች በመማር 
እራሳቸውን ካለማወቅ (መሃይምነት) ብቻ ከሆነ 
ነፃ የሚያወጡት፤ የማህበራዊ ኑሮውን ውጣ-
ውረድ፣ የሐሰት እና እውነት ድብልቁን፣ ማን 
ያጥራው? ጥፋትን ማን ጥፋት ነው ይበል? 

ለዚህ አይደል እንዴ በጋራ በምናውቀው 
ሀገራዊ ሀቅ እና እውነት ላይ እንኳ የተለያየ 
የሚመስል አረዳድ የምናየው! ለምሳሌ 
የቀድሞውን ጠቅላይ ሚኒስትር አንዳንዶች “ተራ 
አፈ-ቀልጣፋ እና ሀገር ቆራራሽ” ሲያደርጓቸው 
ሌሎች ደግሞ “መሲህ እና መልአክ” ያደርጓቸዋል፡
፡“የጠቅላይ ሚኒስትሩ ራዕይ እየተባለ ጆሯችንን 
ያደነቆረው የፈጠራ ታሪክም ራዕይ ሳይሆን ተራ 
ቅዠት ነው” ይህንን አመክንዮ ግልጽ ባለ መልኩ 
ያየሁት በአንዳርጌ መስፍን  “በሙት መንፈስ 
ሀገር ሲታመስ” በሚለው መፅሐፍ ላይ ነው፡፡
በርግጥ በመጽሔትም ቢሆን ሞጋቹ ጋዜጠኛ 
ተመስገንም ደሳለኝ በዚያ ወርቃማ ብዕሩ እና 
የመተንተን ብቃቱ፤ ጠቅላዩ ቅዠት እንጂ ራዕይ 

እንደሌላቸው አስነብቦናል፡፡የሆነው ሆኖ እኔ 
“የተማሩ አሽከሮች” የምላቸው ሰዎች፤ ሀገራዊ 
ጥቅም ሳይሆን ድርጅታዊ ጥቅም ብቻ ያላቸው 
የተለያዩ ህጎች፣ አዋጆችና ደንቦች ሲፀድቁ 
የመንግስት በሆኑ ሚዲያዎች እየቀረቡ የነዚህን 
አዋጆች መልካምነት የሚደሰኩሩልንን ነው፡፡ 

የመሬት ባለቤትነት አዋጅ (መሬት 
የመንግስት ነው)፣ የሽብርተኝነት አዋጅ 
(የመደራጀት መብት ገደብ) የነፃው ፕሬስ 
አዋጅ (ሀሳብን በነፃነት የመግለጽ ገደብ) እና 
የመሳሰሉት እጅግ አፋኝ እና አሳሪ እንዲሁም 
ፍጹም ጨቋኝ የሆኑ አዋጆች ያስተማራቸው 
ምስኪን ህዝብ ላይ ሲጫኑ ስለምን እነዚህ 
የተማሩ ሰዎች የ”አሽከርነትን” ሚና ለመጫወት 
መረጡ? ስለምንስ ከምትጣልላቸው ሚጢጢ 
ድርጎ ይልቅ ሀገራዊ ኃላፊነትን እና ከዚያም 
በላይ ሞራላዊ ልዕልናቸውን አላስቀደሙም?

ለነዚህ አድር-ባይ “የተማሩ አሽከሮች” 
ጥቅም ፈላጊነትን ወይስ ፍርሀትን እንደ 
ምክንያት እንውሰድላቸው? ዞሮ ዞሮ ሁለቱም 
ወይንም ከሁለቱም አንዱ ነው ብንል እንኳ 
የትኛውም ቢሆን የተማረ ከሚባል አይጠበቅም፡
፡በአንጻሩ ግን ብዙዎቹ የሚያውቁትን መናገር 
እንደሚፈሩና ለመናገር ነፃ የመሆንን ግዜ 
በናፍቆት እንደሚጠባበቁ ሁሉ፣ የፈለገውን ያህል 
ነፃነት ቢኖር እንኳ ለሚያገኟት ፍርፋሪ (ጥቅም) 
ሲሉ እውነትን በሀሰት ሲቀይሩ የሚኖሩም 
ብዙዎች ናቸው፡፡ ጥያቄው ግን ፕሮፌሰር 
ተብሎ ዶክተር ተብሎ፣ ተመራማሪ ተብሎ፣ 
ብቻ በማህበረሰባዊ ክብር አንቱ ተብሎ እንዴት 
አንድ ሰው እውነትን መናገር እና ለእውነት 
መኖርን በፍርሃትም ሆነ በጥቅም ይቀይረዋል? 
ለምሳሌ በህግ ፕሮፌሰር የሆነ አንድ ሰው 
(ኢትዮጵያዊ) የፀረ- ሽብር አዋጁ ኢትዮጵያን 
የሚጠብቃት ከሽብር ሳይሆን ከመድበለ-ፓርቲ 
ሜዳነት ነው፡፡አሊያም የፕሬስ አዋጁም ቢሆን 

ከመፍረስ የሚታደገው ህገ-መንግስቱን ሳይሆን 
ሀሳብን በነፃነት የመግለጽ መብትን ነው 
የሚያፈርሰው እያለ ሞያዊ ትንታኔ በመስጠት 
ለምን ሰላማዊ ጫና መንግስት ላይ ማሳደር 
አልቻለም?

በእርግጥ ሀገርን ነፃ በማድረግ ሂደት 
ውስጥ ሁሉም ሰው የየራሱን አስተዋፅኦ ማበርከት 
እንዳለበት ቢገባኝም፤  ምሁራን የመሪነት 
እና የግምባር-ቀደምትነቱን ሚና መጫወት 
እንዳአለባቸው አጠያያቂ አይደለም፡፡“የተማረ 
አሽከር” ሞራሉን እና ልዕልናውን በጥቅም 
(በገንዘብ) ይሸጣል፡፡እውነት ከመሰረቷ ስትናድ 
እና አብሮ መኖር፣ መተሳሰብ፣ መደጋገፍን  
የመሳሰሉ ክቡድ እሴቶች ሲናዱ መዶሻ 
ያቀብላል፡፡ 

የተማረ አሽከር፣ ትውልድ ገዳይ እና 
በካይ መርዞቹን የነገ ሀገር ተረካቢ በሆኑ ወጣቶች 
ላይ ከመርጨቱም በላይ ወጣቱ የሚያደንቃቸው 
አርአያዎቹን እያንቋሸሸ እና ለዚህም 
በእውቀት የታሸ ውሸትን እየቀባ ያጥላላል፡፡ 

ህዝብ፣ የባህል ስሪት እንዳልሆነ ሁሉ ባህሉን 
አጥላልቶ እና ኮንኖ ይንድበታል፡፡አርአያ ያሳጣሉ!! 
ታሪክ ያሳጣሉ!! ባህል ያሳጣሉ! ባንዲራ ያሳጣሉ! 
ይህን ሁሉ ሲያደርጉ ግን አደገኛውን እውቀታቸውን 
እየተጠቀሙ ነው፡፡በሚገርም ሁኔታ ይህ ሁሉ 
ሲሆን ግን ለሀገር፣ ለእውነት፣ ለህሊናቸው 
ያደሩ እና እያደሩ ያሉ ጀግኖች አሁን ድረስ 
አሉን፡፡ኢትዮጵያ መሀን ሆና አታውቅም! የዘመን 
ተጋሪዬ የሆንከው ወጣት ሆይ አውቃለሁ 
ተምረሀል፤ አውቀሀል፤ ነገር ግን መማር 
ማወቅ ተጣጥሏልና ስራ በማጣት ከፍቶሀል 
ይህንንም አውቃለሁ!! በአገርህ ላይ ባይተዋር 
ከመሆን በላይ እምን ድረስ ትወርዳለህ??? 
ተነስ ለነፃነትህ ፍርሀትህን አሽቀንጥረህ ጥለህ 
እጁን ዘርግቶ ወደሚጠብቅህ አደባባይ አቅና፡፡

የምሁሩ አሽብርነት ምንጩ ከየት ነው?
ብሩክ አበበ 



ፍኖተ ነፃነት

16የኢትዮጵያ ህዝብ የሉዓላዊ ስልጣኑ ባለቤት እንዲሆን እንታገል! አራተኛ ዓመት ቅፅ 4 ቁ 88ቅዳሜ ታህሳስ 4/ 2007 ዓ.ም

ሰሞኑን ‹‹በልምድ ይበልጡኛል 
አለ እያዩ ፈንገስ›› የምትል ቅብብል ከሰው 
አፍ ላይ ከሰማችሁ ጋዜጣ ባይኖር ምንም 
አላመለጣችሁም ማለት ነው፡፡ እያዩን 
በቅድሚያ የማየት ዕድል የገጠማቸው ሰዎች 
“ግጥምን በጃዝ” በሚል በሚቀርበው የግጥም 
ምሽት ላይ እንዳዩት ይናገራሉ፡፡ እኔ ግን 
በረከት ሆነ ግሩም ከየት እንዳመጡት መጠየቅ 
እፈልጋለሁ፡፡ ዋናው ነጥባችን የጥበብ ስራውና 
ዘመኑ ያላቸውን ቁርኝት ማጤን ነው፡፡ ከዚህ 
አንፃር አንባቢ ሊገነዘባቸው የምፈልጋቸው፣ 
ነጥቦች አሉ፡፡ ሁሌም ሕዝብ ማንኛውንም 
የኪነጥበብ ስራ ሲመለከት ሊጠይቅ ከሚገባቸው 
ጥያቄዎች መሃል አንዱ፣ ከጊዜው ጋር 
ያለውን ቁርኝት  ማጤን ነው፡፡ ‹‹አዲሱ 
የእንትና ዘፈን እና ጊዜው ያላቸው ግንኙነት 
ምንድን ነው ?!…. የታዋቂው ገጣሚ ስራዎች 
የተጻፉበትን ዘመን ልብ ብለሃቸዋል ?!… 
ሰዓሊ እከሌ በብሔራዊ ሙዚየም ያቀረበው ስራ 
ውስጥ ዘመኑን እንዴት ባለ ጥበብ ገልጾታል 
መሰለህ?!…ፓ!... ዘመናችንን የሚወክል ቅርጽ 
ትላንትና አንድ ሰዓሊ ስቱዲዮውን ስጎበኝ አይቼ 
የትኛው አደባባይ ላይ ቢተከል?! ስል አሰብኩ 
መሰለህ!…›› ይሄ ሁሉ ሊሆን የሚችለው ግን 
የመንግስት ሳይሆን የህዝብ አገልጋይ የሆነ 
የባህል ሚኒስትር ሲኖረን ነው፡፡ የጥበብ ሰው 
ድርሻ ዘመኑን መመርመርና መተርጎም ነው፡
፡ ሕዝብ ዘመኑን እየኖረ ይገነዘበው ዘንድ 
በአደባባይ ማሳየትና ማግባባት በሰብዓዊነት 
አሟሽቶ አንድ ማድረግ ነው፡፡ 

ዘመኑን የሚተረጉሙ ጠቢባን ደግሞ 
ቢጠፉ ቢጠፉ በጣት ቁጥር አይጠፉም፡
፡ ዘመኑን ለመተርጎም ድፍረት ይፈልጋል፡
፡ ‹‹ድፍረት የሌላት ብዕር ወረቀት ባታበላሽ 
ይሻላል›› አይደል ያለው በዓሉ ግርማ ያ ደፋር 
ደራሲ፡፡ ይህም ሆኖ ሐቅ ያለው የጥበብ ስራ 
ውጤት ዘመኑን ተሻግሮ መጓዙ ሳይዘነጋ 
ነው፡፡ እስቲ ወደ ዛሬው የዘመናችን መልካ-
መልክ ከመግባታችን በፊት ቀደም ባሉት 
ዘመናት የተሳሉ ገጸ ዘመናትን በወፍ በረር 
እንቃኝ፡፡ ከስነ ግጥም የአብዬ መንግስቱ 
‹‹ባሻ አሸብር በአሜሪካ››፣ መግቢያ ስንኞች 
ናቸው ከኢትዮጵያዊ ትምክህት አልፎ ከጥቁር 
ወንድሞቻችን የተለየን ነን ለምንል የቀረበች 
ሞጋች ፖለቲካዊ ግጥም፡፡ ከልቦለዶቻችን ደግሞ 
ጉዱ ካሳ አለልና፡፡ ‹‹ ‘አዕምሮው የተቃወሰ 
አዕምሮው ትክክል ያለሆነ ሰው ነው አያ ካሳን 
አዕምሮው ያልተካከለ የሚለው ፡፡’ አለች ሰብለ 
ወንጌል አቋረጠችና አባትና እናቷ መብረቅ እንደ 
መታቸው ደርቀው ቀሩ፡፡›› ፍቅር እስከ መቃብር 
ገጽ 127፡፡ ከአጭር ልቦለዶቻችን ውስጥ ብዙ 
ቢኖሩም በአብዮቱ ወቅት ሞትን እየሸሹ እሱ 
እየቀደማቸው በየደረሱበት ሰፈር ‹‹እዚህ ሰፈር 
የሞት አለ የታመመስ›› ብለው ጠይቀው፣ ሰላም 
ከሆነ ለማረፍ፤የሞተ ካለ በበቅሎአቸው ውልቅ 
የሚሉት የስብሃት ገጸባህሪ አጋፋሪ እንዳሻውን 

መጥቀስ ይቻላል፡፡ ከሙዚቃዎቻችን የአዲስአባን 
እግረኛ የሚወክለውን ጋሽ ጀምበሬና ከእውነተኛ 
ዓለማችን እንደተቀዳ የተነገረለትን አዋቂውንና 
የአዲሳባን ባለውለታ ጋሽ አበራ ሞላ(አበደ 
ይሉኛል ጉዳዬ ሳይሞላን) ማንም አይዘነጋቸው፡
፡ ይህ ሁሉ መቼም በይበልጥ ጎልቶ መውጣት 
ያለበት በመድረክ የነበረ ቢሆንም መድረኩ ልክ 
እንደ ህይወታችን ሁሉ ንፍገት ተጠናውቶት 
እኒህ ገጸ ዘመናት ሊታዩበት አልቻሉም፡፡
ምናልባት ሰሙ ንጉስ ጣሴ ትዝ ይለን ይሆን 
ከመድረኩ፡፡ ተማሪዎቹ በረሃብ እያለቁበት 
ሲሄዱ ከሚያስተምራቸው ይልቅ የሚያበላቸው 
መሻታቸውን ከፊታቸው ቢረዳ ሸሽቶ ከወሎ 
ወደ አዲሳባ የገባውን ልክፍተኛውን መምህር 
ሰሙንጉስ ጣሴን በወጋየሁ ንጋቱ ድንቅ ትወና 
መቼም ሳናስታውሰው አንቀርም፡፡ ይህ ሁሉ 
ሲሆን እኒህ ገጸ ዘመናት እና ባህርያት ህያው 
ምልክቶቻችን ሳሉ ሃውልት ባንቀርፅላቸውም 
ማስታወሻ አለማኖራችን ያሳዝናል፡፡ቲሸርት 
እንኳን፡፡ ፈረንጆቹ ቢሆኑ ቢዝነስ ሰርተው 
ያኖሯቸው ነበር፡፡ሆኖም ነፍሱን ይማረውና ጋሽ 
መስፍን ሐ/ማርያም በበኩሉ በቅርቡ በሰው ሀገር 
ረዥም እድሜውን አሳልፎ ያረፈውን የባለቅኔ 
ገሞራውን ‹‹በረከተ መርገም››፣በቃሉ አጥንቶ 
በየቦታው በማቅረብ ‹‹ተንቀሳቃሹ ቢ ኤም››(the 
walking B.M.)ተብሏል፡፡ BEREKETE MER-
GEM ቅንነት የሚያሻው ታላቅ ተግባር! አሁን 
አሁን ደግሞ እኒህ ገጸ ዘመናት የራሳቸው አዲስ 
አቀራረብ ይዘው ብቅ ያሉ ይመስላል፡፡ በመድረክ 
ላይ በአንድ የኮሜዲ ዘርፍ ራሳቸውን ችለው 
መቅረባቸውም በራሳቸው ምሉዕ መሆናቸውን 
ያስመሰከረ በመሆኑ ከእንግዲህ በማንኛውም 
ያልተሟላ የጥበበ-ስራ-ኣለም ገብተው በጥገኝነት 
የሚውሉና የሚያድሩበት ምክንያት የለም፡
፡ዕጣ ፈንታቸው ያስቆጫልና! እንኳን እኒህ 
ቱባዎቹ ፤ምሰለ ሀገሮች ይቅሩና ጥቃቅኑም 
ቢሆኑ ከንቱ ሲሆኑ ውድቀት ነው፡፡ከኒህም 
የህፃናቱ አጫዋቾች ከኣለማቸው ጥበት የተነሳ 
በህጻናቱ ሳይቀር እየተነቃባቸው ተቸግረዋልና፡
፡እኔ የምለው ቼሪ ሞተች እንዴ?…ወይስ የሷ 
ኣለም ነው የሞተው…?! ከዘመናችን ምርጥ 
ተዋንያን በአንዱ የተተወነውና የዚህ ትውልድ 
የጥበቡ ቤተሰቦች መነጋገሪያ የሆነው እያዩ 
ፈንገስ ማነው?!….‹‹እያዩ ፈንገስ ማነው?!›› 
ብሎ ለመጠየቅ ተዋናዩ ግሩም ዘነበን ዋቢ 
መጥራት ሳይሻል አይቀርም፡፡እሱም በተራው 
ዘመነኛውን ገጣሚ በረከት በላይነህን መጥቀሱ 
አይቀር ይሆናል፡፡ምክንያቱም በረከት የፃፈው 
ለመሆኑ በፌስ ቡክ ገጹ ከ አንድ ወዳጁ ይህችን 
አነበብኩኝና ነዋ፡፡ November 19 at 3:29pm 
• Eyayu Fenges is by far one of the 
most powerful characters crafted in liter-
ature in recent times. You, my dear Ber-
eket Belayneh, your amazing perspec-
tive and way of coining them through 
your powerful writings always amaze me 
and make me question our roles for the 
greater good of ourselves and others. 
But at the same time you never seize to 
bring laughter to my days….. ሁለቱንም 
እያማከርንም እያላማከርንም የእያዩን ማንነት 
እንመርምር!በረከት በበኩሉ እናንተው ናችሁ 
ብሎን ቢያርፍስ፡፡ደጋግሜ ያየሁት ታዲያ 
ለዚሁ ነው !?...ራስን ደጋግሞ ማየት ምን 
ማለት ነው… ገጸ ባህርይ ወይም ድርሰተ-ሰብ 
፤ ደራሲ ከገሃዱ አለም ጋር ካለው ግንኙነት 
ፈልቅቆ የሚያወጣቸው የጥበብ ስራው ዋነኛ 
አካላት ናቸው፡፡ ሲጀምር የደራሲው ጉዳይ ያው 
የሰው ልጅ ነውና በዘመናችን ከራሱ ከሰው 
እስከ አኒሜሽን ያሉ ድርሰተ ሰዎች መልሰው 
ለሰው መልእክት የሚያደርሱና ለሰው ግድ 
ያላቸው ናቸው፡፡ሰው ደግሞ ሃገር ወገንና 
ዓላማ ሲኖረው ነው ለአቅመ ገጸባህሪነት 

የሚደርሰው ፤እንጂ እንዳው አስር የሰፈር 
ልጆችን ሰብስቦ ሁሌ ፊልም ነው ብሎ ማቅረብ 
ተመልካችን ከመናቅ በላይ አላዋቂነትን ለገበያ 
ማውጣት ነው፡፡ገበያው አላዋቂ ሳሚዎችን 
የሚያበረታታ መሆኑን ደግሞ አንስተውም፡
፡ ከዚህ አንጻር እያዩ ፈንገስ የዚሁ ዘመናችን 
ሰው ለመሆኑ በንግግሮቹ ማወቅ እንችላለን፡፡
እኔ እያዩ እኛው ነን ብዬ እጀምራለሁ፡፡ ማን 
አንደጠለፈኝ ማን እንደሰበረኝ ጠያቂ አጣሁ 
እንጂ መልስማ ነበረኝ። እሱ እንዳለው ጠያቂ 
አጥቶ እንጂ ለእያዩ ፈንግስነት ያበቃውን ነገር 
ይነግረንም ነበር፡፡ማን እንደሰበረው…እንግዲህ 
እኛ እንጠይቀው፡፡‹‹ማነህ?! እንበለው፡፡ማን 
ሰበረህም?! ›› እንበለው፡፡የሱ ስብራት የእኛው 
ነውና፡፡ይሄ ትውልድ መጠየቅ አለመደም 
መሰል፡፡ያ ትውልድ ግን የሞተውን ሁሉ 
ይጠይቅ ነበር?! ማነህ የተኛኸው እንቅልፍ 
የደበተህ ስጋህን ጥለኸው ምን ኖረሃል አንተ 
ንጉስ ኖረሃል ወይ ኖረሃል ወይ ጌታ ወይ 
ቁርንጮ ለባሽ ለማኙ ከርታታ፡፡ የ(ገ.ክ.ደ.) 
‹‹አጽም›› የዮሐንስ አድማሱም አለ፡፡በ1950ቹ 
በኮሌጅ ቀን የግጥም ውድድር አሸናፊ ከሆኑት 
አንዱ ‹‹እስቲ ተጠየቁ›› ሙሉውን ሙታኑን 
ነበር የሚጠይቀው፡፡

እኛ እስቲ ከሙት በላይ ከህያው 
በታች የሆነውን ንክ ሰው እንጠይቀው!...አዎ 
ንክ ነው፡፡እንደ ሰሙ ንጉስ ጣሴ ውስጡን 
የሚታመም ህመሙን ግን እንደራሱ አይቶ 
ሌሎችን ለማከም የሚተጋ በራሱ ዓለም፡፡አዎ 
አዕምሮው የተቃወሰ ነው እንደ ጉዱ ካሳ ግን 
አዳራሽ ሙሉ ሰው በሚነገረው ነገር አንጀቱ 
ርሶ ያጨበጨበለት፡፡እስቲ እያዩን እንጠይቀው፡፡ 
ማነህ አንተ ብለን? ጨርቁን ጎተት አርገን እያዩ 
ማነህ አንተ እንበለው፡፡ 

እያዩ ቀላል ሰው አይደለም፡፡እንደ እነ 
ሙሴ አምላኩን በቀጥታ ነው የሚያነጋግረው፡
፡ነቢይ ነው ማለትም ይቻላል፡፡ነቢይ ደግሞ 
የዛሬውን ብቻ ሳይሆን የሚመጣውን የሚያውቅ 
ነውና ሲተነብይ ይሰማል፡፡እያዩ መጪውን 
ዘመናችንን ቁልጭ ባለ ቋንቋ ገልጦታል፡፡
በተለይም የድል አጥቢያ አርበኛውን ሩጫ 
በመታዘብ የተናገራቸው ነገሮች አስደንጋጭ 
ናቸው፡፡በዚህም አንዳንዴ ከታካቾችም ቢሆን 
መልካም ንግግር እንደሚገኝ የሚጠቁመውን 
ዴዚዴራታን ያስታውሰናል፡፡ የፈንገሱ ነገር 
መቼም የሁላችንም ህመም መሰለኝ፡፡በራሳችን 
ሀሳብ የምናድር ሀበሾች መኖራችንን እኔም 
እንደ እያዩ ስለምጠራጠር ለመታከም ምንም 
ማቅማማት አላሳይም፡፡በታሰበልን የአርባ አመት 
ዕቅድ እንጂ በራሳችን ሃሳብ ለመራመድ ወኔ 
የሌለን መሆናችንን ‹‹አትቆጣኝ አለቃ!›› ሲል 
የምናስታውስ ይመስለኛል፡፡ለእሱ አምላኩ 
መሪው ነውና፡፡ለእኛ ደግሞ አለቃችን መሪያችን 
፣መሪያችን ደግሞ አምላካችን ሆኖብናል 
የሚልም ይመስላል፡፡…..አትቆጡኛ እኔንም!...
ሃሃ.. ‹‹አለቃ እኔ ታዲያ ምን ላድርጋቸው!›› 
አለ እያዩ፡፡እውነቱን ነው፡፡እያዩ ፈንገስ 
የጤናውን ያህል መልካም ስራ ሰርቶአል፡፡
ለታመመ ሰው ማከሚያ የሚሆን ክሊኒክ፡፡
እሱን እያሳመመው ያለው የህመሙ ምንጭ 
የሆኑትን ሰዎች ማከም አለማቻሉ ይመስላል፡
፡አይታከሙ ወይ አይታረሙ፡፡ህዝቡን 
ለድህነት መንግስትን ለአደጋ አጋልጠው 
በሙስና ከተጨማለቁ በኋላም በማረሚያ ቤት 
የሚጫወቱበት ካርታ ተራ ካርታ ሳይሆን የቤት 
ካርታ መሆኑ ነው፡፡እነ ገብረዋህድ እና መላኩ 
ፈንቴ ሲሸነቆጡ ተመልካቹ በፉጨት ጭምር 
ስሜቱን ይገልፃል፡፡አሊያም የሚያሲዙት ብር 
ሳይሆን ዶላር ነው ማለትም ይቻላል፡፡የእነሱ 
ነገር አብግኖታል፡፡መያዛቸው አስደስቶታል፡፡
ገናያልተያዙ ልጆቻቸው ደግሞ ‹‹እጅ ወደላይ 

ወደላይ!›› እያሉ በየባዛሩ እያዘርፉን መሆኑን 
ይጠቁመናል፡፡ የእያዩ ሌላው ጠንካራ ጎኑ 
ሁላችንንም በስተመጨራሻ ማስጠንቀቁ ነው፡፡
ማስጠንቀቅ ወደ ባሰ አዘቅት እንዳንገባ መምከር 
ነው፡፡ያለችውን ሰላም በፍርጃነቷ ተቀብለን 
እንችል ዘንድ እና የባሰ አሲዳም የሆነ ፍጅት 
እንዳንጠራ ይገስፃል፡፡እረፉ ይላል፡፡እብድ ነው 
ብለው የሚጎነትሉትን ብቻ አይምሰለን፡፡ይልቁን 
በአይነህሊናው የሚያያቸውን የሚቆራቆሱ 
ሰዎቿን ያስጠነቅቃል፡፡ዘርፉ ብዙ ነው፡፡
‹‹ዘመመ ብላችሁ የሰው ቤት አትግፉ›› ሲል 
ኢኮኖሚያዊ ችግር ባለበት ደሃው ህዝብ 
ላይ እየደረሰ ያለውን ፍዳና የሚደርስበትን 
መፈናቀል እያመላከተን ነው፡፡እረፉ! “ዘመመ!” 
ብላችሁ የሰው ቤት አትግፉ እሾህ ለማሳመር 
አበባ አታርግፉ። እረፍ! “ቆሜያለሁ!” ለማለት 
አጥሬን አትደገፍ ለአመዳም ወዘናህ ቆዳዬን 
አትግፈፍ። እረፍ! በመስመርህ ፍካ በድንበርህ 
ለምልም በየአልጋህ እደር በየእንቅልፍህ አልም። 
እረፊ! በኩረጃ ንባብ ትርጉም አትግደፊ በሰባራ 
መርፌሽ የሰው ልክ አትስፊ። አዎ ዘርፉ ብዙ 
ነው፡፡ዘረፋው መጋፋቱ መተነኳኮሱ መፈራረጁ 
መብዛቱን ይጠቁማል፡፡በረከት በጻፈው ብቻ 
ሳይሆን ተዋናዩ በፊቱና በአካሉ ውስጣዊ 
ስሜቱን በገለጸው መጠን ስናየው እያዩ ህያው 
ሆኖ፣መቼም ከህሊና ከማይጠፉት ከእነ ጉዱ 
ካሳ ጋር መዳበሉ አልቀረም፡፡ከሰማኒያ ሚሊየን 
ሰዎች መሃልም ከሚቆጠሩት ሰዎቻችን መሃል 
ኤሊት መስለው ይታዩናል፡፡ እንዲህ ለሰው 
አሳቢና ተንገብጋቢ የሆነው እያዩን ስናየው 
ለራሱ ጤና ያጣ ለመሆኑ በገፅታውና ከእጁ 
በማይለያት ጠጁ እናጤናለን፡፡እያዩ ማን ነበር?! 
ምንስ ለዚህ ዓይነት ጤና ማጣት አደረሰው?! 
ይህን ጤና ማጣት እያዩ በፈጠረው ክሊኒክ 
ማከም ይቻላል ወይስ የእያዩን ያህል ሁሉም 
የራሱን ድርሻ በመወጣት ትልቅ ሀገራዊ 
የህክምና ስራ መሰራት አለበት… ይህስ ህክምና 
ማህበራዊ ለውጥ ሊያስገኝ ይችል ይሆን?!ሺ 
ግዜ ሺ ጥያቄዎችን ብንደረድር እያዩ የሚለን 
መልስ የለውም ይመስላል፡፡ ‹‹ምክንያት 
ታመመ መፍትሄ ታመመ ከጥያቄው በፊት 
መልሱ እየቀደመ።›› ይለናልና፡፡እንግዲህ 
ምክንያታዊነት በሌለበት የእያዩን ህመም 
ተረድቶ መፍትሄ ማግኘት አይቻልም ማለት 
ነው እያዩ እንዳለው፡፡በለው እኔ የለሁበትም 
አለ ሐምሌት ማለት ይኼኔ ነው፡፡ ‹‹ከባለቤቱ 
ያወቀ ጠንቅ ዋይ ነው፡፡››ይላል ህዝባችንም፡፡
እያዩ ህዝብን የተሸከመ ንክ ነው፡፡እንደ ሰሙ 
ንጉስ ጣሴ፡፡የሀሁ በስድስት ወር ገጸ ባህርይ፡፡
ንክነቱ ግና የአንድ ራሱ አይደለም፡፡ምክንያቱም 
የሚያነሳቸውና የሚጥላቸው ቁምነገሮች ከራሱ 
አልፈው በህዝብ ውስጥ ዋጋ ያላቸው ህዝባውያን 
ናቸውና፡፡ቀጥሎ ያለውን ስንኝ ስንመለከት 
ደግሞ እያዩ የበለጠ ከራሱ ውጪ ባሉ ጉዳዮች 
መዋጡን እንረዳለን፡፡ ሌብነት ገነነ ግርግር ገነነ 
ብልጭልጭ ገነነ ድንግርግር ገነነ ኪሳራ ገነነ 
ደላሎች ገነኑ፣ ደላሎች ጀገኑ ባልዋለ ገበያ ዋጋ 
እየተመኑ!!!!! እኛ እንደተቃዋሚ እያዩ ዘመኑን 
በትክክል የሚገልፅ ምርጥ ገጸ ባህሪ ነው ብለን 
እናምናለን፡፡አምነንም ጸሀፊውንና ከያኒውን 
እናደንቃለን፡፡ ዘመንን በትክክል መተርጎምን 
ያህል ፀጋ ተላብሰዋልና ይበል እደጉልን ካይን 
ያውጣችሁ እንላለን፡፡ለአንዳንድ ስልት አልባ 
አድርባይ ስመ ኮሜዲያንም ታላቅ ትምህርት 
ሰጥታችኋልና ስራችሁ ህያው ነው፡፡ስድሳ ሰባ 
እንደምታፈሩም እናውቃለን በርቱ እንላለን፡
፡ ኢሃዴግ እና ኢሃዴጋውያን ለእያዩ ፈንገስ 
ያላቸውን አመለካከት ብናውቅ ምንኛ መታደል 
ነበር፡፡ጊዜ ቢኖራቸው አቦይ ስብሃት ነበሩ እያዩን 
አይተው ዝም የማይሉት፡፡ስለእያዩ ዝም አልልም 
ባይ የአእምሮ ሐኪም ካለም እንቀበለዋለን፡፡ 
ረዥም ዕድሜ እመኝላችኋለሁ!....ከተገናኘን፡፡

እያዩ ፈንገስ ማነው? ….እኛ ወይስ ሌላ!

ተስፋዬ ዋቅቶላ

